Mateus ayvu pora ombopara va'ekue

Mateus ayvu pora ombopara va'ekue

Kova'e kuaxia para rupi Jesus remimbo'e Mateus
omboaxa nhandevy arandu ipord va'e, Jesus rekokue
omombe'u vy. Yma rupi Jesus ramoi kuery ikuai jave,
ha'e kuery pe Nhanderuete omombe'u ma voi Jesus ou
vy teko vai gui nhandererova agud. Ha'e rami agud ma
Antigo Testamento py oi. Mateus omombe'u Jesus oikoa
rupi Nhanderuete ijayvu ma voiague oiko va'ekue. Yma
guive Nhanderuete omombe'u uka ma voi nhandereraa
jepeard omoi vy ombou agud. Ha'e va'e pe hebreu kuery
ayvu py “Messias” 'ea, ha'e ra grego ayvu py ma “Cristo”
'ea. Tery Jesus voi “Jogueraa jepea” 'ea. Ha'e nunga rupi
Jesus itui'iague Mateus omombe'u vy aipoe'i: “Remboery
'rd Jesus, mba'eta ojeupegua kuery ogueraa jepe 'rd heko
vaia gui” (1.21b).

Peteiregua anho ogueraa jepe agud e'y Jesus ou, ha'e ra
yvy jave re ha'e javi regua. Ha'e rami vy omombe'u ko yvy
re Nhanderuete po'akaa ou agud. Ha'e vy aipoe'i: “Pejeko
rerova ke, mba'eta namombyryvei ma yva pygua po'akaa
ojekuaa agud” (4.17b). Nhanderuete po'akaa ojekuaa
raka'e Jesus ojapo porda ha'e nhombo'ea rupi ae.

Heta Mateus omombe'u Jesus nhombo'eague, ha'e
mba'emo re ombojoja vy Nhanderuete po'akaa omombe'u
poraveague guive. Porombo'ea ikuai va'e gui nhombo'e
porad kuaave. Ha'e anho'i ha'eve jaikoa omoexaka agua
Nhanderuete oipotaa rami, Nhanderuete Ra'y ae vy.

Jesus Cristo ramoi kuery rery oia
Lucas 3.23-38

1 Kova'e kuaxia re ma of Jesus Cristo ramoi ypy kuery
rery. Jesus ma Davi ramymino oiko, ha'e Davi ma Abrado
ramymino raka'e.

2 Abrado ra'y ma Isaque, Isaque ra'y ma Jacd, Jacé ra'y
ma Judd ha'e tyvy kuery.
3 Juda Tamar re ta'ya ma Perez ha'e Zerd. Perez ra'y ma
Esrom, Esrom ra'y ma Arao,
4 Ardo ra'y ma Aminadabe, Aminadabe ra'y ma Naassom,
Naassom ra'y ma Salmom,
5 Salmom ra'y Raabe guigua ma Boaz. Boaz ra'y Rute
guigua ma Obede, ha'e Obede ra'y ma Jessé.
¢ Jessé ra'y ma huvixave Davi, ha'e huvixa Davi ra'y ma
Salomado, Urias ra'yxykue pi'a va'e.
7 Salomao ra'y ma Robodo, Robodo ra'y ma Abias, Abias
ra'y ma Asa,
8 Asa ra'y ma Josafd, Josafd ra'y ma Jordo, Jordo ra'y ma
Uzias,
9 Uzias ra'y ma Jotdo, Jotdo ra'y ma Acaz, Acaz ra'y ma
Ezequias,
10 Ezequias ra'y ma Manassés, Manassés ra'y ma Amom,
Amom ra'y ma Josias,
1 Josias ra'y ma Jeconias ha'e tyvy kuery, Babil6nia katy
ogueraapaa jave py oiko va'ekue.

12 Ha'e gui Babilbnia katy escravo-rd ogueraapaa ma
rire oiko Jeconias ra'y Salatiel, Salatiel ra'y ma Zorobabel,
13 Zorobabel ra'y ma Abitde, Abiude ra'y ma Eliaquim,
Eliaquim ra'y ma Azor,

14 Azor ra'y ma Sadoque, Sadoque ra'y ma Aquim, Aquim
ra'y ma Elidde,

15Elidde ra'y ma Eleazar, Eleazar ra'y ma Mata, Mata ra'y
ma Jaco.

16Ha'e guiJacd ra'y ma Maria me José. Maria pi'a maJesus,
Cristo 'epy va'e.

17 Ha'e rami vy Abrado oiko guive Davi oiko peve
ma catorze-kue hamymino ikuai. Ha'e Davi oiko guive
Babilonia katy escravo-rd ogueraapaa peve catorze-kue
ju ikuai. Ha'e gui Babil6nia katy ogueraapaa guive Cristo
oiko peve ma catorze-kue ju ikuai.

Lucas 2.1-7

18 Ha'e gui Jesus itui'iague ma po rami: José re ixyra
Maria omenda va'erd oikovy jave, joupe ojekuaa uka e'y
mbove oguereko'i kyri va'e Nhe'é€ Ky'a E'y gui.

19 Ha'e ra imera José heko pora va'e vy ndoikuaa ukaxei.

Ha'e rami vy onhembopy'a oeja agud avave rei oikuaa e'y
re.
20 Ha'e nunga re onhembopy'a oikovy. Ha'e gui oexa

ra'u rd ixupe ojexa uka petei anjo Senhor-a guigua. Ha'e
vy aipoe'i:

— Davi ramymino José, ekyje eme Maria reraa agua
ndera'yxyra, mba'eta kyri va'e oguereko'i va'e ma Nhe'é
Ky'a E'Y guigua.

21 Ha'e ramo oikuava 'ra petei ava'i. Remboery 'rd Jesus,
mba'eta ojeupegua kuery ogueraa jepe 'rd heko vaia gui.
22 Ha'e nunga ha'e javi ma ojeupity aguid profeta pe
Senhor aipoe'i ukaague:

23 “Petei kunhatai ete'i oiko va'e oguereko'i 'rd kyri va'e,
oikuavi 'rd ava'i. Ha'e va'e pe ma ‘Emanuel’ 'ea 'rd.” (Ha'e
va'e tery ma “Nhanderuete nhandereve oiko” 'ea.)*

24 Ha'e rami ra José okeague gui ovy vy oiko Senhor-a
guigua anjo aipoe'iague rami. Ha'e vy ogueraa gua'yxyra.
25Ha'e rami avi oguereko rive ranhe, ava'i oikuavi e'ya ja.
Ha'e va'e ma omboery Jesus.

2

Imba'ekuaa va'e kuery oipouague

* 7
1:23 Isaias 7.14

1 Huvixave Herodes of jave, Judéia regua Belém tekoa
py Jesus itui'i rire ou amongue imba'ekuaa va'e kuery.
Kuaray oua katy gui ou Jerusalém teta py.
2Ha'e kuery oporandu jogueruvy:

— Mamo tu itui judeu kuery ruvixavera oiko ramo'i
va'ekue? Mba'eta kuaray oua katy roexa karamboae ikuaa
ukaa jaxy-tata. Ha'e rami vy apy roju romboete agud —
he'i.

3 Ha'e nunga omombe'ua ra huvixa Herodes oendu vy
onhemondyi, Jerusalém py ikuai va'e ha'e javive reve.

4 Ha'e rami vy oenoimba judeu kuery regua sacerdote
yvatekueve va'e ha'e kuaxia re nhombo'e va'ety kuery.

Ha'e va'e kuery pe oporandu mamo pa Cristo itui'i 'rda
re.
5Ha'e kuery ombovai:

— Judéia regua Belém tekoa py 'rd itui'i, mba'eta po
rami of profeta ombopara va'ekue:
6“Ndee Juda yvy regua Belém tekoa, Juda regua teta tuvix-
akueve ikuai va'e gui mba'eve py nane'yvyivei, mba'eta
ndea gui ae 'rd oiko Joguerekoard, xevygua Israel kuery
re opena va'erd”, he'i va'ekue.”

7Ha'e nunga Herodes oendu vy imba'ekuaa va'e kuery
ju oenoi uka ha'e ae'ia py. Ha'e kuery pe oporandu vy
oikuaa pota raka'e ete pa jaxy-tata ojekuaa ague re.
8Ha'e gui Belém katy omondouka vy aipoe'i ha'e kuery pe:

— Tapeo, peikuaa pota pora ava'i reko re. Pejou vy ke
pemombe'u uka xevy, xee voi aa agud amboete vy — he'i.

9Ha'e ramo huvixa ayvu ha'e kuery oendupa vy oje'oi.
Ha'e gui jaxy-tata kuaray oua katy ikuai teri reve oexa
va'ekue ma ha'e kuery renonde ju oaxa ovy, ava'i ituia dry
ovaé peve. Ha'e py ma opyta.
10 Ha'e kuery jaxy-tata oexa vy ovy'a ete.

* 4
2:6 Miquéias 5.2

1100 py oike vy oexa ava'i, ixy Maria reve. Ha'e rami vy
guenapy'a re oi vy omboete okuapy, ha'e mba'emo pora
oguenoé vy ixupe ome'é ogueru va'ekue: ouro, heakua
pord va'e ha'e mirra.

12Ha'e gui oexa ra'u rd Nhanderuete oikuaa uka huvixa
Herodes-a rupi ve'y ojevy agud. Ha'e ramo tape mboae
rupi ojevy oyvy katy.

Egito yvy katy oguerojava heravyague

13 Ha'e kuery oje'oipa rire José oexa ra'u jevy ra ixupe
ojexa uka petei anjo Senhor-a guigua. Ha'e vy aipoe'i
ixupe:

— Epu'd ke, eraa ava'i ha'e ixy. Pejava Egito yvy katy.
Ha'e py ma peiko xeayvu jevy e'Va ja, mba'eta Herodes
oeka ta ava'i ojukaxe vy — he'i.

14 Ha'e ramo opu'a pyavyve. Ava'i ha'e ixy ogueraa vy
Egito katy oje'oi.*

15Ha'e py opyta Herodes omano e'ja ja, profeta pe Senhor
aipoe'i ukaague ojeupity agud: “Egito gui aenoi Xera'y”,
he'iague.”

Avakue'i ojukapaague
16 Herodes ma imba'ekuaa va'e kuery ombotavyague
oikuaa vy ipoxy vaipa. Ha'e rami vy ojuka ukapa
avakue'i Belém tekoa, ha'e ha'e katy'i rupi ikuai va'e ha'e
javi. Mokoi ma'ety ete'y-te'y oguereko va'e guive ojuka
ukapa, imba'ekuaa va'e kuery gui raka'e pa oikoague
omombe'uague rami vy.*
17 Ha'e rami oiko raka'e profeta Jeremias pe aipoe'i
ukaague ojeupity agua:
18 “Ram4 tekoa py onhendu hevovo rei va'e. Hexay [ha'e
ojae'o va'e], ipoaé rei va'e guive, Raquel opi'a kuery

* * *
2:14 Apocalipse 12.1-6 2:15 Oséias 11.1 2:16 Apocalipse 12.13-18

re ojae'o okuapy vy. Imemby kuery jipovei ma ramo
nonhembovy'a ukai.””

Egito gui ojevyague

19 Ha'e gui Herodes omano ma rire Egito yvy re José
oikoa py ra'u rupi ojexa uka petei anjo Senhor-a guigua.
Ha'e vy aipoe'i:

20 — Epu'd ke, eraa ava'i ha'e ixy. Tapeo ju Israel yvy re,
mba'eta ava'i jukaxeare kuery omanomba ma — he'i.

21Ha'e ramo opu'd. Ava'i ha'e ixy ogueraa vy ojevy ju
Israel yvy re.
22 Ha'e gui Judéia pygua huvixa Herodes rekovia ta'ykue
Arquelau ju ofa oendu vy okyje ha'e katy ju oo agua. Ha'e
gui oexa ra'u ra Nhanderuete oikuaa uka jevyague rami
oiko vy Galiléia yvy katy ojepe'a ovy,
23 peteitetd Nazaré hery va'e py ikuai agud. Ha'e rami oiko
ojeupity agud profeta kuery pe aipoe'i ukaague: “Ixupe
‘Nazaré pygua’ 'ea 'rd”, he'iague.

3
Marcos 1.2-6; Lucas 3.1-9

1Ha'e va'e jave py ojekuaa Jodo Batista. Ha'e va'e ma
Judéia katy'i tekoa e'§a rupi omombe'u oikovy ayvu.*
Ha'e vy aipoe'i:

2 — Pejeko rerova ke, mba'eta namombyryvei ma yva
pygua po'akaa ojekuaa agua — he'i.
3 Ha'e va'e rekord ma profeta Isaias pe omombe'u ukaa
va'ekue: “Tekoa e'§a rupi onhendu 'rd ‘Pereko katu Sen-
hor raper3, pembo'yvi ou agud’, he'i oikovy va'e.””
4Jodo ao ma camelo rague guigua, ha'e ra iku'axd ma ipire
guigua. Ho'u va'e ma tuku ha'e ei ka'aguy regua.

* * *
2:18 Jeremias 31.15 3:1 Joao 1.19-23 3:3 Isafas 40.13

5Ha'e ramo ha'e oia py oje'oi Jerusalém teta pygua kuery,
Judéia ha'e Jorddo yaka yvyry ikuai va'e kuery ha'e javi
reve.
¢ Ixupe onhemongarai ukapa Jordio yaka py, ojejavyague
omombe'upa vy.

7 Nhomongaraia py heta avi ou fariseu ha'e saduceu
kuery. Ha'e rd oexa vy aipoe'i ha'e kuery pe:

— Peé mboi ramigua, mava'e tu aipoe'i poxya ou va'era
gui peo jepe 'rda rami?”*
8 Pendekuai ha'vy yvyra hi'a pord va'e rami, pejeko
rerovaague pexa uka agua.
® Ha'e jomeme pemboypy eme “Nhande ma Abrado
ramymino jaiko” peje agud. Mba'eta xee aipoa'e pévy:
Kova'e ita ikuai va'e gui voi Nhanderuete omoingo kuaa
Abrado ramyminora.
10 Ha'e gui haxa py omboguai ta ma yvyra rapo re. Yvyra
hi'a pori e'y va'e ha'e javi ojaya vy omombo 'ri tata py.T

Marcos 1.7,8; Lucas 3.15-17; Jodo 1.19-28

11— Xee ma pejeko rerova ramo yy py rive romongarai
va'e. Ha'e rd xerakykue ou va'e ma xegui yvateve va'e.
Ha'e va'e gui xe'yvyive ete va'e vy nei ipy regua araa
agud voi nda'evei. Ha'e ma Nhe'é Ky'a E'j reve 'ra
penemongarai, tata py guive.
12 Mba'eta opo py oguereko ma trigo mbovevea, ha'e vy
ombovevepa 'rd ha'yi of va'e. Trigo ra'yi ete omoi pora
'rd omoi poraaty py, ha'e ra ipirekue ma oapy 'rd tata ogue
e'y va'e py.

Marcos 1.9-11; Lucas 3.21,22; Jodo 1.32-34

13Ha'e jave py Galiléia yvy guiJesus oo Jordao yaka katy,

Jodo pe onhemongarai uka agua.

3:7 Ha'e kuery pe “Mboi ramigua” he'i mba'eta mboi yma guare rami
ha'e kuery voi nhombotavya rupi ikuai, ndojeko rerovaxei guive. T 310
“Haxa py yvyra ojaya 'rd” he'ia py Nhanderuete pe ndojeko rerovai va'e
ombopagapa 'rda re ijayvu vy.

14Ha'e rami tei Jodo nomongaraixei ranhe vy aipoe'i:

— Xee ma ha'eve ndevy pe anhemongarai uka agua.
Ndee ri ty'y xea py reju?

15Ha'e rd Jesus ombovai:

— Tove ha'e rami tei, mba'eta ha'e rami vy 'rde teko
pord ha'e javi jajapo — he'i. Ha'e ramo omongarai.

16 Jesus onhemongarai ma vy yy gui o€ ju ramove yva
ojepe'a jekuaa ramo oexa Nhanderuetea guigua Nhe'é
oguejy ouvy rd petei apykaxu'i rami. Ha'e va'e ou vy hexe
ol
17Ha'e gui onhendu petei ayvu yva gui:

— Peva'e ma Xera'y ayvu ete ha'e arovy'a va'e — he'i
va'e.

4
Marcos 1.12,13; Lucas 4.1-13
1 Ha'e rire tekoa e'ya py ju Nhe'é ogueraa Jesus, anha
oeko a'a agud py.”
ZHa'e ramo quarenta dra, quarenta pytii re oiko okaru e'y

re. Ha'e rire okaruxe ma.
3Ha'e ramo oia py poroeko a'da onhemboja vy aipoe'i:

— Nhanderuete Ra'y ri reiko vy ndeayvu kova'e ita of
va'e pe tojeapo mbojape.

4Ha'e ramo Jesus ombovai:

— Ipara oiny: “Mbojape re anho €'y 'rd avakue oikove,
ha'e ra ayvu Nhanderuete juru gui oé va'e ha'e javi re” —
he'i.*

5Ha'e gui anha ogueraa tetd iky'a e'y va'e py, templo
apyte ary omof.
6Ha'e vy aipoe'i:

— Nhanderuete Ra'y ri reiko vy enhemombo apy gui
yvy katy, mba'eta ipara oiny: “Ombou 'rd ojeupegua anjo

* *
4:1 Hebreus 2.18; 4.15 4:4 Deuterondmio 8.3

~ 1 ~

kuery ndere opena agud.” Ha'e rd “Ha'e kuery ndejoko 'ra
opo py, ita re renhepyxanga e'y agui” — he'i.*

7 Jesus ombovai:

— Ipara avi oiny: “Eko a'a eme Senhor Nderuete” —
he'i.*

8 Ha'e gui yvyty yvateve va'e ary ju anha ogueraa vy
ixupe oexa uka ko yvy re tetd ikuai va'e, mba'emo pora of
va'e ha'e javi guive.
9Ha'e vy aipoe'i ixupe:

— Peva'e nunga ha'e javi ame'émba 'rd ndevy, xapy'a
rei nerenapy'a re rei reve xemboete ramo.

10Ha'e ramo Jesus aipoe'i ixupe:

— Satands, ejepe'a ke apy gui, mba'eta ipara oiny:
“Senhor Nderuete anho 'rd remboete ha'e rembojerovia”
—he'i.*

11 Ha'e rami rd anha oeja ovy, ha'e ra anjo kuery ju ou vy

opena hexe.
Marcos 1.14,15; Lucas 4.14,15
12 Jodo nhud py ombotya ague omombe'ua rad Jesus

oendu vy ojepe'a ovy Galiléia katy.

13 Nazaré tetd oeja vy Cafarnaum py ju oo oiko agud, ye'é
yvyry, Zebulom ha'e Naftali yvy katy'i,

14 profeta Isafas pe aipoe'i ukaague ojeupity agua:

15 “Zebulom ha'e Naftali yvy, ye'é katy tape oo va'e
yvyry, Jorddo yaka rovaigua re, judeu e'y va'e kuery ikuaia
Galiléia rupi,

16 ha'e pygua kuery ma pytd rupi ikuai va'ekue ri oexa
hendy tuvixa va'e. Ha'e rd hendy va'e omoexaka manoa
guy pytii reia rupi ikuai va'ekue” he'i ukaague rami.”

17 Ha'e va'e guive Jesus omboypy ayvu omombe'u agua.
Ha'e vy aipoe'i:

* * *
4:6 Salmo 91.11-12 4:7 Deuterondmio 6.16 4:10 Deuterondmio

*
6.13 4:16 Isafas 9.1-2

— Pejeko rerova ke, mba'eta namombyryvei ma yva

pygua po'akaa ojekuaa agua.
Marcos 1.16-20; Lucas 5.1-11

18 Galiléia regua yupa yvyry oikoa rupi oexa mokoi
joegua: Simdo Pedro hery va'e ha'e André. Yy py pira
mbo'aa omombo okuapy ra oexa, pira mbo'aa rupi ikuai
ramo.
19Ha'e rami vy aipoe'i ha'e kuery pe:

— Peju ke xerakykue. Xee ma avakue jouard ju 'rd
romoingo — he'i.

20 Ha'e ramo ha'e kuery ma pira mbo'aa oejapa vyvoi vy
oje'oi hupive.

21 Oovea py mokoi joegua ju oexa: Zebedeu ra'y kuery
Tiago ha'e tyvy Jodo. Ha'e va'e kuery ma nguu reve kanoa
py pira mbo'aa omoatyrd okuapy rad oexa. Ha'e vy oenoi.

22Ha'e ramove ha'e kuery kanoa ha'e nguu oeja vy oje'oi

hakykue.
Lucas 6.17-19

23 Galiléia yvy ha'e javi rupi Jesus oiko. Onhembo'eaty

ikuai va'e rupi nhombo'e vy omombe'u ayvu pora Nhan-
deruete po'akaa regua. Heta va'e kuery omonguera guive
opa maragua gui imba'eaxy va'e.
24 Ha'e ramo mba'emo ojapo oikovya omombe'ua ra
oendu pavé Siria yvy ha'e javi rupi. Ha'e ramo oia py
oguerua imba'eaxy va'e opa mardgua mba'eaxy oendu
va'e gui omonguera agud: anha onhemondea va'e, he'o'a
va'e ha'e oguata e'y va'e guive. Ha'e ramo omonguerapa.
25 Ha'e rire heta ju Galiléia gui ou, ha'e Decapolis,
Jerusalém, Judéia ha'e Jordao rovaigua gui. Ou vy oje'oi
hakykue.

Lucas 6.20-23

1 Heta va'e kuery ou ra Jesus oexa vy oé yvy'd re, ha'e
oguapy. Ha'e ramo hemimbo'e kuery ma ijyvy'iry ou.
2Ha'e ramo ombo'e vy aipoe'i:

3 — Ovy'a ete 'rd onhe'€ py iporiaukue'i va'e, mba'eta
ha'e kuery peguara yva pygua po'akaa oi.

4— Ovy'a ete 'rd ojae'o va'e, mba'eta ombovy'aa ju 'ra.

5— Ovy'a ete 'rd ivai rei e'y va'e, mba'eta ha'e kuery
peguarad yvy itui.

6 — Ovy'a ete 'rd teko pora re okaruxe ha'e ijy'uvei va'e,
mba'eta ojoupa 'ra.

7— Ovy'a ete 'rd nhomboaxy va'e, mba'eta ha'e kuery
voi omboaxya 'ra.

8 —Ovy'aete 'rd ipy'aky'a e'y va'e, mba'eta ha'e kuery
oexa 'rd Nhanderuete.

9 — Ovy'a ete 'rd petei rami nhomoingo va'e, mba'eta
ha'e kuery pe “Nhanderuete ra'y kuery” 'ea 'ra.

10— QOvy'a ete 'rd heko porad ramo rive oguereko axy reia
va'e, mba'eta ha'e kuery peguari yva pygua po'akaa oi.

11— Pevy'a ete 'rd xekduxa pendere ijayvu rei ha'e pen-
derereko axya rei ramo, ha'e ijapu vy opa mara pendere
ijjayvu vai ra guive.

12 Pevy'a ha'e peporai, mba'eta heta oi yva re pendevy
guard. Mba'eta ha'e rami ae oguereko axya raka'e profeta
kuery peiko e'y mbove ikuai va'ekue.

Marcos 9.49,50; Lucas 14.34,35

13 — pPeé kuery ma juky rami peiko yvy regua moe'éara.
Ha'e rd xapy'a rei juky nae'évei ramo mba'exa 'rd tu he'é
ju? Ndovarevei 'rd mba'everd. Ha'e ramo oka py rive 'rd
nhamombo, avakue opyromba agua py.

Guemimbo'e kuery hendy va'e re ombojojaague
14 — Peé kuery ma hendy va'e peiko yvy regua moex-
akaard. Yvyty dry tetd ojapo pyre ma ndojekuaa e'yi 'ra.

15 Tataendy voi avave rei omoendy vy nomoiai 'rd ajaka
guyry. Oiaty py ae 'rd omoia, opy ikuai va'e ha'e javi
omoexakd agua.

16 Ha'e rami ae hendy va'e pereko va'e voi taexakd avakue
renonde, pendereko porda ha'e kuery oexa vy oguerovy'a
avi agud Penderu yva pygua.

Lei ojeupitypa agud Jesus ouda re ijayvuague

17 — Pexa'd eme lei ha'e profeta kuery ombopara
va'ekue ambovaipa agua ajua re. Ambovaipa agui e'y aju,
ojeupity agua.

18 Mba'eta anheté aipoa'e pévy: Yva ha'e yvy okanhy e'ya
ja nef petef ipara'i, nei petei ikaré'i va'e nokanhyi 'ra lei
gui, ha'e javi ojeupity e'ya ja.*

19 — Ha'e gui ijayvua yvyi'ive va'e tef ha'e va'e rami
e'y ikuai ha'e nhombo'e va'e pe ma “Yvyive'i va'e” 'ea 'ra
yva pygua po'akaa py. Ha'e rd ha'e rami ete ikuai ha'e
nhombo'e va'e pe ma “Yvateve va'e” 'ea 'rd yva pygua
po'akaa py.

20 Mba'eta xee aipoa'e pévy: Kuaxia re nhombo'e va'ety
ha'e fariseu kuery reko gui peé kuery napendeko poravei

vy yva pygua po'akaa py ndapeikei 'rde.
Ymagua kuery pe aipo'ea ague Jesus omombe'u pordveague

Jojukaa re ijayvua
21 — Pendu ma ymagua kuery pe aipo'ea ague: “Pejo-
juka eme.” Ha'e ra “Amongue jojuka ramo ombopagaa

~1

'rd”, 'ea ague.>|<
22 Ha'e rd xee ma aipoa'e pévy: Ha'e javive [mba'e re'y]
guyvy kuery pe ivai va'e ombopagaa 'rd. Guyvy pe “Mba'e

vare'y” he'i va'e ma heraa 'rd nhomongeta va'ety ikuaia

% * o

py. Ha'e ra guyvy pe “Inhaka pora ve'y va'e” he'i va'e ma
tata ogue e'y va'e py 'rd opaga.

— Altar oia py mba'emo reme'€ va'era reru vy ha'e
py xapy'a rei nema'endu'a 'rd nderyvy nderovai mba'emo
oguerekoa re.

24 Ha'e rami vy eja ranhe altar yvy'iry mba'emo reme'é
va'erd, tereo ha'e petei rami ju pejogueroayvu nderyvy
reve. Ha'e gui mae ma ejevy ju eme'é reme'éxe va'ekue.

— Pejogueroayvu pord voi 'rd nderovaigua reve tape
rupi peo reve, huvixa po py nderovaigua nemboaxa e'y
agud, ha'e gui jopya pe ju huvixa nemboaxa e'j agud, ha'e
nhud py nembo'a e'§ agua.

26 Anheté aipoa'e ndevy: Nereéi 'rd ha'e gui repagapa
katui'i e'ya ja.

Tavy reia re ijayvua

— Pendu aipo'ea ague: “Ndetavy rei eme.””
28 Ha'e ra xee ma aipoa'e pévy: Kunhague re itavyxea rupi
oma'é va'e voi hexeve itavy ae ma opy'a py.
29 Xapy'a rei nderexa reiporu kuaa regua ri ndereity ramo
enoé, emombo ndejegui. Mba'eta nderete ha'e javi reve
reiko axy agud py nemomboa 'rdgue py ha'eveve petei
nderete regua remokanhy.
30 Xapy'a rei ndepo reiporu kuaa regua ri ndereity ramo
ejaya, eipe'a ndejegui. Mba'eta nderete ha'e javi reve
reiko axy agud py reo 'rague py ha'eveve petel nderete
regua remokanhy.
31 Aipo'ea avi va'ekue: “Gua'yxy gui opoixe va'e tome'é

ixupe kuaxia para omendaague ombovaipa agud”, 'ea

*
va'ekue.

* N * A
5:27 Exodo 20.14, Deuterondmio 5.18 5:31 Deuterondmio 24.1



Mateus 5:32 14 Mateus 5:42

32Ha'e rd xee ma aipoa'e pévy: Gua'yxy itavy rei ramo e'y
opoi va'e ma ojapo 'rd itavy rei va'e oiko agua rami, ha'e
opoi pyre re omenda va'e voi itavy rei avi.

Ouraa re ijayvua

33 — Pendu avi ymagua kuery pe aipo'ea ague: “Peura
rive eme. Senhor pe pejapo ete 'rd peuraague” 'ea ague.
34Ha'e rd xee ma aipoa'e pévy: Nda'evei mba'eve re peura
agud, nei yva re, mba'eta Nhanderuete openaaty;
35 nei yvy re, mba'eta opyrda; nei Jerusalém tetd re,
mba'eta Huvixa yvateve va'e pegua.
36 Nei peura eme peneakd re, mba'eta peteive pende'a

o~ . ~ ~ . . *
napemoxii kuaai, nei napemot kuaai guive.
37Ha'e rami 'rague py po rami 'rd pendeayvu: “T4,ta”, e'y
vy “Any, any”, peje 'rd. Ha'e ramia gui pendeayvuve agua
ma poromboeko vaia guigua.

Jepyare ijayvua
Lucas 6.27-30
38 — Pendu ma aipo'ea ague: “Joexa mombuare rexa ju

'rd omombua, ha'e nhoai mopéare rai ju 'rd omopéa” 'ea
ague.”
39Ha'e ra xee ma aipoa'e pévy: Pévy amongue ojapo vai ta
ramo pejoko eme. Ha'e rami 'rdgue py penderova peiporu
kuaa regua oipete ra perova hovai re ju oipete agué.*
40Huvixa kuerya py pendereraa vy pendeparito oipe'aara
pendecapa avi peipe'a uka.
41 Xapy'a rei petel quildbmetro amongue pendereraa
nhea'd ramo mokoia peve tapeo hupive.
42Peme'é 'rd pévy ojerure va'e pe rei, ha'e pendekupe rei
eme mba'emo oiporuxe va'e katy.

* k a k

Mborayvu re ijayvua
Lucas 6.32-36
43 — Pendu aipo'ea ague: “Peayvu 'rd peneirii kuery,

”

ha'e ra penderovaigua kuery re ma pendea'e eme” 'ea
ague.”

44 Ha'e ra xee ma aipoa'e pévy: Peayvu 'rd pendovaigua
kuery voi, ha'e Nhanderuete pe pejerure 'rd penderereko
axy va'ere,

45Penderu yva pygua ra'y kuery pendekuai agua. Mba'eta
ha'e ma kuaray ombou vy omoexaka 'rd heko vaiva'e ha'e
heko pora va'e dry. Oky voi ombou 'rd heko pord va'e ha'e
heko vai va'e pe.

46 Ha'e gui penderayvu va'e kuery anho ri peayvu vy
mba'e 'rd tu pejopy ha'e nunga repy? Mba'eta imposto
re nhombopaga va'ety kuery voi ha'e rami ikuai.

47 Penderegua kuery pe anho ri pexarura vy mba'e nunga
py tu amboae kuery gui pendekuai pordve? Mba'eta
amboae regua kuery voi ha'e rami ikuai.

48 Ha'e rd peé ma heko pora va'e 'ra peiko opa mba'e py,
Penderu yva pygua opa mba'e py heko porda rami avi.

6

Nhanderuete pe mba'emo jajapoa re ijayvua
1 — Peiko kuaa pota avakue renonde e'y mba'emo
pejapo agud Nhanderuete pe, ha'e kuery oexa agua rive.
Ha'e rami ri vy Penderu yva pygua gui mba'eve ndape-
jopyi 'rd hekovia.*

Mba'emo nhame'€a re ijayvua
2 — Ha'e rami vy iporiaukue'i pe mba'emo peme'é vy
penerenonde rupi pemonhe'é uka eme mimby guaxu.
Ha'e rami heko pord merami rive va'e ojapo 'rd okuapy

* *

onhembo'eaty py ha'e tape rupi, avakue pe onhemboete
ukaxe vy rive. Anheté aipoa'e pévy: Ha'e kuery ojopy ae
ma hekovia.

3Ha'e rd pe€ ma mba'emo peme'€ vy pendeaxua regua pe
voi peikuaa uka eme pendeaxu e'ya ojapo va'e,

4 joupe mba'emo peme'é rad avave oikuaa e'y agud. Ha'e
gui peikuaa uka e'j va'e Penderu oexa vy ome'é 'rd
hekovia.*

Nhanhembo'e agud re ijayvua

5— Ha'e gui penhembo'e vy heko pord meramirive va'e

rami e'y pendekuai, mba'eta ha'e kuery ma onhembo'eaty
py ha'e tetd mbyte rupi onhembo'exe vai 'rd ho'amy
avakue oexa agud rive. Anheté aipoa'e pévy: Ha'e kuery
ojopy ae ma hekovia.
6 Ha'e rd peé ma penhembo'exe vy peike 'rd penderopy,
oké pemboty 'rd guive. Ha'e gui mae ma 'rd penhembo'e
Penderu pexa e'y va'e pe. Ha'e ramo peikuaa uka e'y va'e
Penderu oexa vy ome'é 'rd hekovia.”

7 — Penhembo'ea py ha'ekue-'ekue'i rupi pendeayvu
eme amboae regua kuery rami, mba'eta ha'e kuery oexa'a
tel ijjayvu reta ra oendua agua re.

8 Ha'e rd peé ma peiko eme ha'e kuery rami, mba'eta

Penderu oikuaa ma voi peipota va'e, pejerure e'y mbove.
Lucas 11.2-4

9 —Ha'e vy po rami 'rd penhembo'e: “Oreru yva pygua,
tove nderery tomboetea.
10 Tovaé ndepo'akaa ojekuaa agua. Reipota va'e tojapoa
yVy re, yva re ojapoa rami avi.
11K 0'€ nhavo ejou uka ro'u va'era.
12Ha'e emboguepa ke ndevy rorevea, ore voi orevy oreve
va'e roperdoaa rami avi.

* *

13 Orereity uka eme poromoangekoa pe, orereraa jepe ke
mba'emo vai gui. [Mba'eta ndepo'akaa, nembaraetea ha'e
nerexakda of riae 'rd raka'e rd peve guard. Amém,]” peje
'ra.

14 — Mba'eta amboae kuery otekoavyague peperdoa
ramo Penderu yva pygua voi ombogue 'rd pejejavyague.
15 Ha'e ra amboae kuery [otekoavyague] ndapeperdoai ri
ramo Penderu voi nomboguei 'ra pejejavyague.

Nhanderuete pe jakaru e’y re jaikoa re ijayvua

16 — Ha'e gui pekaru e'y re peiko vy pexa uka eme pen-
deporiau reia heko pora merami rive va'e rami, mba'eta
ha'e kuery ma iporiaua oexa uka 'rd amboae kuery oikuaa
agud okaru e'y re ikuaia. Anhet€ aipoa'e pévy: Ha'e kuery
ojopy ae ma hekovia.
17 Ha'e rd pe€ ma pekaru e'y re peiko vy pemoatyrd
pende'a, ha'e pejeovai guive,
18 pekaru e'y re peikoa amboae kuery oikuaa e'y agud,
Penderu pexa e'y va'e anho. Ha'e ramo peikuaa uka e'y
va'e Penderu oexa vy ome'é 'rd hekovia.

Yva re nhandejeupe guard nhamoi pord agud re ijayvua
19 — Ko yvy re pemoi pord eme mba'emo pendejeupe

guard, mba'eta vixo'i ho'upa ha'e iky'a ombovaipa 'r3,
ha'e imonda va'e oipe'a ha'e ogueraapa 'ra.
20Yvare ae pemoi pord uka 'rdgue pendejeupe guara. Ha'e
py ma jipoi 'rd vixo'i ho'upa va'erd, iky'a nombovaipai 'r3,
nef imonda va'e ndoipe'a heravyi 'ra guive.”
21 Mba'eta pendevy guard pemoi poraa py ma penekuraxd
avi 'rd of.

Lucas 11.33-36

%

22 — Penderexa ma penderete moexakdara oi. Xapy'a
rei penderexa ipord ramo penderete ha'e javi 'rd hex-

akamba.
23Ha'e rd penderexa na'iporai ri ramo penderete pytiimba

'rd. Ha'e penemoexakdari oi va'e pytii ramo pyti ete 'rd
pévy.

Mokof patd re ijayvua

24 — Avave rei nomba'eapoi 'rd mokoi patd pe. Mba'eta
petei re nda'ija'eive 'rd amboae oayvuve vy, ha'e'y
vy petei ojou pordve vy amboae ma ndojou pordive
'rd. Nda'evei Nhanderuete pe peiko agud, mba'emo
perekopaa rupi nda'evei reve.”

Lucas 12.22-31

25 — Ha'e nunga rupi ae xee aipoa'e pévy: Pendepy'a
eta rei eme pendekove re, nei pe'u ha'e pey'u va'erd pejou
agud re guive, penderete re pemoi va'erd re voi. Mba'eta
penderekove nda'u tembi'u gui ndovareive teve? Ha'e
penderete nda'u ao gui ndovareive teve?”
26 Peikuaa pota guyra kuery oveve va'e reko re. Ha'e kuery
ma mba'eve nonhotji, nomono'di, nei omoi pordaty py
nomboatyi guive. Ha'e rami tei ha'e kuery pe Penderu yva
pygua ojou uka 'rd ho'u va'erd. Peé kuery nda'u guyra'i
gui ndapevareive ri?
27 Mava'e nda'u pendepy'a eta rei vy pembopukuve kuaa
'rd ruxa'i peikove agua?
28 Mba'e re tu pendeaord re ri nda'eveive pendekuai?
Peikuaa pota ha'vy yvoty nhuiindy rupi ikuai va'e re. Ha'e
va'e ma omba'eapo va'e'y, nei oipopé va'e'y.
29 Ha'e rami tei xee aipoa'e pévy: Huvixa Salomdo minha
opa maragua oguerekopa va'eri kova'e yvoty rami non-
hemondei raka'e.

* * .

30 Nhanderuete omonhemonde pora 'ra jai rogue ay
nhuiindy re ikuai va'e, ha'e gui ko'é tata py omomboa
va'erd va'eri. Ha'e gui peé ndapejerovia pordi va'e, peé
kuery re katuve ma opena porave 'ra.
31 Ha'e nunga rupi pendepy'a eta rei eme, ha'e aipopeje
eme: “Mba'e tu ja'u 'r3, ha'e jay'u 'rd? Ha'e mba'e py tu
nhanhemonde 'ra?” peje eme.
32 Mba'eta ha'e nunga jouxea rupi amboae regua kuery
ikuai, ha'e Penderu yva pygua oikuaa ae ha'e nunga
peikotevé va'ea.
33 Ha'e rami 'rague py jypy'i peka 'ra ipo'akaa ha'e ix-
uguigua teko pora. Ha'e ramo 'rde peikotevé va'e ha'e javi
ome'€ avi pévy.

34 — Ha'e nunga rupi pendepy'a eta rei eme ko'é ra
guardre, peja ko'é ramo guard ae. Mba'eta dra nhavd oiko
'rde mba'emo vai ha'e jave guara.

7
Lucas 6.37,38,41,42

1 — Penhombopagaxe rei eme, penembopagaa e'y

~ %k
agua.

2 Mba'eta penhombopagaague rami ae 'rd peé ju penem-
bopagaa, ha'e joe pejapoague rami pendere ju ojapoa 'ra.
3 Mba'e re tu nderyvy rexa py iky'a of va'e re rexa pota,
ha'e rd nderexa py ae yvyra of va'e re ma ndereikuaa
potai?

4 Mba'e re tu aipo're nderyvy pe: “Tove tanoé iky'a
nderexa gui”, 're, nderexa py ae yvyra of teri reve?

5 Heko pord merami rive va'e, enoé ndee ranhe yvyra
nderexa gui. Ha'e vy 'rde rexa pora nderyvy rexa gui iky'a
renoé agua.

*

Jagua pe ipord va'e nhame'€ e'y agua re ijayvua

6 — Jagua kuery pe peme'é eme mba'emo iky'a e'y
va'e, ha'e poryko ikuaia katy pemombo eme ovareve
va'e, ha'e kuery opyrémba rive'y agud, ha'e gui ojere vy
penemondoropa avi e'y agua.

Lucas 11.9-13

7 — Pejerure, ha'e ramo ome'éa 'rd. Peka, ha'e vy pejou
'r4. Penhendu uka, ha'e ramo oké oipe'aa 'ra pévy.”

8 Mba'eta ha'e javive ojerure va'e ojopy 'rd, oeka va'e ojou
'rd, ha'e onhendu uka va'e pe oipe'aa 'ra.

9 Mava'e peé avakue nda'u pendera'y kuery mbojape re
ojerure ra peme'é 'rd ita?

10Ha'e rami e'§ vy pira re ojerure rd mboi ri nda'u peme'é
'ra?

11 Ha'e nunga rupi peé pendereko vai va'eri pendera'y
kuery pe mba'emo pord peme'é kuaa va'e. Ha'e gui
Penderu yva pygua katuve nda'u nome'éi 'ra ri mba'emo
pora ojerure va'e pe?

12 — Pgvy avakue ojapo agud peipotaa rami ae avi peé
voi pejapo ha'e kuery pe, mba'eta ha'e rami ae of lei ha'e
profeta kuery omboparaague re.

Lucas 13.24

13 — peike oké ipo'i'i va'e rupi. (Mba'eta oké ha'e tape
okanhy agud katy oo va'e ma ipy vaipa ramo heta 'rd ikuai
ha'e va'e rupi oo va'e.)
14Ha'e ra tekove katy oké ha'e tape oo va'e ma ipo'i'i ramo
mbovy'i ete 'rd ojou.

Lucas 13.25-27; 2 Corintios 13.5

15 — Penheangu ke profeta ramigua kuery gui. Ha'e

kuery ma vexa'i pirekue py onhemonde va'e, ha'e ra

iguyry ma guary nhomondoropa va'e ikuai.”

* * *

16 Mba'emo rembypy'a re peikuaa pota vy peikuaa 'rd
mba'e nunga paa. Tyrd uva nda'u nhamondo 'rd ri juu'y
gui? Ha'e rami e'§ vy juu rakua endy gui nda'u nhamondo
'rd ri figo?
17Ha'e rami avi yvyra pord ma hi'a pord avi 'rd. Ha'e ra
yvyra ipord e'y va'e ma ndai'a porai 'ra.
18 Yyyra pord ma ndai'a vaikuei 'rd, ha'e yvyra ipord e'y
va'e voi ndai'a pordi 'ra.
19Yvyra hi'a ipora e'y va'e ojayapaa vy omomboa 'r3 tata
Py
20 Ha'e nunga rupi ha'e kuery reko re peikuaa pota vy
peikuaa 'rd mard ramigua paa.”

21 — pavé e'y xevy “Senhor, Senhor” he'i va'e oike 'ra
yva pygua po'akaa py, ha'e rd Xeru yva pygua oipotaa rami

ikuai va'e anho.

22 Ha'e va'e ara heta 'rd aipoe'i xevy: “Senhor, Senhor,
nderery rupi €'y ri ty'y ore romombe'u raka'e Nhe'é
guigua? Ha'e nderery rupi e'y ri ty'y roipe'a anha, ha'e
heta rojapo ndepo'akaa rupigua?” he'i 'ra.

23 — Ha'e ramo ha'e kuery pe xee ambovai 'ra: “Peé
kuery ma xee roikuaa va'e'y. Pendeko vai va'e, pejepe'a
ke xea gui!” ha'e 'ra.

Lucas 6.46-49

24 — Ha'e javive ha'e rami xeayvu rd oendu vy ha'ekue
rami ikuai va'e ma ava hi'arandu va'e ngoora ita ary ojapo
va'e rami ikuai.

25 Mba'eta oky ou ra yy tyguaxu vy oxyry atd 'rd. Yvytu
oipeju atd vy ha'e va'e oo re ojeapi-api tei ndoityi 'r3, ita
ary omboyta pora rire.

26 — Ha'e rd xeayvua oendu tei ha'ekue rami ndoikoi
va'e kuery ma ava hi'arandu e'y va'e ngoori ita ku'i reia
ary rive ojapo va'e rami ikuai.

%

27Ha'e gui oky ou rad yy tyguaxu 'rd. Yvytu oipeju vy ha'e
va'e 00 re ojeapi vy oity, ombovaipa ete 'rd — he'i.*

Opa vy mayvyty dry ijayvuague
28 Jesus pova'e ayvu omombe'upa rd heta va'e kuery
onhemondyipa ombo'ea gui,
29 mba'eta ipo'akapa va'e rami ombo'e, kuaxia re

nhombo'e va'ety kuery rami e'y.*

3
Marcos 1.40-44; Lucas 5.12-14

1Yvy'd gui Jesus oguejy ra heta ete oje'oi hakykue.
2Ha'e gui ma petef lepra revegua onhemboja hexe. Om-
boete vy aipoe'i:

— Senhor, lepra gui xeky'a'oxe vy ke xeky'a'o — he'i.

3 Ha'e ramo Jesus okuave'é vy opoko hexe. Ha'e vy
aipoe'i:

— Xee maroiky'a'oxe ae, ekuera ke — he'i. Ha'e ramove
lepra okanhymba.

4Ha'e ramo Jesus aipoe'i ixupe:

— Ma'€, emombe'u eme avave rei pe. Ha'e rami 'rdgue
py tereo sacerdote pe anho ejexa uka, ha'e eme'€ mymba
Moisés omboparaague rami, heta va'e kuery oikuaa agua.

Lucas 7.1-10

5 Cafarnaum tetd py Jesus ovaé ma ramo hexe onhem-
boja petei xondaro ruvixa. Ha'e vy ojerure ixupe:

6 — Senhor, xero py amongakuaa va'ekue itui tupa py.
Ndoguatavei, ojexavai guive — he'i.

7 Jesus ombovai:

— Xee aa 'rd amonguera — he'i.

8 Ha'e rd xondaro ruvixa aipoe'ive ju:

* *

— Xee ma xe'yvyi'i ete xero py revaé agud. Petel ayvu

rive ri eraa uka. Ha'e ramo xerembiguai kunumi va'e
okuera 'ra.
9 Mba'eta xee voi huvixa oipotaa rami aiko va'e. lkuai avi
xondaro kuery xeayvu rami ikuai va'e. Petei pe “Tereo”,
ha'e ramo oo 'rd. Ha'e rd amboae pe ma “Eju”, ha'e rd ou
'rd. Xerembiguai pe “Ejapo ha'e nunga”, ha'e ramo ojapo
'rd — he'i.

10 Ha'e nunga Jesus oendu vy onhemondyi. Ha'e vy
aipoe'i hakykue oje'oi va'e pe:

— Anheté aipoa'e pévy: Nei Israel kuerya rupi voi
ndajoui teri kova'e rami ojerovia ete va'e.

11 Aipoa'e pévy: Heta ou 'rd kuaray oua katy ha'e oikea
katy gui, yva pygua po'akaa py ikuai 'rd mesa py Abrado,
Isaque ha'e Jacd reve.

12Ha'e ra Nhanderuete po'akaa pyguara va'ekue ma oka
py 'rd omomboa pytiia py. Ha'e py ojae'opa ha'e opa mara
onhendu 'ra okuapy — he'i.

13 Ha'e gui xondaro ruvixa pe ju Jesus aipoe'i:

— Tereo ju. Ndee rejeroviaa rami toiko — he'i. Ha'e va'e
hora-ve hembiguai okuera.
Marcos 1.29-31; Lucas 4.38,39
14 Ha'e gui ma Pedro ro py ju Jesus ovaé. Ha'e vy haixo
oexa ipire raku vaipa vy tupa py itui ramo.
15 Ipo re Jesus ojopy rd ipire raku oaxa. Ha'e ramo opu'a
vy mba'emo ojapo ha'e kuery pe.
Marcos 1.32-34; Lucas 4.40,41
16 Ka'aru'i jave oia py heta oguerua anha onhemondea
va'e. Ha'e ramo ayvu py rive oipe'a nhe'é iky'a va'e,
omonguera avi imba'eaxy va'e ha'e javi.
17 Ha'e nunga oiko profeta Isaias pe aipoe'i ukaague
ojeupity agud: “Ha'e ae oipe'a jaiko axya, ogueraapa

nhanemba'eaxya”, he'iague."<
Lucas 9.57-62

18 Jesus oyvyry heta ikuai va'e oexa vy ijayvu yy
rovaigua re oaxa agua.
19Ha'e va'e jave py hexe petei kuaxia re nhombo'e va'ety
onhemboja vy aipoe'i:

— Porombo'ea, xee aa ta nderupive reoa katy rei.

20 Ha'e ra Jesus ombovai:

— Aguara'i oguereko 'rd okua, guyra oveve va'e voi
oguereko guaity. Ha'e rd Ava ra'y ojeapo va'ekue ma nei
oakd omboguejyaty ndoguerekoi — he'i.

21 Amboae hemimbo'e ju aipoe'i ixupe:

— Senhor, taa ranhe xeru tanhono pora.

22 Jesus ombovai:

— Eju xerupive, tove omanogue ae tonhono porid

omano va'ekue.
Marcos 4.35-41; Lucas 8.22-25
23 Ha'e gui kanod py Jesus oi ramo hemimbo'e kuery

oje'oi hupive.
24Yy rupi oaxa jave ou yvytu vaikue. Yai ojeapi-api kanoa
re. Ha'e ramia ja Jesus oke oupy.

25 Ha'e ramo hemimbo'e kuery ou vy omomyi. Ha'e vy
ojapukai reve aipoe'i:

— Senhor, orereraa jepe ke! Nhamanomba ta ma — he'i
okuapy.

26 Ha'e ramo Jesus aipoe'i ha'e kuery pe:

— Pejeroviaa kyri'i va'e, mba'e re tu pekyje ri? — he'i.
Ha'e rami vy opu'a vy yvytu ha'e ye'é pe ijayvu atd. Ha'e
ramove opytu'upa.

27Ha'e ramo ha'e kuery onhemondyipa vy aipoe'i:

— Mard ramigua tu peva'e ava, yvytu ha'e yai voi onhe'é
rendu agua?

Marcos 5.1-20; Lucas 8.26-39

* ,
8:17 Isaias 53.4

28 Yupa rovaigua Gadara pygua kuery yvy re ovaé
ramo ovaexi jogueruvy mokoi ava anha onhemondeava'e.
Yvyra rupa of va'e gui ou. Ivai vaikue rei rd avave rei
ndoguataavei ha'e va'e tape rupi.

29 Ha'e gui ha'e kuery ou vy ojapukai:

— Nhanderuete Ra'y, mba'e tu xee areko ndereve?
Oremoingo axy agua teve reju oa'angaague ara ovaé e'y
mbove? — he'i.

30Ha'e katy'i heta ikuai poryko okarua py.
31Ha'e ramo anha kuery ojerure Jesus pe:

— Orepe'a vy ta'vy oremondouka poryko kuerya katy.

32 Ha'e ra — Tapeo ha'vy — he'i Jesus. Ha'e gui ha'e
kuery ojepe'a vy poryko re ova. Ha'e rd poryko kuery
ma yvy'a guy katy onhamba. Ho'apa ye'é py, yy py
omanomba.

33 Ha'e ramo poryko re opena va'e kuery onhamba
oje'oivy. Tetd py ovaé vy omombe'u oiko va'ekue ha'e javi,
anha onhemondea va'e re oiko va'ekue guive.

34Ha'e ramo tetd pygua kuery oupa Jesus oexa agud. Oexa
vy ojerure ijyvy gui 0o ju agua re.

9

Marcos 2.1-12; Lucas 5.17-26

1Kanoa py Jesus oi vy yy rovaigua re oaxa. Ha'e vy gueta
katy oo.
2Ha'e oia py oguerua petei oguata e'y va'e hupareve. Ha'e
kuery ojerovia etea Jesus oexa vy aipoe'i oguata e'y va'e
pe:

— Xera'y, ndepy'a guaxu ke. Rejejavyague omboguepaa
ma — he'i.

3Ha'e ramo kuaxia re nhombo'e va'ety ikuai va'e aipoe'i
ojeupe ae:

— Peva'e tu ijayvu vai — he'i okuapy.

4Ha'e rd Jesus ma ha'e kuery ojeupe ae ijayvua oikuaa
vy aipoe'i:

— Mba'e re tu po rami ri pendeayvu pendepy'a py?
5> Mba'e ayvu rupi tu ndaxyive xeayvu agud: “Reje-
javyague omboguepaa ma”, tyrd pa “Epu'a, ha'e eguata”
ha'e agua?
6 Ha'e rami tei peikuaa agud Ava ra'y ojeapo va'ekue ko
yvy re oiko tei joeko vaiague ombogue agua voi ipo'aka
va'ea —

Oguata e'y va'e pe ju aipoe'i:

— Epu'd ha'vy, eupi nderupa, ha'e tereo ndero py —
he'i.*
7Ha'e ramo opu'a vy ngoo katy oo.

8 Ha'e nunga heta va'e kuery oexa vy okyjepa reve
ombojerovia okuapy Nhanderuete, ha'e rami agua avakue

ombopo'aka ramo.
Marcos 2.13,14; Lucas 5.27,28
9Jesus ha'e gui 0o vy oexa petei ava Mateus hery va'e,
imposto opagaaty py oguapy oiny ramo. Ha'e va'e pe
jjayvu vy
— Eju xerupive — he'i. Ha'e ramo opu'a vy oo hupive.
Marcos 2.15-17; Lucas 5.29-32
10Ha'e gui 0o py mesa py Jesus oi ramo heta ou imposto

re nhombopaga va'ety ha'e heko vai va'e. Ha'e va'e
kuery maJesus ha'e hemimbo'e kuery reve onhemboja avi
okuapy.

11 Ha'e nunga fariseu kuery oexa vy oporandu
hemimbo'e kuery pe:

— Mba'e re tu penembo'ea okaru ri imposto re nhom-
bopaga va'ety ha'e ojejavypa va'e kuery reve?

12Ha'e ramo Jesus oendu vy ombovai:

— Hexai va'e kuery ma ndoipotai 'rd poropoanoa,
imba'eaxy va'e anho 'rd oipota.

*
9:6 Joao 10.37,38

13 Tapeo, peikuaa pota pova'e ayvu mba'e he'ia paa re:

“Xevy pe mymba peme'€ 'rdgue py aipota tei penhom-

boaxy.” Mba'eta xee ma heko pora va'e aenoi agui e'y

aju, ha'e ra heko vai va'e aenoi agui [ojeko rerova agua).*
Marcos 2.18-22; Lucas 5.33-39

14 Ha'e rire Jodo Batista remimbo'e kuery ou. Ha'e vy

oporandu ixupe:

— Mba'e re tu ore kuery [mbovykue rei e'y] rokaru e'y
re orekuai, fariseu kuery voi, ha'e rd neremimbo'e kuery
ma ha'e rami e'y ikuai?

15Jesus ombovai:

— Omendaa py ha'eve nda'u oenoi mbyre kuery iporiau
agud, ha'e kuery reve omenda va'e of teria ja? Ha'e rami
avi ovaé 'rda ha'e kuerya gui omenda va'e oipe'aa agud dra.
Ha'e va'e dra mae ma ha'e kuery ikuai 'rd okaru e'y re.

16 — Avave rei ao ymague re nombojai 'rd ajukue pyau
ra'ykue, mba'eta ombojaague omboi 'rd ao gui. Ha'e ramo

oxoroa tuvixave 'ra.
17 Ha'e avave rei hyru ymague py nomboyrui 'ra vinho

pyau, mba'eta ombovaipa 'rd hyru. Vinho onheémba 'r3,
ha'e hyru voi ivaipa avi 'rd. Ha'e rami 'rdgue py vinho
pyau ra hyru pyau py 'rd omoi, mokoive oi pord agua.
Marcos 5.21-24a; Lucas 8.40-42a
18 Ha'e nunga re ijayvu teri reve ou petei huvixa.

Onhemboja vy omboete. Ha'e vy aipoe'i:
— Xerajy omano ange'i. Ha'e rami tefi eju, emoi ndepo
hexe oikove ju agud — he'i.
Marcos 5.24b-34; Lucas 8.42b-48
19 Ha'e ramo Jesus opu'd vy oo hexeve, hemimbo'e
kuery voi.
20 Oiko avi petei kunha, doze ma'ety re ma gueko re riae

oiko va'e. Ha'e va'e ma hakykue gui ou vy opoko ijao apy
re,

* ‘s
9:13 Oséias 6.6

21 mba'eta ojeupe ae “Ijao apy re rive apoko tei akuera 'rd”
he'i.

22Ha'e ramo Jesus ojere vy oexa. Ha'e vy aipoe'i:

— Xerajy, ndepy'a guaxu ke. Rejeroviaa ndereraa jepe
— he'i. Ha'e ramove kunha va'e okuera.

Marcos 5.35-43; Lucas 8.49-56

23 Huvixa ro py Jesus ovaé vy oexa mimby monhe'éa
ha'e heta va'e kuery ojae'o ra. Ha'e vy aipoe'i:

24— Pejepe'a ke, mba'eta kunha'i nomanoi, oke rima —
he'i. Ha'e ramo ojojai rei okuapy.
25 Ha'e gui Jesus omoémba vy oike. Kunha'i va'e po re
ojopy ramo opu'a.
26 Ha'e nungakue oendupaa ha'e va'e yvy ha'e javi rupi.

Mokofi dra revegua e’y omongueraague

27 Ha'e gui Jesus oo rd hakykue rupi ou mokoi édra
revegua e'y. Ojapukai jogueruvy:

— Davi ramymino, oremboaxy ke — he'i.

28 Ha'e gui oo py Jesus oike jave hexe onhemboja
jogueruvy dra revegua e'y. Ha'e ramo oporandu ha'e
kuery pe:

— Perovia pa pejerurea rami ajapo agud xepo'aka va'ea?

Ha'e kuery ombovai:

— T4, Senhor — he'i.

29Ha'e ramo ha'e kuery rexa re opoko vy aipoe'i:

— Toiko ha'vy pejeroviaa rami — he'i.
30Ha'e ramove hexa ojepe'a.

Ha'e gui Jesus aipoe'ive ju:

— Pejejoko ke avave rei pe pemombe'u e'y agud — he'i.
31 Ha'e rami tef ha'e kuery oo vy ha'e va'e yvy ha'e javi
rupi omombe'upa.

Petei ava ijayvu e'y va'e omonguera ramo fariseu kuery
ijjayvu reiague

32Ha'e kuery oje'oi rire oia py oguerua petei ava anha
onhemonde ramo nda'ijayvui va'e.
33 Anha oipe'ariijayvu e'y va'ekue ijayvu. Ha'e ramo heta
va'e kuery onhemondyipa vy aipoe'i:

— Peva'e nunga jaexa va'e'y teri Israel kuerya rupi —
he'i.

34Ha'e rd fariseu kuery ma ijayvu rei okuapy:

. . A . *
— Anha ruvixa po'akaa rupi rima oipe'a anha.

Opa rupi Jesus ojapo pord, ha'e omba'eapo va'e kuery re
ombojojaague
35 Ha'e gui Jesus ma tetd ha'e tekoa ikuai va'e
rupi oguata oikovy, onhembo'eaty oi va'e rupi guive.
Nhombo'e vy omombe'u oikovy Nhanderuete po'akaa,
nhomonguera guive opa maragua mba'eaxy gui.
36 Heta va'e kuery oexa vy omboaxy, mba'eta vexa'i ija e'y

va'e rami ojexavai ha'e ikangy okuapy ramo.*
37Ha'e rami vy guemimbo'e kuery pe aipoe'i:

— Anheté heta of omono'6a agud, ha'e rd omba'eapo
va'e kuery ma mbovy'i.*
38 Ha'e nunga rupi pejerure Senhor mba'ety ja va'e pe
ombouve agud imba'ety rupi omba'eapo va'era.

10
Marcos 3.13-19; Lucas 6.12-16
1 Ha'e gui guemimbo'e kuery doze-ve Jesus oenoi vy
ombopo'aka nhe'é vai oipe'a, ha'e opa mardagua mba'eaxy
gui nhomonguera agua.
2Doze ap6stolo kuery rery ma po rami: Jypygua ma Simao
Pedro hery va'e, ha'e gui tyvy André, Zebedeu ra'y kuery
Tiago ha'e tyvy Jodo,

* * *
9:34 Lucas 11.14-18 9:36 Marcos 6.34 9:37 Lucas 10.2

3 Filipe ha'e Bartolomeu, Tomé ha'e imposto re nhom-
bopaga va'ekue Mateus, Alfeu ra'y Tiago ha'e Tadeu,

4 Simdo Zelote hery va'e ha'e ijopy uka nhemiara Judas
Iscariotes avi.
Marcos 6.7-11; Lucas 9.1-5

>Ha'e gui doze guemimbo'e kuery Jesus omondouka ta
vy po rami jjayvu:

— Tapeo eme judeu e'y va'e ikuaia rupi, nei Samaria
pygua kuery retd py voi pevaé eme.
©Ha'e rd tapeo vexa'i kuery Israel regua okanhy va'e peka.
7 Peoa rupi pemombe'u yva pygua po'akaa ojekuaa agua
namombyryvei maa.
8 Pemonguera imba'eaxy va'e, pemboete ju omano
va'ekue, peiky'a'o lepra revegua, ha'e peipe'a anha.
Mba'emo pejopy rive rire peme'é rive ju 'rad joupe.
9 Pendeku'a re peraa eme peréta, ouro, prata nei overa
va'e guigua,
10 nef voko peraa eme tape rupi, nei mokoi kamixa, pen-
depy regua, nei pendepopoka guive, mba'eta omba'eapo
va'e rei ha'eve ojopy agud ho'u va'era.
11 Ha'e tetd py e'y vy tekoa of va'e rupi pevaéa py pepo-
randu 'rd heko pora va'e oiko va'ea re. Ha'e va'e kuery ro
py ae 'rd pepyta, peove agud ara peve.
1200 py pevaé vy pexarura 'rd ha'e pygua kuery pe.
13 Ha'e ramo oo pygua kuery heko pord ri ramo ha'e
kuery re oi 'rd peroayvu pordague. Ha'e rd heko vai ramo
pendere ae ju tojevy peroayvu pordague.
14 Ha'e kuery napenemovaéi, nei pendeayvu noenduxei
ramo ha'e va'e 00 €'y vy tetd gui peo ju vy pendepy regua
gui peity-ity 'rd yvy ku'i.*

*
10:14 Atos 13.50,51; 18.6

15 Anheté aipoa'e pévy: Nhombopagaa dra py ha'e va'e
tetd pygua kuery gui omboaxyave 'rd Sodoma ha'e Go-
morra pygua kuery.

Mba'emo gui omonheanguague

16 — Ma'é, xee ma vexa'i rami romondouka aguara
mbyte rupi. Ha'e nunga rupi peiko kuaa 'rd mboi rami,
ha'e ra apykaxu'i rami 'rd pendekuai rive.
17 penheangu ke avakue gui, mba'eta penemboaxa 'rd
huvixa kuery po py, ha'e penenupa 'rd onhembo'eaty oi
va'e rupi.
18 Xekduxa pendereraa 'rd huvixa kuery ha'e huvixave
renonde. Ha'e ramigua oiko 'rd ha'e kuery ha'e judeu e'y
va'e kuery pe xeregua ayvu pemombe'u agua.
19 Ha'e rami avi penemboaxaa ramo pepéxa rei eme
mara rami e'j vy mba'e nunga re pa pendeayvu agua re,
mba'eta ha'e va'e hora-ve pendeayvuri oikuaa ukaa 'rd
pévy.
20 Mba'eta pendejegui ae e'y 'rd pendeayvu, ha'e ra Pen-
deru Nhe'é ijayvu 'rd pégui.”
21 Amongue ojopy uka 'rd guyvy ae ojuka uka agud, ha'e
tuu kuery ojopy uka 'ra gua'y kuery ae. Ta'y kuery opu'a
'rd nguu kuery re ojuka uka avi agua.
22 Xerery kduxa pavé nda'ija'ei 'rd pendere. Ha'e rami tei
opa peve ogueropo'aka va'e 0o jepe 'ra.
23Ha'e gui tetd py pendere opu'a reia ramo amboae henda
katy ju penha, mba'eta anheté aipoa'e pévy: Ava ra'y
ojeapo va'ekue ou peve napevaémba jepei 'rd Israel regua
tetd ikuai va'e rupi.

Omokyre'ya rupi ijayvuague

% *
10:15 Lucas 10.1-12 10:20 Lucas 12.11,12; 1 Pedro 3.13-17; 4.12-19

24 — Temimbo'e kuery ma imbo'ea gui yvateve va'e'y,
tembiguai kuery voi opatd gui yvateve va'e'y guive.

25 Ha'eve temimbo'e kuery ikuai agud imbo'ea reko rami,
ha'e tembiguai kuery ikuai agua opatd oikoa rami. Hoo
va'e pe “Anha ruvixa Belzebu” 'ea ramo hoo pygua kuery
pe katuve 'r3 teve.”

26 Ha'e rami tei pekyje eme ha'e kuery gui, mba'eta
mba'emo onhomi mbyre oexa ukapaa 'r3, ha'e oikuaa e'y
pyre voi oikuaapaa 'ra.

27 Pytiia py xee rombo'eague ma hexakaa py ju 'rd pe-
mombe'u, pendeapyxa'i py xeayvuague ma oo apyte ary
gui ju 'rd pemombe'u.

28 pekyje eme penderete jukaa kuery gui, mba'eta pe-
nenhe'é ma ha'e kuery ndojuka kuaai 'ra. Pejererokyje 'ra
nhonhe'é ha'e joete tata ogue e'y va'e py omokanhy agua
ipo'aka va'e renonde anho.

29 — Mokoi guyra'i nda'u petei'i hatd'i va'e repy e'y ri?
Ha'e rami tei yvy py nef peteive ndo'ai 'rd Penderu oipota
e'y ra.

30 peé kuery re katuve ma opena, mba'eta pende'a pe-
neakd re oi va'e voi oipapapa.

31 Ha'e nunga rupi pekyje eme, mba'eta heta guyra'i gui
peé pevareve.

32 Ha'e nunga rupi avakue renonde xevy pe oikoa
omombe'u va'ekue ha'e javi ma xee voi ha'e rami 'ra
amombe'u Xeru yva pygua renonde.

33 Ha'e ra avakue renonde naxemombe'uxei va'ekue ma
xee voi namombe'ui 'rd Xeru yva pygua renonde.

Haxy va'e re ijjayvuague

* *
10:25 Lucas 6.40; Jodo 15.20 10:33 Lucas 12.29-31

34— Pexa'd eme ko yvy re aju petei rami nhomoingoara
aru agud. Petei rami nhomoingoara aru agud e'y aju, ha'e
rd kyxe.

35 Mba'eta aju rire avakue joo rami e'y 'rd ikuai nguu reve,
ha'e imemby kuery ha'e rami ae 'rd ikuai oxy reve, ha'e
ipi'a ra'yxy kuery avi ome xy reve 'ra ikuai.

36 Ha'e rami vy avakue rovaigua ma hoo pygua kuery ae
'r3 ikuai.”

37 Amongue xegui nguu, e'y vy oxy ri oayvuve vy nda'evei
xerupivegua oiko agud. Ha'e rami ae avi gua'y e'y vy guajy
ri xegui oayvuve vy nda'evei xerupivegua oiko agua.

38 Ha'e ojeupegua kuruxu ndogueraaxei, ha'e xerupive
ndooxei va'e ma nda'evei xeremimbo'era.

39 Nomanoxei va'ekue omokanhy 'rd guekove. Ha'e ra

7 . . ~ £
xekduxa omano va'e ma ojou ju 'rd guekove.

Mba'emo rekovia re ijayvuague
40 — Amongue penemovaé ramo xee avi ha'e kuery

xemovaé, ha'e xemovaé va'e ma xembouare avi omovaé.
41 Profeta kuery pe “Profeta” he'i vy omovaé va'ekue ma

hekovia ojopy 'rd profeta pegua rami. Ha'e heko pora va'e
kuery pe “Heko porad va'e” he'i vy omovaé va'ekue ma
hekovia ojopy 'ra heko pora va'e pegua rami.

42Ha'e rami ae avi anheté aipoa'e pévy, amongue kova'e
kyri va'e rami ikuai va'e pe “Jesus remimbo'e” he'i vy
petei karo yro'yxa ome'é va'ekue voi ndojopy e'yi 'ra
hekovia.*

11

Tetd ikuai va'e rupi Jesus ayvu omombe'uague

* *
10:36 Miquéias 7.6, Lucas 12.51-53, 14.26,27 10:39 Marcos 8.34,35;

%
Lucas 9.24; Apocalipse 12.11 10:42 Mateus 25.34-40; Marcos 9.41; Jodo
13.20

1Ha'e rami guemimbo'e kuery doze-ve Jesus ombo'epa
ma vy ojepe'a ha'e gui. Nhombo'e ha'e ayvu omombe'u
oikovy ha'e katy'i tetd ikuai va'e rupi.

Lucas 7.18-23

2 Nhua py Jodo Batista oia py Cristo mba'emo
ojapo oikovya omombe'ua rad oendu vy ixupe ombou
guemimbo'e kuery po rami oporandu agua:

3 “Ndee ae teve reju 'rd va'ekue, tyrd pa roardve 'ra
amboae?” he'i agua.

4Ha'e rd Jesus ombovai vy aipoe'i ha'e kuery pe:

— Tapeo ju Jodo pe pemombe'u mba'emo pendu ha'e
pexa va'ekue,
5> mba'eta 4ra revegua e'y oma'é ju, oguata e'y va'ekue
oguata ju, lepra revegua ojeky'a'o ju, ijapyxa e'y va'ekue
oendu ju, omano va'ekue onhemboete ju, ha'e ipori-
aukue'i pe omombe'ua ayvu pora.*
6Ovy'a ete 'rd xere ojeroviaa gui ndojepe'ai va'e.

Lucas 7.24-35

7 Ha'e kuery oopa ma rire heta va'e kuery pe ju Jesus
ijjayvu Jodo Batista reko re. Aipoe'i:

— Mara ramigua pexa agud tu peo raka'e tekoa e'ja py?
Takua'i yvytu omomy-momyi va'e ramigua rive ri ty'y?
8Ha'e rami e'§ ra marad ramigua pexa agua tu peo? Petel
ava ao pord py onhemonde va'e ri ty'y? Ha'e rami avi
onhemonde pora va'e ma huvixa ro py ikuai va'e anho.

9 Mard ramigua tu ha'vy peo pexa? Profeta? T4, xee
aipoa'e pévy: Jodo Batista ma profeta ikuai va'e gui voi
yvateve va'e.

10 Mba'eta hekord re ae ipara oiny: “Nerenonderd xee
amondouka 'rd petei xerembiguai, nderapera oguereko

katu agui.”*

* *
11:5 Lucas 4.16-21 11:10 Malaquias 3.1

11 Anheté aipoa'e pévy: Kunhague gui oiko va'ekue jipoi
Jodo Batista gui yvateve va'e. Ha'e rami avi yva pygua
po'akaa py yvyigueve'i va'e ma ixugui yvateve.

12 Mba'eta Jodo Batista oikoa dra guive aj peve ma on-
hea'aa 'rd oupity agud yva pygua po'akaa, onhea'd va'e
kuery anho 'rd oupity.

13 Mba'eta profeta kuery ha'e lei ma Jodo oikoa dra peve'i

omombe'ua.

14Ha'e gui peé perovia ri ramo ha'e ae Elias ou 'rd va'ekue
oiko.

15 [japyxa [oendu agud] oi va'e toendu.

16 — Mba'e nunga re nda'u ambojoja 'rd aygua kuery
reko? Ha'e va'e kuery ma ikuai kyrigue tetd mbyte rupi
oguapy vy oirii kuery pe ojapukai va'e rami:

17 “Mimby romonhe'é ramo peé ndapejerokyxei, ha'e ra
omanoa pygua ju romonhendu tei ndapejae'oxei”, he'i
va'e kuery rami.
18 Mba'eta Jodo Batista ou vy okaru ha'e oy'u e'y re oiko.
Ha'e rami ra ixupe “Anha reve rima oiko” 'ea.
19 Ha'e rd Ava ra'y ojeapo va'ekue ma ou vy okaru ha'e
oy'uramo ixupe “Peva'e ma okaru guaxu, vinho oy'u, ha'e
imposto re nhombopaga va'ety ha'e heko vai va'e kuery re
iri va'e”, 'ea. Ha'e rd hi'arandu va'e ma mba'emo ojapoa
py oexa uka 'rd o'arandu.

Lucas 10.13-15

20 Ha'e gui Jesus omboypy tetd ikuai va'e pygua kuery
re ijayvu agud, mba'eta ha'e va'e rupi mba'emo pora heta
ojapo tei ndojeko rerovai rire. Ha'e vy aipoe'i:

21— Peé Corazim ha'e Betsaida pygua kuery pe nda'evei
ete 'rd. Mba'eta pendea py hexa pyra ajapo va'e ramigua
Tiro ha'e Sidom py ojapoa va'e rire, ha'e pygua kuery
ojeko rerova voi 'rague. Ha'e rami vy ajukue vaikue py
onhemonde 'rdgue tanhimbu py oguapy reve.

22Ha'e nunga rupi aipoa'e pévy: Nhombopagaa ara py peé
kuery gui omboaxyave 'rd Tiro ha'e Sidom pygua kuery.
23 Ha'vy peé Cafarnaum pygua kuery, peo 'rd teve yva
peve? Any, tata ogue e'y va'e py 'rd pe'a. Mba'eta
mba'emo pord pendea py ajapo va'e ramigua Sodoma py
ojapoa va'e rire ma kova'e dra peve oi 'rague.
24 Pévy aipoa'e: Nhombopagaa dra py pendegui om-
boaxyave 'rd Sodoma yvy regua kuery.

Lucas 10.21,22

25Ha'e jave py Jesus ijayvu ata:

— Xeruyva ha'e yvy re ndepo'akava'e, xee roguerovy'a,
mba'eta ha'e nunga ma hi'arandukue pe €'y reikuaa uka,
neiombo'e pyre pe e'§ guive. Yvyigueve'i pe anho reikuaa
uka.

26 T4, Xeru, ha'e rami ae reipota.

27 — Opa mba'e Xeru omboaxapa xevy. Avave rei
ndoikuaai Ta'y, Tuu e'y vy. Ha'e avave rei ndoikuaai Tuu,
Ta'y e'y vy, ha'e amongue pe Ta'y oikuaa ukaxea va'e ete'i.

“Peju ke xea py”, he'iague

28 — Peju ke xea py penekane'd ha'e pevoyi va'e ha'e
javi. Ha'e rd xee romokane'dgua 'rd.”
29 Pendejee pemoi xeregua canga, peikuaa xegui, mba'eta
xepy'a re xevai reia noi, ha'eve rei'ia anho. Ha'e rami vy
pejou 'rd penenhe'€ opytu'u agua.
30 Mba'eta xeregua canga ma ndaxyi, ha'e xevoyi
nda'ipoyi guive.”

12
Marcos 2.23-28; Lucas 6.1-5
1Ha'e jave py sabado dra Jesus oaxa trigoty rupi. Ha'e
gui hemimbo'e kuery okaruxe vy omboypy hi'a oipo'o vy
ho'u heravy agua.

* *
11:28 Jodo 7.37 11:30 Filipenses 2.5-8

2Ha'e nunga fariseu kuery oexa vy aipoe'i ixupe:

— Ma'é, neremimbo'e kuery ojapo sdbado ara py
nda'evei va'e — he'i okuapy.

3Ha'e ramo Jesus aipoe'i ha'e kuery pe:

— Ndaperoayvui teve Davi okaruxe vy oird kuery reve
ojapo va'ekue?
4 Mba'eta Nhanderuete ro py Davi oike vy ho'u raka'e
mbojape Senhor renonde pe omoi mbyre, ha'e kuery ho'u
agud nda'evei va'eri, nei hupive ikuai va'e, sacerdote
kuery pe anho ha'eve.
5 Ha'e ndaperoayvui teve lei re of va'e? Mba'eta sdbado
py sacerdote kuery ma iky'a va'e opyta e'y re ojapo 'ra
mba'emo templo ropy rupi sdbado py amboae kuery ojapo
agud nda'evei va'e. Ha'e rami avi xee aipoa'e pévy:
6 Apy oi va'e templo gui yvateve va'e.
7 Ha'e nunga rupi pova'e ayvu: “Mba'emo peapy reve
xevy peme'é 'rague py aipotave penhomboaxy”, he'iague
peikuaa va'e rire ndapejou vai 'rigue ojejavy e'y va'e.”
8 Mba'eta Ava ra'y ojeapo va'ekue ma sabado dra re voi
ipo'aka va'e.

Marcos 3.1-6; Lucas 6.6-11

9Jesus ha'e gui oo vy oike ha'e kuery onhembo'eaty py.
10Ha'e py of petel ava ipo rovai piru va'e. Ha'e ramo Jesus
re ha'e kuery ijayvu reixe vy oporandu okuapy Jesus pe:

— Ha'evea rami ri nda'u sdbado dra py
nhanhomongueraa? — he'i okuapy.

11 Ha'e ramo ombovai:
— Mava'e peé kuery regua nda'u sdbado py penerymba

vexa'i yvykua py ho'a rd napenhea'di 'rd ha'e gui penoé
agua?

12 Vexa'i gui nhande va'e ovareve ramo ha'eve sabado py
joupe jajapo pord agud — he'i.

* ‘s
12:7 Oséias 6.6

13Ha'e gui ava pe ju Jesus aipoe'i:

— Embo'yvi ndepo — he'i. Ipo ombo'yvi ra ipora ju ipo
rovai rami.
14Ha'e ra fariseu kuery ma ojepe'a vy jogueroayvu hovai,

ojuka uka agud re.

Jesus ojepe'aague

15 Jesus ha'e nunga oikuaa vy ojepe'a ha'e gui. Heta avi
oje'oi hakykue. Ha'e ramo omonguerapa.
16Ha'e vy omongeta avave rei pe ha'e kuery omombe'u e'y
agué,*
17 profeta Isafas pe aipoe'i ukaague ojeupity agua:
18 “Ma'é, pee ma oi xerembiguaird aiporavo va'ekue,
xerembiayvu Xenhe'é py arovy'a va'e. Hexe amoi
'rd Xenhe'é. Ha'e ramo amboae regua kuery pe voi
omombe'u 'rd ha'evea rami joguerekoa.
19 Nanhomotare'yi 'r3, nda'ijayvu atdi 'rd, nefi tetd mbyte
rupi nda'ijayvui 'ra guive.
20 Nomondoi 'rd takua opé va'e, nei nomboguei 'ra
tataendy ogue rai'i va'e, ha'evea rami joguerekoa ipo'aka
agud rami ojapo e'ya ja.
21 Ha'e ramo hery rupi amboae regua kuery voi oard 'ra
okuapy.”™

Marcos 3.20-30; Lucas 11.14-23

22Jesus oia py oguerua petei ava hexe anha onhemonde
rd ndoexai nei nda'ijayvui va'e. Omonguera ramo ijayvu
e'y va'ekue ijayvu ha'e oexa ju.
23Ha'e ramo heta va'e kuery oexa vy onhemondyipa. Ha'e
vy

— Peva'e e'y nda'u Davi ramymino? — he'i okuapy.

24Ha'e ra fariseu kuery ma ha'e nunga oendu vy ijayvu
rei okuapy:

* *
12:16 Marcos 3.7-12 12:21 Isafas 42.1-4

— Peva'e tu anha ruvixa Belzebu po'akaa rupi rima
oipe'a oikovy anha kuery — he'i.

25Ha'e ramo ha'e kuery py'a py ijayvua Jesus oikuaa vy
aipoe'i:

— Tetd pygua kuery minha jomeme ri opu'd vy nho-
momba 'rd. Tetd, ha'e e'§ vy oo pygua jomeme opu'a vy
okanhymba 'ra.

26 Ha'e rami ae avi Satands kuery meme ri jope'a va'e rire
ojee ae opu'd 'rague. Mba'exa tu ha'vy ipo'akave ta?
27 Anheté ri Belzebu po'akaa rupi xee anha aipe'a
ramo, mba'exagua po'akaa rupi tu ha'vy pendera'y kuery
oipe'a? Ha'e nunga rupi ha'e kuery ae oikuaa uka 'ra
pendeayvu rivea.
28 Ha'e rd Nhanderuete guigua Nhe'é po'akaa rupi ae
xee anha aipe'a ramo anheté ete Nhanderuete po'akaa
ojekuaa ra'e peé kuery pe.
29 Ha'e rami ae avi mba'exa 'rd tu ojerovia vaipa va'e ro
py amongue oike vy ojokua ranhe e'§ re imba'e rei-rei re
imonda? Mba'eta ojokua vy 'rde ogueraapa hoo gui.
30 Xerevegua €'y va'e ma xerovaigua ikuai, ha'e xea py
ndajoguerui va'e ma xegui nhomonheguaémba 'ra.
31Ha'e nunga rupi aipoa'e pévy: Avakue ojejavyague ha'e
ijjayvu vaiague ha'e javi omboguea 'rd. Ha'e rd Nhe'é re
ijjayvu vaiague ma nombogueai 'ra.
32 Ava ra'y ojeapo va'ekue re tei amongue ijayvu vai ramo
ha'e nungakue omboguea 'rd. Ha'e rd Nhe'é Ky'a E'y re
ri ijayvu vaia ramo nombogueai 'rd kova'e yvy re, nei yvy
pyau re voi.

Lucas 6.43-45

33 — Peiko ke yvyra pord ha'e hi'a pord va'e rami, ha'e
rami e'§ vy yvyra pord e'y ha'e hi'a ipord e'y va'e rami
peiko. Mba'eta yvyra ikuai va'e ma hi'a re jaikuaa pota vy
'rde jaikuaa.

34 Mboi rami pendekuai va'e, mba'exa tu pendeko vai
va'eri pendeayvu ta mba'emo pord re? Mba'eta nhan-
dejuru py nhandeayvu 'rd mba'emo nhandepy'a re tynyé
va'e re.
35Heko pord va'e ma mba'emo pord omofi pora va'ekue gui
oguenoé 'ra mba'emo pora anho. Ha'e ra heko vai va'e ma
mba'emo vai omoi pora va'ekue gui oguenoé 'rd mba'emo
vai.
36 Aipoa'e pévy: Avakue ijayvuague ndovarei va'e ha'e javi
re 'rd opaga nhomboayvua dra py.
37 Mba'eta pendeayvuague re ae penemboeko poria, ha'e
rami e'y vy pendeayvuague re penembopagaa 'ra.
Lucas 11.29-32

38 Ha'e ramo kuaxia re nhombo'e va'ety ha'e fariseu

kuery regua aipoe'i:

~ . ~ .k
— Porombo'ea, ore roexaxe hexa pyra rejapo rd — he'i.

39Ha'e ramo ombovai:

— Heko vai ha'e itavy rei va'e kuery ae 'rd ojerure hexa
pyrd ajapo agud. Ha'e rami tel ha'e kuery pe peteive
ndojapoai 'r3, profeta Jonas re oiko va'ekue ramigua e'y
Vy.

40 Mba'eta Jonas mboapy dra ha'e mboapy pytl re pira
guaxu rye py oiague rami avi Ava ra'y ojeapo va'ekue voi
mboapy 4ra ha'e mboapy pytii re of 'rd yvy guyry.”

41 Ha'e nunga rupi nhomboayvua dra py Ninive pygua
kuery opu'a vy ijayvu 'rd okuapy ajgua kuery re, mba'eta
Jonas ayvu omombe'u ra ha'e kuery oendu vy ojeko
rerovapa rire. Ha'e ra apy oi va'e ma Jonas gui yvateve
va'e.

42Nhomboayvua dra py kuaray puku-a katygua huvixave
kunha voi opu'd vy ijayvu 'rd aygua kuery re, mba'eta yvy

* *
12:38 Marcos 8.11,12 12:40 Jonas 1.17

apy gui ou raka'e Salomdo arandua oendu agud. Ha'e ra
apy oi va'e ma Salomdo gui yvateve va'e.
Lucas 11.24-26

43— Ha'e rami avi avakue gui nhe'é vai o€ vy tekoa e'ya
rupi ju 'rd oiko, ikane'dgua agua oeka vy. Ha'e gui ndojoui
vy
44 ojeupe aipoe'i 'rd: “Aa ju ta xero ajepe'aague py”, he'i
'rd. Ha'e rami vy ou ju vy ojou 'rd oo avave rei noiai va'e,
oipeipa ha'e omoatyromba pyre.
45 Ha'e gui oo ranhe vy sete nhe'é ju ogueru 'rd ixugui
nda'eveive va'e, ha'e py oike vy ikuai va'erd. Ha'e rami
rire opaa py jypy guare gui nda'eveive 'rdavava'e pe. Ha'e
ramigua ae 'ra oiko kova'e kuery heko vai va'e re.

Marcos 3.31-35; Lucas 8.19-21

46 Heta va'e kuery pe Jesus ijayvu teri jave ixy ha'e tyvy
kuery ovaé oka py, hexeve ijayvuxe vy.
47Ha'e ramo amongue aipoe'i ixupe:

— Ndexy ha'e nderyvy kuery, pee oka py ikuai. Ndereve
ijjayvuxe okuapy — he'i.

48 Ha'e ramo imombe'uare pe ombovai:

— Mara ramigua tu ha'i ha'e xeryvy kuery ikuai? — he'i.
49Ha'e gui guemimbo'e kuerya katy okuave'€ vy aipoe'i:

— Peva'e ae ma ha'i ha'e xeryvy kuery.
50 Mba'eta Xeru yva pygua oipotaa rami ojapo va'e ma

ha'i, xeryvy ha'e xereindy kuery ikuai.*

13
Marcos 4.1-9; Lucas 8.4-8
1Ha'e va'e drave oo gui Jesus 0o vy oguapy ye'€ yvyry.
2 Heta ijyvyry ono'6 ramo petei kanod py ju oi vy oguapy
oiny ha'e py. Ha'e ra heta va'e kuery ma ita ku'i reia rupi
opu'd okuapy.

3
12:50 Hebreus 2.11,12

3Ha'e gui ha'e kuery pe opa mba'e re ijayvu mba'emo re
ombojoja vy. Ha'e vy aipoe'i:

— Petei ava 0o mba'emo ra'yi moai vy.
4Ha'e va'e omoai ramo amongue ha'yigue ho'a tape yvyry
rupi. Ha'e nunga ma guyra'i ou vy ho'upa.
5> Amboae ma itaty yvy mbovy'i reia rupi ho'a. Ha'e
nungakue ma yvy re ndoike pukui rire henhoi voi'i.
6 Ha'e rami tei kuaray o€ vy omombirupa, ndapoi ra.
7 Amboae ma juu mbyte rupi ho'a. Ha'e gui juu yvate vy
ojukapa.
8 Ha'e ra amboae ma yvy poraa rupi ho'a. Ha'e nungakue
ma hi'a, cem, sessenta, trinta ra'yi oiko petei-tei gui.
9 [japyxa [oendu agud] oi va'e toendu.

Marcos 4.10-20; Lucas 8.9-15

~ 10Ha'e gui hemimbo'e kuery onhemboja vy oporandu
ixupe:

— Mba'e re tu mba'emo re rembojoja vy anho ndeayvu
ha'e kuery pe?

11 Ha'e ramo ombovai:

— Pendevy pe yva pygua oikuaa uka opo'akaa py

mba'emo oiko va'e ndoikuaa ukai teri va'ekue. Ha'e ra
ha'e kuery pe ma ndoikuaa ukai.

12 Mba'eta mba'emo oguereko va'e pe ome'éave 'rg,
oguereko retave aguid. Ha'e rd oguereko €'y va'e gui ma
oguereko'i va'e voi oipe'aa 'ra.

13 Ha'e nunga rupi ae mba'emo re ambojoja vy xeayvu
ha'e kuery pe. Mba'eta ha'e kuery oma'é tei ndoexai, ha'e
oendu tei noendu kuaai, nei ndoikuaai guive,

14 [safas aipoe'iague ojeupity agud: “Pendeapyxa py
pendu tei mba'eve napendu kuaai 'rd. Penderexa py pexa
tel mba'eve ndapexa kuaai 'ra.

15 Mba'eta kova'e kuery ma inhakd ratd va'e. Oapyxa
py noenduxei okuapy, ha'e guexa omboty oexa e'y agua,
oapyxa py oendu e'y agud, ha'e opy'a py mba'eve oikuaa

e'y agud, ha'e rami vy ojeko rerova e'y agud, xevy pe

onhemonguera uka e'y agui”, he'iague.”

16 Ha'e rd peé kuery ma pevy'a 'rd, mba'eta penderexa

oexa, ha'e pendeapyxa oendu.

17 Mba'eta anheté aipoa'e pévy: Heta ikuai raka'e profeta

kuery ha'e heko pora va'e peé€ kuery pexa va'e oexaxe

va'eri ndoexai, ha'e pendu va'e oenduxe va'eri noendui.
18 — Pejapyxaka ke ha'vy mba'emo ra'yi moaia re

ambojojaague amombe'u porave ra.

19 Amongue Nhanderuete po'akaa regua ayvu oendu tei

noendu kuaai ramo ha'e kuery ha'e javia py ou 'rd porom-

boeko vaia, ha'e ipy'a gui oipe'a 'rd ha'yi omoai mbyre.

Ha'e va'e ma tape yvyry omoai mbyre rami ikuai.

20Ha'e gui yvy itaty reia rupi omoai mbyre rami ikuai va'e

ma ayvu oendu vy ojopy voi 'rd ovy'a reve.

21 Ha'e rami tef ndapo pukui va'e rami avi ikuai vy opa

voi 'ra. Ayvu kduxa oguereko axya, e'y vy opu'da rei ramo

ndarei re ojepe'a 'ra.

22Ha'e gui juu mbyte rupi omoai mbyre rami ikuai va'e ma

ayvu oendu tei ko yvy re mba'emo ikuai va'e re openavea

ha'e omba'e rei-rei re nda'eveivea ojao'ipa 'rd ayvu, hi'a

e'y agud rami.

23Ha'e rd yvy porda rupi omoai mbyre rami ikuai va'e ma

ayvu oendu vy oikuaa pord va'e. Ha'e va'e ma hi'a 'rd cem,

sessenta, trinta petei-tei gui.

Trigo ramigua re ombojojaague
24 Amboae ayvu ju ha'e kuery pe omombe'u mba'emo
re ombojoja vy. Ha'e vy aipoe'i:
— Yva pygua po'akaa py oiko 'rd petei ava omba'ety
rupi trigo ra'yi iporave va'e omoai va'e rami.

%k
13:15 Isafas 6.9-10

25Ha'e gui pavé oke jave hovaigua ou vy trigo mbyte rupi
omoai trigo ramigua rive, ha'e vy ojepe'a ju.
26 Ha'e gui onhoty mbyre yvate ha'e hi'a ramo trigo
ramigua avi ojekuaa ra'e.
27 Ha'e ramo ija rembiguai kuery ou vy aipoe'i ix-
upe: “Senhor, trigo ra'yi ipord va'e e'y ri ty'y remoai
nemba'ety py? Magui nda'u oiko trigo ramigua?”
28 Ombovai: “Nhanderovaigua rima ojapo ra'e”, he'i.

— Ha'e gui hembiguai kuery oporanduve ju: “Reipota
pa roo romondoro trigo ramigua?”
29 Ombovai: “Any, trigo ramigua pemondoro vy trigo avi
pemondoro e'y agua.
30 Tove ranhe, ta'yvate jojavi omono'a dra peve. Ha'e gui
mae ma aipoa'e 'rd imono'da kuery pe: ‘Trigo ramigua
ranhe pemono'd, pejokua oapypaa agud. Ha'e rd trigo ma
pemoi pori xeroguy py.” "

Marcos 4.30-32; Lucas 13.18,19
31 Amboae ayvu ju ha'e kuery pe omombe'u mba'emo

re ombojoja vy. Ha'e vy aipoe'i:

— Yva pygua po'akaa py oiko 'rd petei mostarda ra'yi
petei ava ojopy vy omba'ety re onhoty va'e rami.
32Ha'e nunga ma anheté ha'yi ikuai va'e gui ruxave'i va'e.
Ha'e rami tei yvate vy mba'emo nhanhoty va'e ha'e javi
gui tuvixave 'rd. Yvyra ete oiko ramo guyra oveve va'e ou
vy haka re ojapo 'ra guaityra.

Lucas 13.20,21

33 Amboae ayvu ju omombe'u ha'e kuery pe mba'emo
re ombojoja vy:

— Yva pygua po'akaa py oiko 'rd trigo mbovua rami,
mba'eta petei kunha ogueraa vy omoiri 'rd trigo re
irlimba peve.

Marcos 4.33,34

%
13:30 Mateus 13.36-43

34 Pova'e nunga ha'e javi Jesus omombe'u heta va'e
kuery pe mba'emo re ombojoja vy. Mba'emo re ombojoja
e'y re nda'ijayvui ha'e kuery pe,

35 profeta pe aipo'ea ukaague ojeupity agua: “Xeayvu 'ra
mba'emo re ambojoja vy. Aikuaa uka 'rd mba'emo [yvy]
itui ypy'i guive ndoikuaa ukai pyre”, he'iague.”

Trigo ramigua re ombojoja va'ekue omombe'u pordveague

36 Ha'e gui Jesus heta va'e kuery omondoukapa ma vy
00 avi oo oiaty katy. Ha'e ramo hemimbo'e kuery hexe
onhemboja vy aipoe'i:

— Emombe'u pordve ju trigo ramigua mba'ety rupi
onhot§ mbyre re ndeayvuague.

37Ha'e ramo ombovai:

— Mba'emo ra'yiiporave va'e moaia ma Avara'y ojeapo
va'ekue ae.
38 Mba'ety ma kova'e yvy, mba'emo ra'yi iporadve va'e ma
Nhanderuete po'akaa pygua kuery, ha'e ra trigo ramigua
ma poromboeko vaia ra'y kuery.
39 Ha'e nunga moaia ma nhanderovaigua anha. Ha'e gui
omono'da agud ma opaa ara, ha'e ra imono'dara ma anjo
kuery.
40 Mba'eta trigo ramigua omono'd vy tata py omomboa
rami avi 'rd oiko opaa ara py.
41 Ava ra'y ojeapo va'ekue omondouka 'rd ojeupegua anjo
kuery, openaa gui oipe'apa agud nhombojejavya ha'e
mba'emo vai apoa kuery ha'e javi.
42Ha'e vy omombopa 'ra tata hendy va'e py. Ha'e ramo
ojae'opa ha'e opa mari onhendu 'ri okuapy ha'e py.*
43Ha'e ra heko pora va'e kuery ma kuaray rami hexaka 'ra
okuapy Nguuete po'akaa py. ljapyxa [oendu agui] oi va'e
toendu.

* ES
13:35 Salmo 78.2 13:42 Mateus 13.47-50

Mba'emo ovareve va'e onhomi mbyre re ijayvua
44 — Yva pygua po'akaa py oiko 'rd mba'emo ovareve
ete va'e petel mba'ety py onhomi mbyre rami. Ha'e va'e
ma petei ava ojou vy onhomive ju ranhe. Ha'e gui ovy'a
vaipa reve 00 vy opa mba'e oguereko va'e ovendepa. Ha'e

vy ojeupe ae ojogua ha'e va'e mba'ety.*

Pérola re ijayvua
45 — Yva pygua po'akaa py oiko 'rd petei ava pérola
poragueve ojoguaxe vy oekaa rupi oiko va'e rami.
46Ha'e gui petei pérola ovareve ete va'e ojou vy opamba'e

~ . ~ %
oguereko va'e ovendepa 'rd ojogua agua.

Pira mbo'aa re ijayvua

47 — Yva pygua po'akaa py oiko 'rd pira mbo'aa ye'é py
omomboa rami avi. Opa maragua ombo'a 'rd pira.
48 Ha'e gui tynyé ma ramo pira jopoia kuery omoati 'ra
heruvy yvy'a re, ha'e oguapy vy oiporavo 'rd ombo'a
va'ekue. Ipordgueve omboyru 'ra ajaka py, ha'e ra ipora
e'y va'e ma omombopa ju 'ra.
49Ha'e rami ae 'rd oiko opaa dra py. Anjo kuery ou vy heko
vai va'e kuery oipe'apa 'rd heko pord va'e kuery mbyte
gui,
50 ha'e vy omombo 'ra tata hendy va'e py. Ha'e py ma
ojae'opa ha'e opa mara onhendu 'ri okuapy.”

Mba'emo pyau ha'e inhymague re ijayvua
51 Ha'e vy oporandu guemimbo'e kuery pe: — Pendu
kuaa pa pova'e nunga?
— T4 — he'i okuapy.
52Ha'e ramo aipoe'i ha'e kuery pe:

13:44 Provérbios 2.4,5; Filipenses 3.7,8 13:46 Provérbios 8.11
*
13:50 Mateus 13.24-30,36-43

— Ha'e rami vy yva pygua po'akaa py mba'emo oiko
va'e re ma kuaxia re nhombo'e va'ety ombo'ea pora ramo
hoo va'e kuery rami avi 'rd oiko, mba'eta omoi poraague
gui ogueno@ 'rd mba'emo pyau ha'e mba'emo ymague.*

Marcos 6.1-6; Lucas 4.16-30

53 Pova'e nunga ayvu Jesus mba'emo re ombojoja vy
omombe'upa ma vy ojepe'a ha'e gui.

54 Guekoa py ae ovaé vy nhombo'e oikovy onhembo'eaty
py. Ha'e ramo ijayvua ha'e kuery oendu vy on-
hemondyipa. Ha'e vy aipoe'i okuapy:

— Magui nda'u peva'e ava oikuaa o'arandurd ha'e
opo'akaa rupi mba'emo ojapo agua?

55 Peva'e nda'u oo apoara'y e'y ri? Maria nda'u ixy e'y ri?
Tiago, José, Simdo ha'e Judas €'y ri ty'y tyvy kuery ikuai?
56 Heindy kuery nda'u nhanembyte rupi e'y ri ikuai?
Magui ha'vy oikuaa ha'e nunga ha'e javi? — he'i okuapy.

57Ha'e rami vy ndojeroviai okuapy hexe.

Ha'e ramo Jesus ombovai:

— Profeta ikuai va'e ma hekoa pygua ha'e hoo pygua
kuery anho nomboetei — he'i.

58 Ha'e rami vy mba'emo pord ndojapo retai ha'e py, ha'e
kuery ndojeroviai ramo.

14
Marcos 6.14-29; Lucas 9.7-9

1 Ha'e jave py huvixave Herodes oendu omombe'ua ra
Jesus mba'emo ojapo oikovya.
2Ha'e vy aipoe'i guembiguai kuery pe:

— Ha'e va'e ma Jodo Batista omanoague gui onhem-
boete ju va'ekue. Ha'e rami vy 'rde ipo'aka mba'emo pora
ojapo agud — he'i.

* *
13:52 Romanos 1.1-4; 2 Corintios 1.20 13:58 Joao 1.11

3 Mba'eta Herodes ojopy ae va'ekue Jodo, ha'e ojokua vy
nhud py ombo'a tyvy Filipe ra'yxy Herodias kduxa.

4 Mba'eta Jodo “Nda'evei ndera'yxyra rereko agud” he'i
ramo.

5 Huvixa ojukaxe tei okyje heta va'e kuery gui, profeta

oikoa rami oikuaa okuapy ramo.

© Ha'e gui Herodes ituiague 4ra ovaé ramo pavé ikuai
va'e renonde Herodias memby ojeroky ramo huvixa
oguerovy'a.
7Ha'e rami vy oura vy ijayvu ojerure va'e rei tema ome'é
agud re.

8 Ha'e ramo kunhatai ma ixy ombo'eague rami vy aipoe'i:

— Eme'é xevy petei hy'a py Jodo Batista akdgue — he'i.
9Ha'e ramo huvixa ndovy'avei. Ha'e rami te hexeve mesa
py ikuai va'e oendua py oura rire ojapo uka nho.
10Ha'e vy ijayvu Jodo aka ojayaa agud nhud py.

11 Ha'e gui inhakdgue petei hy'a py oguerua vy kunha'i

va'e pe ome'éa ramo oxy pe ju ogueraa.

12Ha'e ramo Jodo remimbo'e kuery ou. Hetekue ogueraa

vy onhono pora. Ha'e rire oje'oi, Jesus pe omombe'u.
Marcos 6.30-44; Lucas 9.10-17; Jodo 6.1-14

13 Jesus ha'e nunga oendu vy ojepe'a ha'e gui. Petel
kanod py oo tekoa e'ya py ha'e kuery ae'i of agud katy.
Ha'e rami tei heta va'e kuery oikuaa avi vy teta ikuai va'e
gui oupa, hakykue oje'oi yvy rupi.
14 Ha'e ramo kanod gui Jesus oguejy vy oexa heta ikuai
va'e. Ha'e vy omboaxy vy omonguera imba'eaxy gui.

15Ka'aru'i jave hemimbo'e kuery ou Jesus oia py. Ha'e
vy aipoe'i ixupe:

— Apy ma tekoa e'ya py nhandekuai, pytii ta ma guive.
Ha'e nunga rupi emondoukapa heta va'e kuery, tekoa rupi
oo vy ho'u va'erd ojogua agud — he'i okuapy.

16 Ha'e rd Jesus aipoe'i ha'e kuery pe:

— Qje'oi e'y tel ha'eve. Peé ae peme'é ho'u va'erd —
he'i.

17Ha'e ra ha'e kuery ombovai:

— Mba'eve ndoroguerekoi apy petei nhirui mbojape
ha'e mokof pira'i e'y vy.

18Ha'e ramo aipoe'i:

— Peru ha'vy apy — he'i.

19 Ha'e gui Jesus heta va'e kuery nhull 4ry om-
boguapypa vy ojopy petei nhiruive mbojape ha'e mokoive
pira. Yva re oma'é reve oguerovy'a Nhanderuete. Ha'e
rire mbojape oipe'a-pe'd'i vy ome'é€ guemimbo'e kuery pe,
ha'e kuery ju ome'é-me'€ agua heta va'e kuery pe.
20Ha'e javive okaru vy hevyatdmba. Ha'e gui hembyrekue
omono'd vy doze varai omonyé.

21 Okaru va'ekue ma cinco mil avakue, kunhague ha'e
kyrigue reve 'y vy.
Marcos 6.45-52; Jodo 6.15-21

22 Ha'e rire'ive guemimbo'e kuery pe aipoe'i kanod py
oimba vy oje'oi agud henondera hovaigua re, heta va'e
kuery ha'e ae omondoukapaa ja.
23Ha'e gui heta va'e kuery omondoukapa ma vy yvyty ary
katy o0& ovy, ha'e ae'ia py onhembo'e agua. Ka'aru ete peve
ha'e py oiko ha'e ae'i.
24Ha'e ramia ja kanod mombyry ma oo yy rembe gui. Yai
ojeapi-api, ha'eve e'ya katy gui yvytu ramo.

25Ko'é rai jave Jesus ou ha'e kuerya katy, ye'€ ary oguata
ouvy.

26 Yy 4ry oguata rd hemimbo'e kuery oexa vy on-
hemondyipa. Ha'e vy aipoe'i:

— Ague rima! — he'i. Okyje vy haxémba okuapy.

27Ha'e ramo Jesus ijayvu ha'e kuery pe:

— Pendepy'a guaxu ke. Xee rima, pekyje eme — he'i.

28 Ha'e gui Pedro ijayvu vy aipoe'i:

— Senhor, ndee ri vy aipo're ndea py xee aa agua yy 4ry
rupi.

29Ha'e ramo

— Eju ha'vy — he'i.

Ha'e rd Pedro kanod gui oguejy vy oguata yy ary, Jesus-a
katy.
30Ha'e gui yvytu atda re oma'é vy oendu okyjea. Ha'e oike
ovy vy ojapukai:

— Senhor, xereraa jepe ke!
~ 31Ha'e ramove Jesus okuave'€ vy ojopy. Ha'e vy aipoe'i
ixupe:

— Ava rejeroviaa kyri'i va'e, mba'e re tu nderejeroviai
ri? — he'i.

32 Ha'e gui ma kanod py mokoive oi ramove yvytu
opytu'u.
33 Ha'e rd kanoa py opyta va'ekue omboete vy aipoe'i:

— Anheté€ ete ra'e ndee Nhanderuete Ra'y!

Marcos 6.53-56

34Ha'e gui hovaigua re ovaé vy Genesaré yvy re ikuai.
35Ha'e va'e yvy regua avakue oexa kuaa vy omombe'u uka
ha'e'i rupi ikuai va'e ha'e javi pe. Ha'e ramo oia py ogueru
imba'eaxy va'e.
36 Ixupe ojerure avi ijao apy re ri jepe opoko agud. Ha'e
gui opoko va'e rei okuerapa.

15
Marcos 7.1-23

1Ha'e gui Jesus-a py onhemboaty fariseu ha'e kuaxia re
nhombo'e va'ety kuery Jerusalém gui ou va'ekue. Ha'e vy
oporandu:

2— Mba'e re tu neremimbo'e kuery nda'ikuai ri ymagua
kuery nhombo'eague rami? Mba'eta ojepoei e'y re okaru.

3Ha'e ramo ombovai:

— Ha'vy peé kuery mba'e re tu ndapejapoi Nhan-
deruete ojapo uka va'e, ymagua kuery nhombo'eague
pejou porave vy?

4 Mba'eta Nhanderuete ma ojapo uka “Emboete nderu
ha'e ndexy. Ha'e rd amongue nguu re, oxy re ijayvu vai
va'e ma topaga ojukaa py” he'iague.

5 Ha'e ra peé kuery ma aipopeje: “Nguu e'§ vy oxy pe
amongue aipoe'i 'rd: ‘Pévy peguard areko va'ekue ma
Senhor pe ju amboaxa’,

6he'i tel ha'eve”, peje. Ha'e rami vy tuu ha'e ixy napeipy-
tyvd ukai. Ha'e rami py pemboyke Nhanderuete ayvu,
ymagua kuery penembo'eague pejou porave vy.

7Heko pord merami rive va'e, ha'evea rami pe€ kuery reko
re Isafas ijayvu vy aipoe'i:

8 “Kova'e kuery ma ojuru py rive xemboete, ha'e ra ipy'a
ma mombyry xegui.

9 Avakue ijayvuague rupi rive nhombo'e vy xemboete
merami rive okuapy”, he'i va'ekue.”

10Ha'e gui heta va'e kuery ju oenoimba vy aipoe'i ha'e
kuery pe:

— Pejapyxaka pora peikuaa agua:

1 Ppendejuru rupi oike va'e'y penemboeko ky'a, pendejuru
gui o€ va'e anho 'rd penemboeko ky'a — he'i.

12 Ha'e ramo hemimbo'e kuery hexe onhemboja vy
aipoe'i:

— Reikuaa teve fariseu kuery ndeayvu oendu vy ojou
vaia?

13 Ombovai:

— Mba'emo renhoi Xeru onhoty va'ekue e'y ma omon-
doropaa 'ra.

* ~ k
15:4 Exodo 20.12, 21.17; Levitico 20.9; Deuterondmio 5.16 15:9 Isaias
29.13

14 Tove ta'ikuai. Ha'e kuery ma dra revegua e'y va'eri ara
revegua e'y rerekoa rupi ikuai. Ha'e gui ara revegua e'y ri
oirl oguereko vy mokoive 'rd ho'a hugua katy — he'i.

15Ha'e ramo Pedro aipoe'i ixupe:

— Emombe'u porave orevy pova'e ayvu mba'emo re
rembojoja vy remombe'u va'ekue — he'i.

16 Jesus ombovai:

— Peé voi napendu kuaai teri teve?
17 Napendu kuaai ri ty'y opa mba'e pendejuru rupi oike
va'e penderyepy katy rive 'rd oguejy, ha'e penderete gui
ju oaxapa 'ra?
18 Ha'e rd avakue juru gui o€ va'e ma ipy'a gui ou. Ha'e
nunga ae oi imboeko ky'aa.
19 Mba'eta avakue py'a gui ae 'rd ou opa mara rei oikoxea:
jojukaxea, itavy reixea, kunhague mboae re opena reixea,
imondaxea, joe ijayvu reixea ha'e gui ijayvu vaikue reixea.
20 Ha'e nunga anho imboeko ky'aard oi. Ha'e ra ojepoei
e'y re okarua ma nomboeko ky'ai 'ra.

Marcos 7.24-30

21Ha'e gui Jesus ojepe'a ovy Tiro ha'e Sidom katy.
22Ha'e rami jave ou petei kunha Cana3 pygua ha'e katy'i
gui. Ha'e va'e ojapuka-pukai:

— Senhor, Davi ramymino, xemboaxy ke. Xememby re

anha onhemonde ramo nda'evei ete itui — he'i.
23 Ha'e rami tei Jesus nombovai ranhe,

~ Ha'e ramo hemimbo'e kuery onhemboja vy aipoe'i
ixupe:

— Emondouka na, mba'eta ojapukai ouvy nhander-
akykue.

24Ha'e ra Jesus ombovai:

— Israel kuery regua vexa'i okanhy va'ekue anho aeka
agud xemboua — he'i.

25Ha'e gui kunha va'e ou vy omboete. Ha'e vy aipoe'i:

— Senhor, xepytyvd ke.

26 Jesus ombovai vy aipoe'i:

— Nda'evei ta'y kuery po gui mbojape jajogua vy jagua'i
ikuai va'e pe nhamombo agui — he'i.”

27Ha'e ramo kunha va'e aipoe'i:

— T4, Senhor. Ha'e rami avi jagua'i tef ho'u 'rd oja mesa
gui tembi'u kure ho'a va'ekue.

28Ha'e rami ra Jesus aipoe'i:

— Kunha rejerovia ete va'e, toiko reipota va'e — he'i.
Ha'e va'e jave py ma imemby okuera ma.

Galiléia ye'd rembe katy Jesus ojevy vy heta ju
omongueraague

29 Jesus ha'e gui oo vy Galiléia ye'é rembe rupi ranhe oo.

Ha'e gui yvyty re oé vy oguapy ha'e py.
30 Ofa py heta ou. Heta ogueru hetyma rovai piru va'e,
ikarégue'i, dra revegua e'y, ijayvu e'y va'e ha'e amboae
rami imba'eaxy va'e. Jesus py yvyry onhonomba. Ha'e
ramo omonguerapa.

31 Heta va'e kuery onhemondyipa oexa vy ijayvu e'y
va'ekue ijayvu ra, ikarégue'i va'ekue oiko pora, hetyma
pirupa va'ekue oguata, ha'e ara revegua e'y va'ekue voi
oexapa ju ramo. Ha'e rami vy omboete okuapy Israel
kuery Ruete.

Marcos 8.1-10

32Ha'e gui Jesus guemimbo'e kuery oenofi vy aipoe'i:

— Amboaxy kova'e kuery, mba'eta mboapy ara ma
xerupive ikuai rire mba'eve ndoguerekoi ho'u va'era.
Namondoukaxei guive okaru e'y re, tape rupi ho'apa e'y
agud — he'i.

33Ha'e ra hemimbo'e kuery aipoe'i:

15:26 Jesus “Ta'y kuery” he'ia ma guetard kuery pe ijayvu vy, ha'e rd
“Jagua'i” he'iama amboae regua pe. Kunha va'e ma amboae regua va'eri Jesus
re ojerovia ete.

— Mamo nda'u kova'e tekoa e'ya py oi 'rd mbojape heta
va'e kuery nhamongarupa agua?

34Jesus oporandu ha'e kuery pe:

— Mbovy ha'vy pereko mbojape?

Ombovai:

— Sete, ha'e mbovy'i pira'i guive — he'i.

35 Ha'e ramo Jesus heta va'e kuery omboguapy ukapa
VY py-
36 Ha'e vy ojopy sete-ve mbojape ha'e pira. Nhanderuete
oguerovy'a rire oipe'd-pe'd'i vy ome'é guemimbo'e kuery
pe, ha'e kuery ju heta va'e kuery pe ombojoja agua.
37 Ha'e javive okarupa vy hevyatdmba. Ha'e gui hem-
byrekue ma sete ajaka renyé omboyru.
38 Okaru va'e ma quatro mil avakue, kunhague ha'e
kyrigue reve 'y vy.
39 Ha'e gui Jesus heta va'e kuery omondoukapa ma rire
kanoa py oi. Ha'e vy Magada regua katy oo.

16
Marcos 8.11-13

1 Ha'e gui fariseu ha'e saduceu kuery ju onhemboja
hexe. Oeko a'd vy ojerure hexa pyra yva guigua ojapo agua
re.
2Ha'e ramo ombovai:

— Peé kuery ma ka'aru ramo aipopeje 'ra: “Ara pora 'r3,
mba'eta yva re pytdmba.”
3 Ha'e ra ko'émba jave ma “Kova'e dra oiko 'rd dra vai,
mba'eta yva pytd rei”, peje 'rd. Ha'e rami yva re pema'é
vy mba'emo peikuaa va'eri ndapexa kuaai va'e ty'y ay oiko
va'e?
4 Heko vai ha'e itavy rei va'e kuery anho 'ra ojerure hexa
pyra re. Ha'e rami tei ha'e kuery pe nefi petei hexa pyra

ndojapoai 'r3, Jonas re oiko va'ekue ramigua e'y vy — he'i.
Ha'e rami vy ojepe'a ovy ha'e kuerya gui.*
Marcos 8.14-21

5Ha'e gui yupa rovaigua katy oo vy hemimbo'e kuery
oikuaa pota ra hexarai ra'e mbojape ogueraa agua re.
6 Ha'e ramo Jesus aipoe'i ha'e kuery pe:

— Ma'é, penheangu ke fariseu ha'e saduceu kuery regua
trigo mbovua gui — he'i.

7Ha'e ramo ha'e kuery jomeme ijayvu vy aipoe'i:

— Ha'e rami ijayvu mbojape ndajarui rire — he'i
okuapy.

8 Jesus ha'e nunga oikuaa vy aipoe'i:

— Avakue pejeroviaa kyri'i va'e, mba'e re tu mbojape
ndaperekoia re pendeayvu?

9 Ndapeikuaai teri, nei napenema'endu'ai teve cinco mil
avakue peguard petei nhirui mbojape ha'eveague re, nei
mbovy varai pa hembyrekue pemboyruague re?

10 Nei quatro mil avakue peguard sete mbojape
ha'eveague re napenema'endu'ai teve, nei mbovy ajaka
pa hembyrekue pemboyruague re guive?

11 Mba'exa tu napendu kuaai mbojape re ete'y xeayvua,
ha'e ra trigo mbovua rami fariseu ha'e saduceu kuery
nhombo'ea gui penheangu agua re — he'i.

12 Ha'e ramo mae ma ha'e kuery oikuaa mbojape
mbovua gui ete'§ omonheangu-a, ha'e ra fariseu ha'e
saduceu kuery nhombo'ea gui.

Marcos 8.27-30; Lucas 9.18-21

13 Cesaréia Filipe pegua tetd katy Jesus ooa rupi opo-
randu guemimbo'e kuery pe:

— Mara ramigua Ava ra'y ojeapo va'ekue oikoa rami tu
heta va'e kuery oikuaa?

14Ha'e kuery ombovai:

E3
16:4 Mateus 12.38-42; Lucas 12.54-56

— Amongue ma “Jodo Batista” he'i. Amboae ma “Elias”
he'i. Ha'e ra amboae kuery ma “Jeremias” e'y vy “Profeta
mboae” he'i.

15 Oporanduve ju:

— Ha'vy peé kuery, mara ramigua aikoa pa peikuaa?

16 Simao Pedro ombovai vy

— Ndee ma Cristo Nhanderuete oikove va'e Ra'y — he'i.

17Ha'e ramo ixupe Jesus aipoe'i:

— Simdo, Jodo ra'y, revy'a ete 'rd, mba'eta ho'o ha'e
huguy va'e 'y ha'e nunga oikuaa uka ndevy, ha'e rd Xeru

yva pygua ae.
18 Ajpoa'e avi ndevy: Ndee ma Pedro, ha'e kova'e ita ary

ajapo 'ra xevygua igreja. Ha'e gui xevygua igreja re ma
manoa roké rupi nhomoingea voi nda'ipo'akai 'ra.
19 Ndevy pe ma yva pygua po'akaa roké pe'aa ame'é 'ra.
Mba'emo yvy re rejokua va'e ma yva re voi ojokua pyre
'rd oiko. Ha'e rd yvy re rejora va'e ma yva re voi ojora
pyre 'rd oiko — he'i.
20 Ha'e gui ma guemimbo'e kuery pe aipoe'i avave rei pe
omombe'u e'§ agua Cristo oikoa.
Marcos 8.31-33; Lucas 9.22

21 Ha'e va'e dara guive Jesus Cristo omboypy
guemimbo'e kuery pe omombe'u agud Jerusalém katy
oo 'rda, ha'e nhomongeta va'ety kuery po py oiko axy
'rda opa mba'e py, sacerdote yvatekueve ha'e kuaxia re
nhombo'e va'ety kuery po py guive. Ojukaa 'rd, ha'e gui
mboapy araa py onhemboete ju 'rda voi omombe'u.

22Ha'e ramo Pedro oenofi ha'e ae'ia py. Ha'e vy ndojou
pordia rami ijayvu vy aipoe'i ixupe:

— Senhor, enhemboaxy na ha'e nunga ndere oiko e'y
agua.

Z3Ha'e ra Jesus ojere vy ombovai Pedro pe:

— Satands, ejepe'a ke xea gui. Ndee ma ita xereityxea
reiko, mba'eta Nhanderuete guigua e'y reikuaa, ha'e ra

avakue guigua rive.
Marcos 8.34-9.1; Lucas 9.23-27
24Ha'e ramo Jesus aipoe'i guemimbo'e kuery pe:

— Xerupive oikoxe va'e taexarai ojegui ae, togueraa
ojeupegua kuruxu, ha'e tou xerakykue.
25 Mba'eta nomanoxei ete va'e kuery omokanhy 'ra
guekove. Ha'e rd xekduxa omano va'e ma ojou ju 'rd
guekove.”
26 Mba'e 'rd tu avakue ojou, mba'emo yvy regua
oguerekopa va'eri guekove ae omokanhy vy? Mba'e
nunga 'rd tu ome'é onhe'é rekovia?
27 Mba'eta Ava ra'y ojeapo va'ekue ou 'rd Nguu rexakda
rupi, ojeupegua anjo kuery reve. Ha'e rami vy petei-tei
pe ombojoja 'rd ojapo va'ekue rekovia.*
28 Anheté aipoa'e pévy: Apy pei va'e regua amongue
napemanoi 'rd Ava ra'y ojeapo va'ekue opo'akaa reve ou
rd pexa e'ya ja.

17
Marcos 9.2-8; Lucas 9.28-36
1Qito araa py Jesus ngupive ogueraa Pedro, tyvy Tiago

ha'e Jodo ha'e kuery ae'i ikuai agud py petei yvyty yvate
va'e ary.

2 Ha'e py ha'e kuery oexaa py ma guexakd py ojekuaa.
Hova hexakd kuaray rami, ha'e rd ijao ma xiimba rei

hendy va'e rami ojekuaa.”
3Hexeve ojekuaa avi Moisés ha'e Elias. Ha'e va'e kuery ma
hexeve ijayvu okuapy.

4Ha'e ramo Pedro aipoe'i Jesus pe:

* *
16:25 Jodo 12.24-26; Apocalipse 2.10; 12.11 16:27 Provérbios 24.12
%
17:2 2 Pedro 1.16-18

— Senhor, ha'eve apy nhaive agud. Ha'e ramo reipota
rd ajapo 'rd mboapy 00'i: petei ma ndevy guari, amboae
ma Moisés pe, ha'e gui amboae ju ma Elias peguard — he'i.

5> Pedro ijayvu teria ja petel arai hexakad va'e ou vy
ojao'ipa. Arai gui onhendu petei ayvu aipoe'i va'e:

—Peva'e ma Xera'y ayvu ete ha'e arovy'ava'e. Pejapyx-
aka ijayvua re ae — he'i.

¢ Ha'e nunga hemimbo'e kuery oendu vy ho'apa okyje
VY, yVy re ngova omovaé reve.
7Ha'e kuery re Jesus onhemboja vy opoko. Ha'e vy aipoe'i:

— Pevy ke, pekyje eme — he'i.
8Ha'e kuery guexa oipe'a vy avave rei ndoexavei, Jesus e'y
Vy.
g Marcos 9.9-13
9Yvyty ary gui ha'e kuery oguejy ra Jesus aipoe'i:

— Avave rei pe ke pemombe'u eme pexa va'ekue, Ava
ra'y ojeapo va'ekue omanoague gui onhemboete ju e'ya
ja— he'i.

10Ha'e gui hemimbo'e kuery oporandu:

— Mba'e re tu ha'vy kuaxia re nhombo'e va'ety kuery
ijayvu okuapy Elias ranhe ou 'rda re?

Jesus ombovai:

— Anhet€ ae Elias ou vy opa mba'e omoimba pora ju

1 ~ *
ra.

12Ha'e rami avi xee aipoa'e pordve pévy: Elias ma ou ae
ma tei heta va'e kuery ndoikuaai okuapy. Ha'e rami vy
ha'e kuery oipotaa rami ae ojapo okuapy hexe. Ha'e rami
ae avi ha'e kuery po py Ava ra'y ojeapo va'ekue voi oiko
axy 'rd — he'i.

13Ha'e ramo hemimbo'e kuery oikuaa Jodo Batista reko
re ijayvua rami.

Marcos 9.14-29; Lucas 9.37-43a

3
17:11 Malaquias 4.5-6

14Ha'e gui heta va'e kuery ikuaia py ha'e kuery ovaé ra
petei ava onhemboja hexe. Ha'e va'e guenapy'a re of vy
aipoe'i:

15 — Senhor, emboaxy xera'y, mba'eta he'o'd vy oiko
axy. Mbovykue rei e'j ho'a tata py ha'e yy py.

16 Neremimbo'e kuerya py aru kuri tei ha'e kuery
nomonguera kuaai — he'i.

17Jesus aipoe'i:

— Peé pejerovia e'y ha'e pendeko vai va'e, raka'e peve
'rd tu aiko pendereve, rogueropo'aka agua? Eru ha'vy
ava'i apy — he'i.
18Ha'e gui anha pe Jesus ijayvu atd ramo ojepe'a ava'i gui.
Ha'e va'e hora-ve ava'i okuera.

19Ha'e ramo hemimbo'e kuery Jesus re onhemboja vy
oporandu ha'e ae'ia py:

— Mba'e re tu ore ndoroipe'a kuaai ra'e anha?

20 Ombovai ha'e kuery pe:

— Mba'eta pejeroviaa kyri'i rd. Anheté aipoa'e pévy:
Petei mostarda ra'yi'i rami ri jepe pejeroviaa oi va'e rire
kova'e yvyty pe “Ejepe'a ke apy gui, ki katy tereo”, peje
ramo ojepe'a 'rague. Mba'eve rei ndaxyi 'rague pévy.
21[Ha'e gui ha'e va'e nunga anha ma nhanhembo'e ha'e
jakaru e'y re jaiko vy 'rde jaipe'a.]

Marcos 9.30-32; Lucas 9.43b-45

22 Ha'e gui Galiléia yvy re hemimbo'e kuery ijatypa ju
ma ramo Jesus aipoe'i ha'e kuery pe:

— Avara'y ojeapo va'ekue omboaxaa 'rd avakue po py.
23 Ha'e kuery ojuka 'rd. Ha'e gui mboapy araa py onhem-

boete ju 'rd — he'i. Ha'e rd hemimbo'e kuery oendu vy
iporiaupa.

Jesus imposto opaga ukaague

24 Cafarnaum py ha'e kuery ovaé jave Pedro oia py
ou imposto re nhombopaga va'ety kuery. Ha'e rami vy
oporandu okuapy mokoi hatd'i va'e opaga agua re:

— Penembo'ea ndopagai 'rd teve mokoi hatd'i va'e? —
he'i okuapy.

25— T4, opaga ri — he'i ombovai vy.

Ha'e gui opy Pedro ovaé ramove ixupe Jesus oporandu
vy aipoe'i:

— Siméo, mba'exa tu reikuaa? Mava'e kuery tu kova'e
yvy regua huvixa kuery ombopaga 'rd imposto re: gua'y
kuery tyra pa amboae regua?

26 Pedro ombovai:
— Amboae regua ri — he'i.

Jesus aipoe'i ixupe:

— Ha'e rami rd ta'y kuery opaga e'y tei ha'eve.
27Ha'e rami avi ha'e kuery ivai e'§ agua tereo, eity pinda
yy py, ha'e enoé pira ogueraa ypy va'e. Ha'e va'e juru
reipe'a vy rejou 'rd petei perata hatd'i va'e ovareve'i va'e.
Eraa, ha'e kuery pe eme'é xegui ha'e ndeguigua.”

18
Marcos 9.33-37; Lucas 9.46-48
1 Ha'e jave hemimbo'e kuery Jesus re onhemboja vy

oporandu:

— Mava'e nda'u yvateve va'e oiko 'rd yva pygua po'akaa
py?
2 Ha'e ramo Jesus petei kyri va'e oenoi vy omo'd ha'e
kuery mbyte.
3Ha'e vy aipoe'i:

— Anheté aipoa'e pévy: Ndapejeko rerovai, ha'e kyri
va'e rami ndapeikoi ri vy ndapeikei 'ra yva pygua po'akaa
py.

%k
17:27 Romanos 13.5-7; 1 Corintios 10.32-11.1

4Ha'e nunga rupi kova'e kyriva'e rami onhemo'yvyi'i va'e
~ *

anho 'rd yvateve yva pygua po'akaa py.

5Ha'e xerery rupi petei kyri va'e kova'e ramigua omovaé

va'e ma xee avi xemovaé.
Marcos 9.42-48; Lucas 17.1,2

6 — Ha'e rd kova'e kyrigue va'e ramigua xere ojeroviaa
gui amongue oity 'rdgue py ha'eveve oityxe va'e aju'y
re ita guaxu mba'emo mongu'ia ojokua pyre reve ye'é
typyvea py oy'upa va'e rire.

7 — Nda'evei ete 'rd yvy regua kuery pe heityara oiko
ramo. Mba'eta oiko 'rde joityard, tei joityare pe ma
nda'evei 'ra.

8 Ha'e nunga rupi ndepo, €'y vy ndepy ri ndereity ramo
ejaya, emombo ndejegui. Mba'eta ndepo e'y vy ndepy
jovaive reve tata ogue'y va'e py nemomboa 'rague py
ha'eveve ndepo, ndepy rovaikue'i reve reikove agua py
reike agua.

9Ha'e petei nderexa ri ndereity ramo enoé, ha'e emombo
ndejegui. Mba'eta mokoive nderexa reve tata py reiko axy
agud py nemomboa 'rdgue py ha'eveve petei'i nderexa

reve reikove agua py reike agua.
Lucas 15.3-7

10 — Ma'é, nda'evei kova'e kyri va'e rami oiko va'e pe
rei “Mba'e vare'y” peje agud. Mba'eta aipoa'e pévy: Ha'e
kuery rarba anjo kuery ikuai riae Xeru yva pygua renonde.
11[Mba'eta Avara'y ojeapo va'ekue ou okanhygue ogueraa
jepe agud.]

12 — Mba'exa tu peé peikuaa? Xapy'a rei petei ava
oguereko 'rd cem vexa'i. Ha'e gui ha'e va'e regua petei
okanhy ramo noventa e nove ikuai va'e oejapa 'rd yvyty
ary, okanhy va'ekue oeka vy oo agua.

* .
18:4 Filipenses 2.3-7; 1 Pedro 5.5,6

13 Ha'e gui anhet€ aipoa'e pévy: Ojou ma vy noventa e
nove okanhy e'y va'e gui oguerovy'ave 'ra.

14 Ha'e rami ae avi Penderu yva pygua voi ndoipotai nei
petei kova'e kyrigue va'e regua okanhy.

Irmdo otekoavy va'ekue nhamongeta agud re ijayvua

15— Xapy'a rei nde-irmdo [ndevy] otekoavy ramo tereo
ha'e ae'ia py ndeayvu ixupe. Ha'e gui ndeayvu re ojapyx-
aka ramo petei rami ju 'rd peiko nde-irmao reve.
16 Ha'e ra ndeayvu re ndojapyxakaxei ramo petei, mokoi
ju eraa nderupive, mokoi e'y vy mboapy pendu rire ayvu
oiko va'e oikuaa pori agua.”
17 Ha'e gui xapy'a rei noendu potai ae ramo remombe'u
'rd igreja kuery pe. Ha'e rd igreja kuery ayvu re voi ndo-
japyxakai ramo amboae regua rami 'rd pereko, imposto re
nhombopaga va'ety rami.
18 Anheté aipoa'e pévy: Yvy re pejokua va'e rei yva re voi
oiko 'rd ojokua pyre. Ha'e rd yvy re pejora va'e rei ma yva
re voi oiko 'rd ojora pyre.
19 Anhet€ aipoa'e avi pévy: Peé kuery va'e regua mokof tei
mba'emo re pejerure vy joo rami peikuaa ramo Xeru yva
pygua ojapo 'rd pévy.
20 Mba'eta mokoi e'§ vy mboapy tei xerery rupi pendeatya
py xee voi ai 'rd pe€ kuery mbyte.

Lucas 17.3,4

21Jesus oia py Pedro ou vy oporandu:

— Senhor, xevy pe xe-irmdo otekoavy ramo mbovykue
peve 'ra tu aperdoa? Sete-kue peve ri nda'u?

22 Ombovai:

— Sete-kue peve'i nda'ei, ha'e ra setenta vezes sete-kue

peve 'rd peperdoa.”

18:15 Galatas 6.1,2; 2 Tessalonicenses 3.14,15; Tiago 5.19,20 18:16

k
Deuterondémio 10.15 18:22 Efésios 4.32; Colossenses 3.13

Nhomboreveare nhomboaxy e'y va'e re ijayvua
— Ha'e nunga rupi yva pygua po'akaa py oiko 'rd petei

huvixave guembiguai kuery orevea ombopaga uka va'e
rami.
24 Jypy'i ha'e oia py petei oguerua dez mil poyikue prata
guigua oreve va'e.
Z5Ha'e va'e ma opaga agud ndoguerekoi ramo ipaté aipoe'i
ovendea agud escravo-rd, ta'yxy, ta'y kuery ha'e oguereko
va'e ha'e javi guive, orevea omboekoviapa agua.
26 Ha'e ramo hembiguai guenapy'a re oi reve ojerure:
“Xerardve'i ranhe, apagapa 'rd”, he'i.
27 Ha'e ramo ipatd omboaxy vy omondouka rive, ore-
veague omboguepa.

28 — Ha'e gui ha'e va'e tembiguai oo vy petei oirii ojou
cem ara repy ete'i ixupe oreve va'e. Ha'e vy oguero'a vy
OJyryV1py Ha'e vy aipoe'i: “Epagapa ke rerevea.’

29 Ha' e ramo ird ipy yvy 1ry oi vy aipoe'i ixupe: “Xer-
ardve'i ranhe, apagapa 'rd”, he'i.

30 Ha'e rami tef noendu potai. Ha'e rami 'rdgue py oo vy
omboty uka nhui py orevea opagapa peve.

31 — Ha'e rami joguereko axy rd irli kuery oexa vy
iporiaupa okuapy. Opatda py jogueraa vy omombe'u oiko
va'ekue ha'e javi.

32 Ha'e ramo ipat6é guembiguai oenoi uka ju vy aipoe'i
ixupe: “Tembiguai heko vai va'e, ndee rejerurea rami xee
amboguepa rereveague ha'e javi.

33 Ha'vy ndee nda'evei ri ty'y xee romboaxyague rami
neirii remboaxy agua?” he'i.

34 Ha'e vy ipoxy vy omboaxa hereko axyard kuery pe,
orevea opagapa peve.

35 Ha'e rami ae avi Xeru yva pygua penderereko 'r3,

pendepy'a py petei-tei pende-irmio peperdoa e'§ ramo.*

%
18:35 Mateus 6.14,15

19
Marcos 10.1
1 Ha'e rami Jesus ijayvupa ma vy ojepe'a Galiléia gui,
Judéia katy'i oo Jordao yaka rovaigua re.
2 Heta ete oje'oi hakykue. Ha'e ramo omonguerapa ha'e

by Marcos 10.2-12; Lucas 16.18

3 Jesus oia py ou amongue fariseu kuery. Oeko a'd vy
oporandu okuapy:

— Ha'eve nda'u mba'emokue py rive ime kuery opoi
agua gua'yxy gui?

4Ha'e ramo ombovai:

— Ndaperoayvui teve Penemoingoare jypy'i guive ava
ha'e kunha ojapoague?”
5Ha'e vy aipoe'i: “Ha'e nunga rupi ava oeja 'rd nguu ha'e
oxy, onhemoiril 'rd gua'yxy re, mokoi 'rdgue py petei'i
to'o ikuai agui” he'iague?”

6 Ha'e rami vy mokoi ve'§ ma ikuai, petei'i to'o ma. Ha'e
nunga rupi Nhanderuete omoir rire avave rei tomboja'o
eme — he'i.*

7Ha'e gui oporanduve ju ixupe:

— Mba'e re ha'vy Moisés ome'é uka raka'e kuaxia para
omendaague mbovaipaard, omenda va'e opoi agua?

8 Jesus ombovai:

— Peneaka ratd ramo Moisés penemomboi uka raka'e
pendera'yxy gui. Ha'e rami tei jypy'i guive e'§ oejaa ha'e
ramigua.
9Ha'e ra xee ma aipoa'e pévy: Itavy reiague re'y ri gua'yxy
gui ava opoi vy amboae re omenda va'e ma itavy, [ha'e
opoi pyre re omenda va'e voi itavy avi] — he'i.

10Ha'e gui ma hemimbo'e kuery ju aipoe'i ixupe:

* * *
19:4 Génesis 1.27,5.2 19:5 Génesis 2.24 19:6 Mateus 5.31,32; 1
Corintios 7.10-16

— Ha'e rami ri avakue gua'yxy kuery reve joguereko
ramo ha'eveve omenda e'y re ae ikuai agua.
11Jesus ombovai:
— Ha'e ramigua ayvu ma pavé pegua e'y, amongue pe
ete'i, ha'e rami agud ome'éa va'e pe anho.
12 Mba'eta ikuai itui'i guive omenda e'y va'erde. Tkuai avi
ha'e rami agud rami avakue ojapo va'ekue. Ha'e amboae
ju ikuai avi yva pygua po'akaa rupi vy omenda e'y va'e.
Ha'e va'e ayvu rami oiko agud ha'eve va'e toiko ha'e rami.
Marcos 10.13-16; Lucas 18.15-17
13 Ha'e gui Jesus oia py oguerua kyrigue, ha'e kuery re
opo omofi reve onhembo'e agud. Ha'e ramo herua kuery
pe hemimbo'e kuery ijayvu ete.
14Ha'e rami ra Jesus aipoe'i:
— Tove tou kyrigue'i xea py, pejoko eme, mba'eta kova'e
ramigua'i peguard ae yva pygua po'akaa — he'i.
15Ha'e vy kyrigue re opo omoi ma rire ojepe'a ha'e gui.
Marcos 10.17-22; Lucas 18.18-23
16 Ha'e jave Jesus oia py petei ou vy oporandu:

— Porombo'ea, mba'e nda'u ajapo 'rd ipord va'e, tekove
mara e'y aupity agua?

17 Jesus ombovai:

— Mba'e re tu ipora va'e rejapoa re reporandu ri? Heko
pord va'e ma petei'i anho oiko. Ha'e gui tekove reupityxe
vy ejapo ha'vy ojapo uka pyre — he'i.

18 Ha'e ramo oporanduve ju ixupe:

— Mara ramigua ojapo uka pyre ha'vy?

Jesus ombovai:

— Ejojuka eme, ndetavy eme, nemonda eme, ndeapu
eme
19 emboete nderu ha'e ndexy, ha'e gui eayvu neiri ndee
ae rejeayvua rami — he'i.”

20 Kunumi va'e aipoe'i:

*
19:19 Levitico 19.18

— Ha'e nunga ha'e javi ajapopa ae ma. Mba'e tu xevy
oata teri?

21Jesus ombovai:

— Opa mba'e py ndereko pordxe vy tereo, evendepa
rereko va'e ha'e javi, ha'e gui hepykue ma eme'émba
iporiaukue'i pe. Ha'e rami vy 'rd rereko ovareve va'e yva
re. Ha'e gui mae ma eju xerupive — he'i.”
22Ha'e rami ijayvu ra kunumi va'e oendu vy iporiau reve
ojepe'a, oguerekopa va'e vy.

Marcos 10.23-31; Lucas 18.24-30

23Ha'e ramo Jesus aipoe'i guemimbo'e kuery pe:

— Anheté aipoa'e pévy: Haxy ete oguerekopa va'e
kuery yva pygua po'akaa py oike agua.”

24 Aipoa'e avi pévy: Nhanderuete po'akaa py oguerekopa
va'e oikea gui ndaxyive juu nambi kua rupi mymba
camelo oaxa agud — he'i.

25 Hemimbo'e kuery ha'e nunga oendu vy
onhemondyipa. Ha'e vy aipoe'i okuapy:

— Ha'e rami vy mba'e xagua 'ra tu oo jepe?

26 Ha'e kuery re Jesus oma'é vy ombovai:

— Ha'e nunga ma avakue pe haxy ete, ha'e rd Nhan-
deruete pe ma mba'eve ndaxyi — he'i.

27 Ha'e ramo Pedro aipoe'i ixupe:

— Ore kuery ma opa mba'e roejapa va'ekue nderupive
orekuai agud. Mba'e 'ra tu ha'vy ore rojopy?

28 Jesus ombovai:

— Anheté aipoa'e pévy: Peé kuery xerupive peo va'e,
opa mba'e ipyaupaa ara py Ava ra'y ojeapo va'ekue
tenda openaaty hexakdmba va'e ary oguapy ramo peé voi
peguapy 'rd doze tenda ary, Israel kuery doze regua ikuai
va'e re pepena vy.

* *
19:21 Romanos 3.19,20; Tiago 2.10 19:23 1 Timéteo 6.6-10

29 Ha'e gui ha'e javi xerery kduxa ngoo oeja va'e, guyvy,
gueindy, nguu, oxy, [gua'yxy,] gua'y e'§ vy oyvy, ha'e
kuery ma ojou retave 'rd, ha'e gui tekove mari e'y avi 'ra
oupity.

30 Ha'e rami tei tenonde pyguare ma heta 'rd opyta
takykue py, ha'e ra takykue pyguare ma tenonde py 'ra
ikuai.

20

Uvaty py omba'eapo va'e kuery omombe‘uague

1—Mba'eta yva pygua po'akaa py oiko 'rd petei hoova'e
oikoa rami. Ha'e va'e ma ko'é rai ramove oo omba'e uvaty
rupi omba'eapo va'era reka vy.
ZHa'e gui omba'eapo va'erd kuery reve jogueroayvu petei-
tel pe petel dra repy ome'é agud re. Ha'e rami vy
omondouka uvaty katy.
3 Kuaray mbyte e'y mbove oo vy tetd mbyte py ojou ikuai
rive va'e.
4Ha'e vy aipoe'i: “Tapeo pe€ voi uvaty py. Ha'e ra xee ma
ha'evearami 'rd apaga”, he'i. Ha'e ramo ha'e kuery avi oo.

5 — Kuaray mbyte jave teigue ju oo, ha'e gui kuaray
ojero'a jave guive 0o vy ha'ekue rami ae ju jogueroayvu.
6Ha'e gui ka'arurai'i jave ju oo vy amboae kuery ojou ikuai
rive va'e. Ha'e vy oporandu ha'e kuery pe: “Mba'e re tu
ara pukukue re pei rive apy?”

7 Ombovai: “Mba'eta avave rei noremomba'eapoai”, he'i
okuapy. Ha'e ramo aipoe'i: “Peé voi ke tapeo ha'vy uvaty
py.”

8 — Ha'e gui ka'aru jave uvaty ja aipoe'i kapata pe:
“Enoimba omba'eapo va'e kuery, ha'e epaga. Takykue py
oo va'ekue gui remboypy 'rd oo ypy va'ekue peve”, he'i.
9Ha'e ramo ka'aru rai'i jave omba'eapo va'ekue ou ramo
petei-tel pe ome'€ petei ara repy.

10 Ha'e gui tenonde py oo va'ekue ju ovaé vy oexa'a ojopy
retave agud re. Ha'e rami tei ha'e kuery pe voi petei ara
repy ae ome'é.

11Ha'e va'e ojopy rire ija re ijayvu rei okuapy.

12Ha'e vy aipoe'i: “Peva'e kuery takykue py ou va'ekue tu
petei hora ete'i omba'eapo va'eri ore rami ae repaga, ore
ara pukukue re kuaray aku rogueropo'aka va'ekue ri”, he'i
okuapy.

13— Ha'e ramo ha'e kuery va'e regua pe ija ombovai vy
aipoe'i: “Xeirti, xee ma ha'eve e'ya rami ndoroguerekoi.
Ndereve ndorojogueroayvui ri ty ra'e petei ara repy re?
14 Ejopy ha'vy ndeperata, tereo, mba'eta takykue py ou
va'ekue pe avi ame'éxe pévy ame'éa rami.
15Nda'evei ri nda'u xee aipotaa rami mba'emo areko va'e
aiporu agua? Tyri pa rejou vai teve xeporayvua?” he'i.”
16 Ha'e rami vy takykue pyguare ma opyta 'rd tenonde
py. Ha'e rad tenonde pyguare ma takykue py 'rd opyta.
[Mba'eta heta 'rd oenoia, ha'e ra mbovy'i 'ra oiporavoa.]

Marcos 10.32-34; Lucas 18.31-33
17 Jerusalém tetd katy Jesus oo vy doze guemimbo'e

kuery oenofi ha'e kuery ae'i. Tape rupi oje'oia rupi aipoe'i
ha'e kuery pe:

18 — Pendu ke. Ay ma jaje'oi nhainy Jerusalém katy.
Ha'e py ma Ava ra'y ojeapo va'ekue omboaxaa 'rd sac-
erdote yvatekueve va'e ha'e kuaxia re nhombo'e va'ety
kuery pe. Ha'e rd ha'e kuery ma ojuka uka 'ra.
19Ha'e gui amboae regua kuery pe ju 'rd omboaxa ojavyky
rei, oinupd ha'e kuruxu re omoi aguid. Ha'e gui ma
mboapy araa py onhemboete ju 'ra.

Marcos 10.35-45

20 Ha'e gui Jesus oia py Zebedeu ra'yxy ou opi'a kuery

reve. Omboete vy ojerure oipytyvd agud re.

%
20:15 Romanos 9.14-16

21Ha'e ramo Jesus oporandu ixupe:
— Mba'e tu reipota?

Kunha va'e ombovai:
— Ndepo'akaa py ma kova'e mokoi xepi'a toguapy petei

reiporu kuaa regua re, ha'e amboae ma ndeaxua re — he'i.
22Ha'e ramo Jesus ombovai:

— Peé ndapeikuaai mba'e nunga re pa pejerurea.
Ha'eve 'rarity'y karo xee ay'u agud va'e gui pe€ voi pey'u
agua?

Ombovai:

— Ha'eve 'rd — he'i okuapy.

23 Ha'e ramo aipoe'i ha'e kuery pe:

— Pey'u 'rde xekaro gui. Ha'e rd aiporu kuaa regua re
ha'e xeaxua re oguapy va'erd ma xee e'y 'ra aiporavo. Ha'e
rami agud ma Xeru oiporavo va'ekue pe anho — he'i.

24 Ha'e ra hemimbo'e kuery mboae dez ikuai va'e ma
ha'e nunga oendu vy ivai okuapy mokof joegua pe.

25Ha'e ramo Jesus oenoimba vy aipoe'i:

— Yvy jave regua huvixa kuery ma joguereko ati 'ra,
ha'e kuery va'e regua yvatekueve ipo'aka 'rae joe.
26 Ha'e ra pende kuery ma ha'e rami e'y 'rd pendekuai.
Ha'e rami 'rague py peé kuery va'e regua joegui yvatevexe
va'e toiko pavé rembiguai rami.*
27 Tenondexe va'e ma nhoembiguai rami toiko,
28 Ava ra'y ojeapo va'ekue rami avi, mba'eta ha'e ma
jojokuai agud €'y ou, ha'e rd tembiguai rami ou guekove
ome'€ agud heta rekovia, ogueraa jepe agua.

Marcos 10.46-52; Lucas 18.35-43
29 Ha'e kuery Jericd tetd gui oo jave heta ete oje'oi

hupive.
30Ha'e jave tape yvyry mokoi dra revegua e'§ oguapy oiny
va'e ma Jesus oaxa ovya oendu vy ojapukai:

3
20:26 Romanos 12.3,10,16; Filipenses 2.3-8; 1 Pedro 5.3

— Senhor, Davi ramymino, oremboaxy ke! — he'i.

31 Ha'e ramo heta va'e kuery ijayvu okyriri agud. Ha'e
rami tei ha'e kuery ojapukaive tema:

— Senhor, Davi ramymino, oremboaxy ke!

32 Ha'e ramo Jesus opyta ho'amy vy oenoi. Oporandu
ha'e kuery pe:

— Mba'e tu peipota ajapo pévy?

33 Ombovai:

— Senhor, ore ma roexaxe — he'i.
34 Ha'e ramo Jesus omboaxy vy opoko ha'e kuery rexa re.

Ha'e ramove oexa ju, ha'e vy oje'oi hakykue.

21
Marcos 11.1-11; Lucas 19.28-40; Jodo 12.12-15

1 Ha'e gui ma Jerusalém py Jesus ovaé rai'i ma vy
Betfagé tekoa py ranhe ovag, Oliveiras yvyty katy'i. Ha'e
gui omondouka mokoi guemimbo'e. Ha'e vy aipoe'i:

2 — Tapeo peé ranhe peva'e tekoa oi va'e py. Ha'e py
pejou 'rd petei mburika ix3 re hi'ai va'e. Ha'e va'e reve
petei ta'y'i avi hi'ai. Pejora vy ke peru.

3 Ha'e gui xapy'a rei amongue pendevy ijayvu ramo ha'e
kuery pe “Senhor ma oipota” peje 'rd. Ha'e ramo ogueru
ruka 'ra pévy — he'i.

4 Ha'e nunga oiko ojeupity agua profeta pe aipoe'i
ukaague:

5“Aipo'ere Sido pygua kuery pe: ‘Pee ma ou oiny penderu-
vixaverd. Ha'e ma onhemboyvate va'e'§j vy mburika ary
ou, mburika'i ombovoyipy ra'y ary’, 're.”*

¢ Ha'e ramo hemimbo'e kuery oo vy Jesus aipoe'iague
rami ojapo.

7 Ha'e vy ogueru mburika ta'y'i reve. Hi'dry omoi oao.
Ha'e ramo Jesus of hi'ary.

%

8Ha'e gui heta va'e kuery tape rupi oipyo okuapy oao, ha'e
amboae kuery ma yvyra rogue ojaya vy onhono avi tape
rupi.

9Ha'e gui heta va'e kuery tenonde ha'e hakykue oje'oiva'e
ojapukai vy aipoe'i:

— Toguerovy'aa Davi ramymino! Ta'ima'endu'a poraa
Senhor rery rupi ou va'e re! Toguerovy'aa yvatevea py! —
he'i oje'oivy.”

10 Jerusalém tetd py ovaé ma ramo tetd pygua kuery
mava'e paa ndoikuaai vy oporandu okuapy:

— Mava'e tu peva'e?

11 Ha'e ramo heta va'e kuery ojapukai:

— Peva'e ma profeta Jesus, Galiléia regua Nazaré pygua.
Marcos 11.15-17; Lucas 19.45,46
12 Templo py Jesus oike vy oipe'apa mba'emo vendea

ha'e mba'emo joguaa kuery ha'e py ikuai va'ekue. Oitypa
guive perdta mboekoviaa kuery mesa, ha'e apykaxu
vendea kuery renda.
13Ha'e vy aipoe'i ha'e kuery pe:

— Ipara oiny “Xero ma onhembo'e atyra oi” 'ea va'eri
peé ma pejapo imonda va'e onhemiaty rami.”

Templo py nhombo'eague

14Templo py Jesus oia py ou dra revegua e'y ha'e oguata
e'y va'e kuery. Ha'e ramo omonguerapa.
15 Ha'e rd sacerdote yvatekueve va'e ha'e kuaxia re
nhombo'e va'ety kuery ma Jesus mba'emo pori ojapo ra
oexa vy ndojou porai okuapy, ha'e kyrigue “Toguerovy'aa
Davi ramymino” he'i okuapy rd oendu vy guive.* Ha'e
rami vy oporandu okuapy ixupe:

16 — Rendu ma'a peva'e kuery aipoe'ia?

* * ; . *

Jesus ombovai:

— Xee aendu ma. Ha'vy peé ndaperoayvui ri ty'y po
ramigua: “Kyrigue'i ha'e okambu'i va'e pe ma mboraei
ipori ete va'e py rejererovy'a uka”, he'iague?”
17Ha'e rami vy tetd gui ojepe'a vy Betania katy ju. Ha'e py
ma oke.

Marcos 11.12-14,20-24

18Ko'€ aje'ive'i reve tetd katy ojevya rupi inhembyayi.
19 Tape yvyry petei figo'y hi'ai va'e oexa vy ovaé ha'e
py, tel mba'eve ndojoui hogue e'y vy. Ha'e rami vy ha'e
va'e pe aipoe'i: “Toikove eme nde'a”, he'i ramove figo'y
ipirupa vyvoi.

20 Hemimbo'e kuery ha'e nunga oexa vy
onhemondyipa. Ha'e vy aipoe'i:

— Ipiru vyvoi nda figo'y.

21Ha'e gui Jesus aipoe'i ha'e kuery pe:

— Anheté aipoa'e pévy: Pexa'd rei 'rdgue py pejerovia
ete ramo figo'y re oiko va'ekue ramigua anho e'y 'ra oiko.
Kova'e yvyty pe “Ejepe'a, enhemombo ye'é py”, peje ramo
voi oiko 'ra.

22 Pejeroviaa rupi ri penhembo'e vy pejopy 'ra pejerurea.
Marcos 11.27-33; Lucas 20.1-8
23 Templo py Jesus ovaé vy nhombo'e oiny. Ha'e ramo

sacerdote yvatekueve va'e ha'e heta va'e mongetaaty
kuery ombojere rei vy oporandu okuapy:

— Mava'e po'akaa rupi tu ha'e nunga rejapo reikovy?
Mava'e tu nembopo'aka?

24 Jesus ombovai:

— Xee voi aporandu ta pévy. Xevy pe pembovai ramo
xee voi amombe'u 'rd mava'e po'akaa rupi pa ha'e nunga
ajapoa.

25 Maguigua nda'u Jodo Batista nhomongaraia? Yva
guigua tyra pa avakue guigua raka'e? — he'i.

*

Ha'e ramo ha'e kuery joo meme ranhe ijayvu okuapy:

— Xapy'a rei “Yva gui”, ja'e ramo ha'e ombovai ju 'ra:
“Mba'e re ha'vy ndapejeroviai hexe?” he'i 'ra nhandevy.
26Ha'e rd “Ava gui”, ja'e agud nda'evei avi, heta va'e kuery
gui jakyje vy, mba'eta oikuaa pavé Jodo Batista profeta
oikoa — he'i okuapy.
27Ha'e rami vy aipoe'i Jesus pe:

— Ore ma ndoroikuaai.

Ha'e rd ha'e ju ombovai:

— Xee voi namombe'ui 'rd pévy mava'e po'akaa rupi pa
ha'e nunga ajapo aikovya.

Mokoi ta'y re ombojojaague

28 — Mba'exa tu peikuaa? Oiko peteiava mokoita'y va'e.
Tyke'y oia py oo vy aipoe'i: “Xera'y, tereo aj, emba'eapo
xemba'e uvaty py.”
29Ha'e ramo “Ha'eve senhor”, he'i va'eri ndooi.

30 — Ha'e gui tyvy oia py ju tuu oo vy ha'ekue rami ae
ijjayvu. Ha'e rd ha'e va'e ma aipoe'i: “Xee ndaa reguai”
he'i rire nda'evei nho vy oo.

31 Mava'e ete nda'u mokoi va'e gui ojapo nguu oipotaa
rami?

Ombovai:

— Tyvy rima — he'i okuapy.

Jesus omombe'u porave ha'e kuery pe:

— Anheté aipoa'e pévy: Peé kuery gui imposto
re nhombopaga va'ety kuery ha'e kunhague itavy rei
va'ekue ranhe 'rd oike Nhanderuete po'akaa py.

32 Mba'eta Jodo Batista ou vy peé kuery pe oikuaa uka
raka'e tape por3, tei peé ma ijayvua ndapejeroviai. Ha'e
rd imposto re nhombopaga va'ety kuery ha'e kunhague

itavy rei va'e ma oguerovia. Peé ma ha'e nunga pexa va'eri

ndapejeko rerovai ijayvua, nei ndaperoviai.*
Marcos 12.1-12; Lucas 20.9-19
33 — Pejapyxaka ke mba'emo re ambojoja vy ayvu

mboae amombe'u rd. Oiko petei ava hoo va'e. Ha'e va'e
onhoty uva, ha'e rire ijyvyry rupi ojapo kora. Ojapo uva
oumbiri atyrad ha'e torre. Ha'e rami vy omboaxa opena
va'erd kuery po py. Ha'e rire oo guekoa gui.

34— Hi'a omono'Ga dra ovaé ramo opena va'e kuerya py
ija ombou guembiguai kuery, ojopy agud uva'a ixupegua.
35 Ha'e ramo opena va'e kuery hembiguai kuery ojopy vy
amongue oinupamba, amboae ojuka, ha'e ra amboae ma
oOjapipa ita py.

36 Ha'e gui ma ija hetave ju ombou guembiguai. Ha'e ra
ha'ekue rami ae ju oguereko.

37 Opa vygua ombou gua'y ae. Ha'e vy aipoe'i: “Xera'y ete
ramo omboete 'rd ko”, he'i.

38 — Ha'e rami tel omba'eapo va'e kuery ta'y oexa vy
aipoe'i joupe-upe: “Peva'e ma uvaty jara ete. Jajuka teve,
uvaty nhandevy ju opyta agud”, he'i okuapy.

39 Ha'e gui ojopy vy uvaty gui ogueraa vy ojuka.

40— Ha'e gui uvaty ja ou vy mba'e nda'u ojapo 'rd opena
va'e kuery re?

41Ha'e ramo ombovai okuapy:

— Ojuka ukapa 'rd heko vai va'e kuery, ha'e vy amboae
kuery pe ju 'rd omboaxa uvaty, hi'a dra py ixupegua ome'é
va'erd pe — he'i okuapy.

42Ha'e ramo Jesus oporandu ha'e kuery pe:

— Ha'vy peé ndaperoayvui teve ipara oi va'e: “Oo
apoa kuery ita ndoipotai va'ekue opyta omboeteve pyr3,
tenonde pyguara. Ha'e nunga ma Senhor gui ae oiko, ha'e

. ~ . ~ . *
jaexa rd ipord ete va'e”, he'iague?

* *

43 Ha'e nunga rupi aipoa'e pévy: Pendegui Nhanderuete
oipe'a 'rd opo'akaa, amboae regua pe ju 'rd omboaxa,
ixupegua ome'é va'erd kuery pe.
44 Ha'e va'e ita re ho'a va'e opémba 'rd. Ha'e rd amongue
ary ita ho'a ramo iku'ipa 'rd — he'i.

45Pova'e ayvu omombe'u ra sacerdote yvatekueve va'e
ha'e fariseu kuery oendu vy oikuaa ha'e kuery re ae ri
Jesus ijayvua.
46 Ha'e vy ojopyxe tei okyje heta va'e kuery gui, profeta
oikoa rami oikuaa pavé ramo.

22

Omendaa py okaru okuapy va'e re ombojojaague
1 Teigue ju Jesus mba'emo re ombojoja vy ijayvu. Ha'e
vy aipoe'i ha'e kuery pe:
2 — Yva pygua po'akaa py oiko 'rd petei huvixave ta'y
omendaa py ngaru ojapo va'e rami avi.*
3Ha'e gui guembiguai kuery omondouka omombe'u agua
omendaa py ou va'erd va'e pe ou agua, tei ha'e kuery

ndouxei.

4 Amboae guembiguai ju omondouka po rami ijayvu reve:
“Aipo're ke aenoi va'e kuery pe: ‘Areko katupa ma ngaru.
Xerymba vaka ha'e vaka ra'y ikyra va'e ajuka, ha'e javi
oimba ma. Peju ke ngaru ofa py’, 're 'rd.”

5— Ha'e rami tef ha'e kuery ndoikuaa potai vy oje'oipa.
Petei 0o omba'ety katy, ha'e rd amboae ma vendeaty katy
00.

6 Amboae kuery ma tembiguai kuery ojopy vy ojavyky rei,
ojuka guive.

7 Ha'e ramo huvixave ipoxy. Ha'e vy xondaro kuery
ju omondouka vy ojuka ukapa jojukaare kuery, ha'e
omoendy uka ha'e kuery reta.

F3
22:2 Lucas 14.15-24

8 — Ha'e rire guembiguai kuery pe ju aipoe'i: “Areko
katupa ma ngaru tei aenoi uka va'ekue ma nda'evei
amovaé agua.
9Ha'e rami ri rd tapeo tape pia ikuai va'e rupi, peovaexi
va'e rei penoi omendaa py ou agud”, he'i imondovy.
10Ha'e ramo tembiguai kuery tape rupi oje'oi vy omboaty
ojou va'e ha'e javi, heko pora ha'e heko vai va'e guive.
Ha'e rd opy okaru agud py tynyé€ oenofi va'ekue.

11 — Ha'e gui huvixave oike vy mesa py ikuai va'e
oexapa. Oexa avi petel ava omendaa pygua ao py e'y
onhemonde va'e.”
12Ha'e vy oporandu ixupe: “Xeir(i, mba'exa tu apy reike
omendaa pygua ao remoi e'y re?” he'i ramo ha'e va'e
nombovai.

13— Ha'e ramo huvixave aipoe'i guembiguai kuery pe:
“Pejokua ipo ha'e ipy, ha'e pemombo oka katy pytiia py”,
he'i. Ha'e py ma ojae'opaa ha'e opa mara onhendua 'ra.
14 Mba'eta heta 'rd oenoia, ha'e rd mbovy'i 'rd oiporavoa.

Marcos 12.13-17; Lucas 20.20-26

15Ha'e ramo fariseu kuery ojepe'a vy joo meme oikuaa
pota okuapy mard rami vy pa omof vai agua re ayvu py.
16 Ha'e rami vy guemimbo'e kuery ombou Herodes-a
katygua kuery reve, Jesus pe aipoe'i agua:

— Porombo'ea, ore roikuaa ndee anheté va'ea, ha'e
anheté rupi renhombo'e Nhanderuete oipota va'e re. Nei
joegui peteive ndereayvuvei, mba'eta nderekuaa potai
avakue yvatea re.

17 Ha'e gui aipo'ere ke orevy: Mba'exa tu ndee reikuaa?
Ha'evea rami ri nda'u César pe nhame'é imposto repy,
tyra pa any?

18 Jesus ha'e kuery ija'e e'ya oikuaa vy aipoe'i:

3
22:11 1 Corintios 6.9-11; Efésios 5.5,6; Apocalipse 19.7,8

— Pendeko pord merami rive va'e, mba'e re tu xereko
a'axe ri?

19 Pexa uka ha'vy xevy petei hatd'i va'e imposto peguara
— he'i. Ha'e ramo ixupe ogueru petei hatd'i va'e.

20Ha'e ra oporandu ha'e kuery pe:

— Kova'e re ma mava'e ra'angaa ha'e mava'e rery tu oi?

21 Ombovai okuapy:

— César mba'e rima.

Ha'e ramo aipoe'i ha'e kuery pe:

— César mba'e ri rd peme'é ha'vy César pe. Ha'e rad
Nhanderuete pegua ma Nhanderuete pe ae 'rd peme'é —
he'i.*

22 Ha'e nunga ha'e kuery oendu vy onhemondyipa reve
oejapa oje'oivy.
Marcos 12.18-27; Lucas 20.27-40
23 Ha'e va'e arave oia py ou saduceu kuery va'e regua.

Ha'e va'e kuery ma ndogueroviai nhanhemboete ju 'raa.
Ha'e gui oporandu okuapy ixupe:

24 — Porombo'ea, Moisés aipoe'i: “Amongue ta'y e'y re
omano ramo tyvy ju omenda 'rd imeve'y va'e re, omano
va'e ra'yri va'ekue oguereko agui”, he'i raka'e.”

25 Ha'e gui ikuai raka'e sete joegua. Tujave va'e ma
omenda va'ekue ri ta'y e'§ re omano vy gua'yxykue oeja
guyvy pe.

26 Ha'ekue rami ae ju oiko tyvy re, mboapya, ha'e gui sete
ikuai va'e ha'e javive re.

27 Ha'e kuery ha'e javi omanomba rire kunha va'e avi

omano.
28 Ha'e gui onhemboete jevya ara nda'u sete joegua ikuai

va'e gui mava'e ete'i 'rd oiko kunha va'e me? Mba'eta
kunha va'e re sete-ve omenda rire.
29 Jesus aipoe'i ha'e kuery pe:

* *
22:21 Romanos 13.7 22:24 Deuterondmio 25.5

— Pejavy, mba'eta ndapeikuaai ipara re oia, nei Nhan-
deruete po'akaa.
30 Mba'eta onhemboetepa ju va'ekue ma nomendaavei,
nei nanhomomendaavei ma 'rd guive. Ha'e rami 'rague
py anjo kuery rami 'rd ikuai yva re.
31Ha'e gui omanoague gui onhemboetepa ju 'ria re ndap-

eroayvui teve Nhanderuete pendevy aipoe'iague:
32“Xee ma Abrado, Isaque ha'e Jacé Ruete aiko” he'iague?
Ha'e ramo ma omanogue Ruete e'y oiko, ha'e ra oikove
| 1: %
va'e Ruete — he'i.
33 Ha'e rami ombo'e rd heta va'e kuery oendu vy

onhemondyipa.
Marcos 12.28-34

34 Ha'e gui Jesus saduceu kuery omokyririague fariseu
kuery oendu vy ha'e kuery ju nhomboaty jogueroayvu
agua.

35 Ha'e gui petei ha'e kuery regua lei re nhombo'e va'ety
ou oeko a'd vy. Ha'e vy oporandu ixupe:

36 — Porombo'ea, mba'e nunga lei re ojapo uka pyre tu
pavé gui yvateve va'e?

37 Jesus ombovai:

— “Reayvu 'rd Senhor Nderuete ndepy'a ha'e javi py,

ndereko ha'e ne'arandua ha'e javi py guive”, he'i va'e.”
38 Ha'e va'e ojapo uka pyre ma iporave ha'e yvateve va'e
ol
39 Ha'e va'e rire ma po rami ju: “Reayvu 'rd neirii kuery
ndee ae rejeayvua rami”, he'i va'e.*
40 Pova'e mokoi ojapo uka pyre guigua ma lei ha'e profeta
kuery nhombo'eague ha'e javi — he'i.

Marcos 12.35-37; Lucas 20.41-44

* *

41 Fariseu kuery ijatypa ra Jesus oporandu ha'e kuery
pe:

42 — Mba'exa tu peikuaa Cristo oikoa? Mava'e
ramymino tu oiko?

Ha'e kuery ombovai:

— Davi ramymino rima — he'i okuapy.

43 Jesus aipoe'i:

— Mba'exa tu ha'vy ixupe Davi “Senhor” he'i Nhe'€ gui?
Mba'eta aipoe'i:
44 “Senhor aipoe'i xe-Senhor pe: ‘Eguapy ke aiporu kuaa
regua re, ndepy guyry nderovaigua kuery amoi e'ya ja’,
he'i raka'e.”
45 Ha'e rami vy Davi voi “Senhor” he'i ixupe. Mba'exa tu
ha'vy hamymino avi ri oiko? — he'i.”

46 Ha'e rd peteive nombovai kuaai. Ha'e va'e ara
guive nei peteive nda'ipy'a guaxuvei ixupe oporandu
agud mba'emo re.

23
Marcos 12.38-40; Lucas 11.37-52; 20.45-47

1 Ha'e ramo heta va'e kuery pe ju Jesus aipoe'i,
guemimbo'e kuery guive:

2 — Kuaxia re nhombo'e va'ety ha'e fariseu kuery
oguapy 'ra okuapy Moisés renda py.
3 Ha'e nunga rupi pejapo ha'e pemofi pora 'rd ha'e kuery
ojapo uka va'e ha'e javi. Ha'e rami tei peiko eme ha'e
kuery ikuaia rami, mba'eta ha'e kuery nhombo'e tei
ndojapoi 'rd oayvua ae.
4 Ha'e kuery ma nhombovoyi raxa 'rd [ndogueropo'akai
va'erd py], ijaxi'y dry oupi va'e rami. Ha'e rami tei ha'e
kuery ma nei okud py voi nanhopytyvai 'ra.

%k

5Ha'e kuery ikuaia ha'e javi ma amboae kuery oexa agua
rive. Ha'e rami vy lei ryru'i ipyve va'e anho ojee ojokua,
ha'e 0ao apy voi ombopotypa 'ra ipukuve va'e py.*

6 Okarua py ha'e onhembo'eaty py oguapy 'rd tenda
tenondeve oi va'e py anho.

7 Tetd mbyte rupi ikuai vy oipota 'rd avakue oxarura vy
“Xembo'ea” he'i agua.

8 — Ha'e rd pe€ ma pendejeupe “Xembo'ea” peje uka
agud nda'evei, mba'eta petei'i anho oiko penembo'ea,
ha'e rd peé ma joegua'i meme pendekuai.
9Ha'e apy yvy re avave rei pe “Oreru” peje eme, mba'eta
Penderu petei'i oiko yva pygua.

10 Nef joupe “Xererekoa” peje agud nda'evei, mba'eta
petei'i oiko pendererekoa. Ha'e va'e ma Cristo.

11 Ha'e ra peé kuery regua yvatekueve va'e ma pavé
rembiguai rami 'rd pendekuai.

12Ha'e javive onhemboyvateve va'ekue ma omo'yvyi'iave
'rd. Ha'e rd onhemo'yvyi'i va'ekue ma omboyvateave 'ra.

1.~

Jesus “Nda'evei ete 'rd”, he'iague

13 — Peé kuery kuaxia re nhombo'e va'ety ha'e fariseu
kuery pe nda'evei ete 'rd. Heko pord merami rive va'e
pendekuai, mba'eta yva pygua po'akaa roké pemboty
amboae kuery oike e'y agud. Mba'eta peé ndapeikei 'r3,
ha'e oikexe va'e pejokopa.

14[— Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta peipe'a rivepa 'rd imeve'y va'e kuery ro
gui. Ha'e penhemboeko pord ukaxe vy penhembo'e are
'rd. Ha'e nunga rupi pepaga raxa ete 'ra.]

*
23:5 Judeu kuery gueko rami vy ngova ha'e ojyva re ojokua 'rd hyru'i lei
regua ayvu oia.

15— Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta ye'é ha'e yvy jave rupi peo 'ra petei'i ri
jepe pejou agud penemimbo'erd. Ha'e gui pejou vy tata
ogue'y va'e pyguard pemoingo pendegui heko vaive va'e.

16 — Peé kuery pe nda'evei ete 'rd, joguerekoa ara

revegua e'y rami pendekuai ramo. Aipopeje 'rd: “Henda
iky'a e'y va'e ropy mba'emo of va'e re jaura tei ovare
va'e'y. Ha'e ra henda iky'a e'§ va'e ropy ouro oi va'e re
ri jaura rire jajapo 'rde jauraague”, peje.
17 Hi'arandu e'y ha'e dra revegua e'j pendekuai va'e,
mava'e tu joegui omboetevepy: ouro rive, tyra pa henda
iky'ae'y va'e? Mba'eta henda iky'a 'y va'e ma ojapo ouro
avi iky'a e'y va'e opyta agua.

18 — Peé kuery aipopeje avi: “Altar re jaura tei ovare
va'e'y. Ha'e rd altar 4ry omoi mbyre re ri jaura rire jajapo
'rde jauraague”, peje.

19 Ara revegua e'j pendekuai va'e, mba'e tu joegui om-
boetevepy: mba'emo ome'é mbyre, tyrd pa altar? Mba'eta
altar ma ojapo hi'ary oi va'e avi iky'a e'y va'e opyta agua.
20 Mba'eta altar re amongue oura va'e ma ha'e va'e re anho
e'y, altar ary oi va'e ha'e javi re avi oura.

21Ha'e henda iky'a e'y va'e ropy re amongue oura va'e ma
ha'e va'e re oura, ha'e ha'e py oiko va'e re avi.

22Ha'e yva re amongue oura va'e ma Nhanderuete renda
openaaty re oura, guenda py oguapy oiny va'e re avi.

23 — Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta dizimo peme'€ horteld, endro ha'e com-
inho regua gui, ha'e ra lei regua ojapo uka pyre yvateve
va'e rupi ma ndapeikoxei: ha'e va'e ma pendeko pora
agud, penhomboaxy ha'e pejerovia aguid. Ha'e va'e rupi
voi pendekuai 'rague, amboae nunga pejapoa rami avi.

24 Ara revegua e'y joguerekoa pendekuai va'e, karo gui
nhexi pemoé va'eri pemokd camelo oi va'e.

25 — Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta hi'drykue rupi rive pejoi karo ha'e hy'a.
Ha'e rd pendepy'apy py ma oi pejokorea ha'e pejejoko e'ya
anho.

26 Fariseu kuery dra revegua e'y, karo ryepy rupi oi va'e
ranhe peiky'a'o. Ha'e ramo ma hi'drykue rupi avi 'ra
nda'iky'ai.

27 — Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta omano va'ekue ryru omoxiimba pyre
rami pendekuai. Ha'e nunga ma hi'drykue rupi ipora
rei, ha'e rd ipy rupi ma omano va'ekue kague ha'e opa
maragua ky'akue of.
28Ha'e rami ae avi peé kuery voi avakue penderexa ra heko
pord va'e merami peiko, ha'e rd pendepy'a re ma pendeko
pord merami rivea ha'e pendeko vaia anho oi.

29 — Peé kuaxia re nhombo'e va'ety ha'e fariseu kuery
pe nda'evei ete 'rd. Heko pord merami rive va'e pen-
dekuai, mba'eta profeta kuery rupa ary guard pejapo oo
ra'angaa'i, ha'e pemoatyrdmba 'rd guive heko pora va'e
onhono pordague.
30Ha'e vy aipopeje: “Nhaneramofi kuery ikuai jave ma voi
jaiko va'e rire ha'e kuery rami profeta jukaa rupi nhande
ndajaikoi 'rague”, peje.

31 Ha'e rami vy pendejee ae pendeayvu profeta jukaare
ramymino kuery peikoa rami.

T 23:25 Lei re nhombo'e va'ety ha'e fariseu kuery opa maragua ojoi va'era
okaru e'§ mbove, nonhemongy'a ukaxei vy (Marcos 7.3,4).
Ha'e rd apy ma Jesus ijayvu ha'e kuery py'a re iky'a va'e
oiare.

32 Pejapopa ha'vy penamoi kuery omboypy va'ekue.
33 Pe€ mboi joxu'u va'e regua, mba'exa 'rd tu peo jepe tata
ogue e'y va'e py pepaga agua gui?
34 Ha'e nunga rupi peé kuery pe xee ambou 'rd profeta
ha'e hi'arandu va'e kuery penembo'eara. Ha'e va'e kuery
regua amongue pejuka 'rd kuruxu re pemoi vy. Ha'e ra
amboae kuery ma peinupa 'rd penhembo'eaty py, ha'e
tetd nhavd gui pemoxé 'r3,
35 peé kuery ae pepaga agud heko pord va'e ruguy
omoéague ha'e javi re, heko pord va'e Abel ruguy
omoéague guive'i Baraquias ra'y Zacarias ruguy omoéa
peve. Ha'e va'e ma pejuka va'ekue henda iky'a e'y va'e
ha'e altar mbyte.
36 Anheté aipoa'e pévy: Ajygua kuery re ha'e nunga
rekovia ha'e javi 'rd ou.
Lucas 13.34,35
37 — Jerusalém, Jerusalém, profeta kuery jukaaty,

ha'e ndea py ombou pyre kuery ita py rejapipa va'ety.
Mbovykue rei e'y xee aikuavimbaxe tel nememby kuery,
uru gua'y kue'iry opepo py ojao'ipaa rami. Ha'e rami tei
peé kuery ndapeipotai.

38 Ha'e rami rire pendero opyta rivepa 'ra.

39 Aipoa'e pora pévy: Peé kuery ndaxerexavei ma 'rd, ovaé
e'Jaja“Ta'ima'endu'a porda Senhor rery rupirejuva'ere”
peje agud ara.”

24
Marcos 13.1,2; Lucas 21.5,6
1 Templo gui Jesus 0é ovy jave hemimbo'e kuery hexe

onhemboja vy ixupe oexa uka templo mba'emo pora gui
anho ojapoague.
2Ha'e ramo aipoe'i ha'e kuery pe:

*k
23:39 Romanos 11.25-27

— Peexa pa peva'e nunga ha'e javi? Anheté aipoa'e
pévy: Oitypaa ramo peteive ita ndopytai 'rd amboae ita
ary.

Marcos 13.3-13; Lucas 21.7-19

3 Oliveiras yvyty py Jesus oguapy oiny jave hemimbo'e

kuery onhemboja ju hexe. Ha'e vy oporandu okuapy:

— Emombe'u na orevy: Araka'e 'rd tu ha'e nunga oiko?
Mba'e nunga tu oiko 'rd roikuaa agud reju jevy taa, ha'e
ara opa ta maa?

4Ombovai:

— Penheangu ke ha'vy penhembotavy uka e'§ agua
avave rei pe.
5Mba'eta heta 'ra ou xerery rupi “Xee ae ma Cristo” he'i
rive va'e. Ha'e rami vy heta 'rd ombotavy.

6 Pendu avi 'rd “Joe opu'd ma”, e'y vy “Joe opu'd 'rd” 'ea
rd. Peikuaa pota ke penhemondyi e'j agua, mba'eta ha'e
nunga ranhe 'rae oiko tei opa agua e'y teri.

7 Petei-tei tetd pygua kuery opu'd 'rd amboae tetd pygua
kuery re, ha'e petei-tei regua amboae regua re 'rd opu'a.
Opa rupi oiko 'rd karuai ha'e yvy ryryi.

8 Pova'e nunga ha'e javi ma ikuai axya ypy'i agua.

9 —Ha'e va'e jave penembojexavai ha'e pendejukaa 'ra.
Xerery kduxa pavé nda'ija'ei 'rd pendere.

10 Ha'e va'e jave heta 'rd ojeity uka vy jojopy uka nda-
joayvuvei vy.

11 Heta 'rd ikuai profeta ramigua rive, heta 'ra ombotavy.
12Ha'e gui heta-etave heko vai ramo pavé rai ojepe'a 'rd
porayvua gui.>|<

13Ha'e ra opa peve of atd va'e ma oo jepe 'ra.

*k
24:12 Apocalipse 6.1-17; 2 Timéteo 3.1-9

14 Nhanderuete po'akaa regua ayvu pord omombe'ua 'ra
yvy jave re, ha'e javi regua oikuaa agud. Ha'e gui mae ma
opa ete 'ra.

Marcos 13.14-23; Lucas 21.20-24

15—Ha'e gui henda iky'a e'y va'e py pexa 'ra ojeguarupy
nhomokanhyara of ra, profeta Daniel omombe'u ma voi
va'ekue. (Tove ogueroayvu va'e toikuaa.)*

16 Ha'e ramo Judéia pygua kuery tonhamba yvyty re.

17 Ngoo ary of va'e toguejy eme ngopy gui mba'emo
oguenoé agua,

18 ha'e mba'ety rupi ikuai va'e tojevy eme guive oparito
ogueraa agua.

19 Ha'e va'e dra nda'evei 'rd imemby ryru'i ha'e imemby
kambu va'e pe.

20 pejerure ke yro'y py e'§ penha agua, nefi sabado 4ra py
voi

21 mba'eta ha'e va'e 4ra py ma ojexavaia ete 'rd. Jypy'i
guive ay peve ndoikoi teri ha'e ramigua ete, nei ndoikovei
ma 'rd guive ha'e rami.

22 Ha'e va'e ara Nhanderuete nomomba voi va'e rire
avave rei ndoo jepei 'rdgue. Va'eri ojeupe guara oiporavo
va'ekue re oma'é vy omomba voi 'ra.

23 — Ha'e gui amongue pévy aipoe'i 'ra: “Ma'é, apy ma
Cristo”, e'y vy “Pee py ma hiny”, he'i ramo perovia eme,
24 mba'eta oiko 'rde Cristo ramigua ha'e profeta ramigua
rive. Ha'e kuery voi ojapo 'rd hexa pyrd ha'e nhomondyi-
paard oiporavo pyre kuery voi ombotavy agua tefi, ha'eve
va'e rire.

25 Peiko kuaa pota ke, xee romonheangu ma voi.

26 Ha'e nunga rupi xapy'a rei pévy “Tekoa e'ja py Cristo
oi”, 'ea ramo tapeo eme. Xapy'a rei “Pee oopy ma hiny”,
'ea ramo perovia eme.

%
24:15 Daniel 9.27; 11.31; 12.11

27 Mba'eta overa va'e minha kuaray oua katy gui 0é vy
oikea peve ojekuaa va'e rami avi ojekuaa 'rd Ava ra'y
ojeapo va'ekue ou ra.
28 Mamo ra te'dgue ituia py xapiré onhemboaty 'rd
okuapy.
Marcos 13.24-27; Lucas 21.25-28

29 —Ha'e va'e dra ojexavaia rire'ive kuaray pytimba 'ra,
jaxy voi naendyvei 'rd. Jaxy-tata ho'apa 'rd yva gui, ha'e
yva re ipo'akakueve ikuai va'e voi oitypaa 'rd.*
30 Ha'e gui yva re ojekuaa 'rd hexa pyra Ava ra'y ojeapo
va'ekue guigua. Ha'e ramo ha'e javi regua yvy re ikuai va'e
ojae'o 'rd okuapy oexa vy Ava ra'y ojeapo va'ekue yva gui
ou rd arai rupi, opo'aka ha'e guexakamba reve.
31 Ha'e vy mimby guaxu onhe'€ atd reve omondouka 'ra
guembiguai anjo kuery. Ha'e kuery omboatypa 'ra heruvy
hembiporavo kuery irundy henda yvytu oipejua gui, yva
guy jovaive gui.

Marcos 13.28-37; Lucas 21.29-36

32 — peikuaa pota ke figo'y re mba'emo ambojoja vy
amombe'u rd. Mba'eta haka ipyaupa ha'e hogue hokypa
rd pexa vy peikuaa 'rd dra pyau ovaé rai'i maa.
33Ha'e rami ae avi peé€ kuery voi xeayvuague ha'e javi oiko
rd pexa vy peikuaa 'ra xe'dra ovaé rai'i maa, oké py ae.
34 Anheté aipoa'e pévy: Ajgua kuery opae'y re ha'e nunga
ha'e javi oiko 'ra.
35 Opa 'rd yva ha'e yvy. Ha'e rd xeayvuague ma ndoaxa
rivei 'ra.

36 — Ha'e rami tei ha'e va'e dra ha'e hora raka'e paa
avave rei ndoikuaai, nef anjo kuery yva pygua, neixee Ta'y

voi ndaikuaai. Xeru anho'i oikuaa.
37 Ava ra'y ojeapo va'ekue oua dra ma Noé oiko jave py

oikoague rami avi 'rd oiko.

* ES
24:29 Isafas 13.10, 34.4 24:30 Daniel 7.13-14

38 Mba'eta yy ou e'ya ja okarua ha'e oy'ua okuapy, omen-

daa ha'e nhomomendaa guive, kanod py Noé oikea ara
peve.

39 Noexa'di rei okuapy raka'e, yy ou vy ogueroxyrypa
heravya dra peve. Ava ra'y ojeapo va'ekue ou jave voi

ha'ekue rami ae 'ra oiko.
40Ha'e va'e jave py mokoi 'rd ikuai mba'ety py. Petei heraa

'rd, ha'e rd amboae ma oejaa 'ra.
41 Mokoi kunhague omba'eapo 'rd omongu'ia py. Petei
heraa 'r3, ha'e rd amboae ma oejaa 'ra.
42Ha'e nunga rupi peiko kuaa pota, mba'eta ndapeikuaai
mba'e ara pa pende-Senhor ou 'raa.
43 Peikuaa pota ke pova'e nunga re: Hoo va'e ma mba'e
hora paimonda va'e ovaé 'rda oikuaa va'e rire oikuaa pota
'rdgue ngopy gui ogueraa ukapa e'y agua.
44 Ha'e nunga rupi peé voi peiko kuaa pota, mba'eta
napexa'ii rei jave Ava ra'y ojeapo va'ekue ou 'r.”
Lucas 12.42-46

45— Ha'e gui mava'e nda'u peiko tembiguai ojeroviapy
ha'e joe opena kuaa va'e? Ha'e ramigua ma ipatd omofi 'ra
oirl kuery okaru agud hora py omongaru agua.
46 Qvy'a ete 'rd tembiguai ipatd ou rd ha'e rami ojapo va'e.
47 Anheté aipoa'e pévy: Ha'e va'e pe opena uka 'rd opa
mba'e oguereko va'e re.
48Ha'e ra xapy'arei ha'e va'e tembiguai heko vai vy ojeupe
ae “Xepatd ndou voi 'rd teve”, he'i 'ra.
49 Ha'e rami vy oinupadmba 'rd oir{i kuery. Ha'e rd oka'u
va'e kuery reve ma okaru ha'e oy'u 'ra.
50Ha'e rami vy tembiguai noexa'ai reia ara ha'e ndoikuaai
reia hora 'ra ipaté ou.
51Ha'e rami rire ombopaga vy oguereko axy 'rd heko pora
merami rive va'e kuery reve. Ha'e ramo ojae'o ha'e opa

%k
24:44 Lucas 12.35-40; 17.20-37, 1 Tessalonicenses 5.1-3

mara 'ra onhendu.

25

Dez kunhataigue re ombojojaague

1 — Ha'e va'e jave yva pygua po'akaa py oiko 'rd dez
kunhataigue guataendy ogueraa vy omenda va'e ovaexi
agud oje'oi va'e rami avi.
2Ha'e kuery regua petei nhirui hi'arandu e'y va'e, ha'e ra
petei nhirui ma hi'arandu va'e.
3Hi'arandu e'y va'e kuery ma guataendy ogueraa, ha'e ra
tykue ma ndogueraai.
4Ha'e rd hi'arandu va'e kuery ma tataendy reve tykue avi
ogueraa hyru py.
5Ha'e gui ma omenda va'erd ndou voi ramo kunhataigue
hopeyipa. Ha'e vy okepa.

6 — Pytli mbyte jave onhendu petei ojapukai va'e: “Ou
ma oiny omenda va'era. Peé ke peovaexi”, he'i va'e.

7 Ha'e ramo kunhataigue ha'e javive opu'd vy omoatyrd
guataendy.

8 Ha'e ramo hi'arandu e'y va'e kuery aipoe'i oirli kuery
hi'arandu va'e pe: “Pemboja'o na orevy penderataendy
rykue, mba'eta orerataendy ma ogue ta ma”, he'i okuapy.

9 — Ha'e ramo hi'arandu va'e kuery ombovai: “Nda'evei
teve, orevy oata e'y agud, ha'e pévy voi. Tapeo ivendeaty
py pejogua agud”, he'i.

10 Ha'e gui ha'e kuery ojogua agui oje'oi jave ovaé ma
omenda va'erd. Ha'e ramo ngarua py oiko katu va'ekue
oike oje'oivy hupive. Ha'e gui oké ombotya.

11 — Are ma jave kunhataigue hi'arandu e'y va'e ovaé
vy ojapukai: “Senhor, Senhor, eipe'a ke oké orevy”, he'i
okuapy.

12— Ha'e ramo ombovai: “Anheté aipoa'e pévy: Peé ma
xee aikuaa va'e'y”, he'i.

13 Ha'e nunga rupi peiko kuaa pota, mba'eta ndapeikuaai
7 ~ *
4ra, nef hora.

Perdta oiporuka pyre re ombojojaague

14 — Ha'e nunga oiko 'rd petei ava oyvy gui oo ta ma
vy guembiguai kuery oenoi va'e rami avi. Ha'e va'e ma
guembiguai kuery pe oiporuka mba'emo oguereko va'e.
15 Ha'e vy jypygua pe ome'€ petei nhirui poyikue prata
guigua, amboae pe ma mokoi, ha'e rd opa vygua pe
ma petei'i poyikue ome'é€. Petei-tei oiporu kuaa-a rami
ome'é. Ha'e gui mae ma oo.

16 — Peteil nhirui poyikue jopyare oo voi mba'emo
ojogua agud. Ha'e vy tel nhirui mboae ju onganave.

17 Ha'e rami ae mokoi poyikue jopyare voi mokoi ju
ongana.

18 Ha'e ra petei'i jopyare ma oo vy ojo'o yvy, ha'e ojaty
opatd perata.

19— Yma ete ma rire tembiguai kuery patd ojevy. Ha'e

vy oikuaa pota ha'e kuery ojapoague re.
20 Ha'e ramo tei nhirui poyikue jopyare ou vy tei nhirui
mboae ju ogueru. Ha'e vy aipoe'i: “Senhor, xevy pe
reiporuka va'ekue peteinhirui poyikue prata guigua. Koo,
aru petei nhirui mboae ju angana va'ekue.”

21— [xupe ipatd aipoe'i: “Ha'evea rami, tembiguai pora
ha'e ojeroviapy reiko va'e. Mbovy'i va'e re repena kuaa
rire romoi 'rd heta va'e re ju repena agud. Eike ke xee
nepatd reve javy'a agud py”, he'i.

22 — Ha'e gui mokoi poyikue jopyare ou vy aipoe'i:
“Senhor, mokoi poyikue xevy reiporuka. Apy mokoi ju
aru angana va'ekue.”

23 — Ixupe ipatd aipoe'i: “Ha'evea rami, tembiguai pora
ha'e ojeroviapy reiko va'e. Mbovy'i re repena kuaa rire

25:13 1 Tessalonicenses 5.1-3

romoi 'rd heta va'e re ju repena agud. Eike ke xee nepatd
reve javy'a agul py”, he'i.

24 — Opa vygua ovaé petei'i poyikue jopyare. Ha'e
vy aipoe'i: “Senhor, xee aikuaa rd ndee porayvu va'e'y.
Mba'eta renhotjague gui e'y 'rd remono'ds, ha'e re-
moaiague gui e'y 'rd remoa'yigue, xee aikuaa ra.
25Ha'e rami vy akyje vy peréata reiporuka va'ekue anhomi
karamboae yvy guy py. Koo, aru ju nemba'e perata”, he'i.

26 — Ha'e rami ra ipatd ombovai: “Tembiguai por3 e'y
ha'e inhate'y va'e, reikuaa va'e ri ty'y anhotjague gui e'y
amono'Ga ha'e amoaiague gui e'y amoa'yigue?
27Ha'e rami vy xeperata reiporu uka va'e rire perata porua
kuery pe, xee ajevy vy hetave ju ajopy agud.”

28 Ha'e gui amboae kuery pe ju aipoe'i: “Peipe'a ixugui
prata guigua, ha'e dez oguereko va'e pe ju peme'é.

29 Mba'eta mba'emo oguereko va'e pe ome'€ave 'r,
oguereko retave agud. Ha'e rd oguereko e'y va'e gui ma
oguereko'i va'e voi oipe'aa 'ra.

30 Ha'e gui tembiguai ovare'y va'e ma pemombo oka py,
pytlia py. Ha'e py ma ojae'opaa vy opa mara 'rd onhendu
okuapy.”

Nhomboayvu agud dra re ijayvua

31 — Mba'eta Ava ra'y ojeapo va'ekue ou 'ra guexaka
ha'e anjo kuery ha'e javive reve. Ha'e rami vy guexakda
py oguapy 'ra oiny tenda openaaty ary.
32Ha'e gui henonde omboatypaa 'rd yvy regua kuery ha'e
javi. Ha'e ramo petei-tel omboja'o 'rd joa gui, vexa'i re
opena va'e kavara mbyte gui guymba kuery omboja'oa
rami avi.
33 Mba'eta omoi 'ra vexa'i kuery oaxu e'ya re, ha'e ra
kavara kuery ma oaxua re 'rd omof.
34 Ha'e gui oaxu e'ya re ikuai va'e pe huvixave aipoe'i
'rd: “Xeru penembovy'a va'e, peju ke. Peike ke ipo'akaa

py yvy itui ypy'i guive pendevy oguereko katu va'ekue
pejopy agua.

35 Mba'eta akaruxe ramo peme'é ha'u va'erd. Xey'uvei
ramo peme'é ay'u agud. Peéa rupigua e'y aiko ramo
xemovaé.

36 Ndaxeaovei ramo xemonhemonde. Xemba'eaxy ra
xepou. Nhud py xembotya ra peju xerexa agud”, he'i.

37 — Ha'e ramo heko pora va'e kuery oporandu 'ra:
“Senhor, araka'e tu rekaruxe ra roexa vy rome'é re'u
va'erd, ha'e ndey'uvei rd roexa vy rome'é rey'u agua?

38 Araka'e tu orea rupigua e'y reiko rd roexa vy romovag,
ha'e nandeaovei ra romonhemonde?

39 Araka'e tu nemba'eaxy, e'y vy nhui py rei ra roexa vy
roo roipou?” he'i okuapy.

40 — Ha'e ramo huvixa ombovai vy aipoe'i 'rd ha'e
kuery pe: “Anheté aipoa'e pévy: Kova'e xe-irmido kuery
yvyigueve'i va'e pe ha'e nunga pejapo nhavd xevy pe avi
pejapo”, he'i.

41 — Ha'e gui oaxua re ikuai va'e pe ju huvixa ijayvu vy
aipoe'i 'ra: “Ayvu vaipy pendekuai va'e, pejepe'a ke xea
gui. Tapeo tata ogue e'y va'e anha ha'e hembiguai kuery
pe oguereko katu pyre katy.
42Mba'eta akaruxe tei napeme'éi ha'u va'erd. Xey'uvei tei
napeme'éi ay'u agua.
43Peéa rupigua e'y aiko ramo naxemovaéi. Ndaxeaovei tei
naxemonhemondei. Xemba'eaxy, ha'e nhui py ai ramo
ndapeoi xerexa agud”, he'i.

44— Ha'e ramo ha'e kuery oporandu 'rd ixupe: “Senhor,
araka'e tu rekaruxe ra roexa, e'y vy ndey'uvei ra, orea
rupigua e'y reiko, e'y vy nandeaovei ra, nemba'eaxy, ha'e
e'y vy nhua py rei rd roexa tei noroipytyvoi?”

45 — Ha'e ramo ombovai 'rd: “Anheté aipoa'e pévy:
Kova'e kuery yvyigueve'i ikuai va'e pe ha'e nunga ndape-
japoi nhavo, xevy pe avi ndapejapoi”, he'i.

46 Ha'e gui ha'e va'e kuery oo 'rd ikuai axy riae agua katy.

Ha'e rd heko pora va'e kuery ma tekove mari e'y katy 'ra

k
00.

26

Marcos 14.1,2; Lucas 22.1,2; Jodo 11.45-53

1 Ha'e nunga re Jesus nhombo'epa vy aipoe'i
guemimbo'e kuery pe:

2— Mokof araa py oiko 'rd ngaru Pascoa regua, peikuaa.
Ha'e gui Ava ra'y ojeapo va'ekue omboaxaa 'ra kuruxu re
omoia agud — he'i.

3 Ha'e gui ma sacerdote yvatekueve va'e ha'e heta va'e
mongetaaty kuery nhomboaty okuapy sacerdote yvateve
va'e Caifés hery va'e ro py.
4Ha'e py jogueroayvu Jesus ojopy nhemi vy ojuka agua re.
5Ha'e vy aipoe'i okuapy:

— Ngaru oiko jave ma nda'evei, heta va'e kuery
opu'dmba e'y agua.

Marcos 14.3-9; Joao 12.1-8

©Ha'e gui Betania tetd py Simao lepra oguereko va'ekue
ro py Jesus ol jave
7 hexe onhemboja petei kunha. Petei hyru ogueru ita xii
va'e guigua, heakud pora va'e hepyve va'etynyéva'e. Ha'e
va'e ma mesa py Jesus oi jave onhoé inhaka re.

8 Ha'e nunga hemimbo'e kuery oexa vy ndojou porii.
Ha'e vy joupe-upe aipoe'i:

— Mba'era tu gui rami ojavyky rei?

9 Mba'eta peva'e heakud pord va'e ma heta perata re
ovende va'e rire, iporiaukue'i pe ome'é agua — he'i.

*k
25:46 Apocalipse 20.11-15

10 Ha'e rami ijayvua Jesus oikuaa vy aipoe'i ha'e kuery
pe:

— Mba'e re tu pendeayvu rei kova'e kunha va'e re?
Mba'eta mba'emo pora ete ojapo xevy.
1 Ha'e rami avi iporiaukue'i ikuai riae 'rd pendereve. Ha'e

rd xee ma ndaxerexa riaei 'ra.
12 Kova'e kunha ma xerete re heakud pori va'e onhoé

xenhono poraa ra guara.
13 Anheté aipoa'e pévy: Mamo ra yvy jave re kova'e ayvu
porda omombe'ua py omombe'ua avi 'rd kunha va'e ojapo
va'ekue, hexe ima'endu'aa vy.

Marcos 14.10,11; Lucas 22.3-6

14Ha'e gui hemimbo'e kuery doze ikuai va'e regua Judas
Iscariotes hery va'e oo sacerdote yvatekueve va'e ikuaia
py. Ha'e vy aipoe'i ha'e kuery pe:

15 — Mba'e tu peme'é ta xevy, pendepo py amboaxa
agua? — he'i ramo ixupe opaga trinta hatd'i va'e prata
guigua.

16 Ha'e va'e dra guive oikuaa pota oikovy ha'eve jave ojopy
uka agua re.
Marcos 14.12-16; Lucas 22.7-13

17 Ngaru mbojape imbovua revegua e'y ijypya dra ma
hemimbo'e kuery ou Jesus-a py. Ha'e vy oporandu
okuapy:

— Mamo tu reipota roguereko katu Pascoa dra py jakaru
agua?

18 Ombovai:

— Tapeo ha'vy tetd py petei ava oia py. Ixupe aipopeje:
“Orembo'ea aipoe'i uka kuri: “Xe'dra ovaé rai'i ma. Pdscoa
ara py rokaru 'rd ndero py xeremimbo'e kuery reve’, he'i
uka”, peje.

19 Ha'e ramo Jesus ijayvuague rami ha'e kuery ojapo vy
oguereko katu Pascoa py okaru okuapy agua.
Marcos 14.17-21; Lucas 22.21-23; Jodo 13.21-30

20 Ka'aru'i ma jave doze guemimbo'e kuery reve ikuai
mesa py.

21 Okaru okuapy jave Jesus aipoe'i:

— Anheté aipoa'e pévy: Peé kuery regua petei va'e
xejopy uka nhemi 'rd — he'i.

22Ha'e ramo ha'e kuery iporiaupa vy omboypy petei-tei
ixupe oporandu agua:

— Senhor, xee teve?

23 Ombovai:

— Xereve hy'a py opo'é va'e ae 'rd xejopy uka nhemi.
24 Mba'eta Ava ra'y ojeapo va'ekue ma hekora ipara oia
rami ae 'rd 0o. Ha'e rd ijopy uka nhemiare pe ma nda'evei
ete 'rd. Ixupe ha'eveve 'rdgue ndoikoi ma voi va'e rire —
he'i.

25Ha'e ramo ijopy uka nhemiara Judas oporandu:

— Xembo'ea, xee teve?

Jesus ombovai:

— Ndee ae aipo're — he'i.

Marcos 14.22-26; Lucas 22.14-20; 1 Corintios 11.22-25

26 Okaru okuapy jave Jesus ojopy petei mbojape. Nhan-
deruete oguerovy'a ma vy oipe'a-pe'd'i, ha'e guemimbo'e
kuery pe ome'é vy aipoe'i:

— Pejopy, pe'u. Kova'e ma xerete — he'i.

27 Ha'e rire karo ju ojopy. Oguerovy'a ma vy ombojoja
guemimbo'e kuery pe. Ha'e vy aipoe'i:

— Pey'u ha'e javive.
28 Mba'eta kova'e ma xereve guard [ipyau va'e] ajapo
va'e regua, heta re vy xeruguy amoé uka ta va'e rupi
ojejavyague omboguepaa agua.
29 Aipoa'e pévy: Ay gui ma kova'e regua uva rykue xee
nday'uvei ranhe 'r3, peé kuery reve Xeru po'akaa py ipyau
va'e juay'ue'yaja— he'i.

30 Ha'e gui petel mboraei oporaei rire oje'oi Oliveiras
yvyty katy.
Marcos 14.27-31; Lucas 22.31-34; Jodo 13.36-38

31Ha'e ramo Jesus aipoe'i ha'e kuery pe:

— Kova'e pytil ma peé kuery ha'e javive pejeity ukapa
'rd xekduxa. Mba'eta ipara oiny: “Ajuka uka 'rd vexa'i
re opena va'e. Ha'e ramo vexa'i kuery oaimba 'ra”, he'i
va'ekue.*
32Ha'e gui anhemboete ju ma rire penerenonde xee aa 'ra
Galiléia katy — he'i.

33 Pedro aipoe'i ixupe:

— Ndekauxa ha'e javive ojeity ukapa tei xee any 'ra.

34Jesus ombovai:

— Anhet€ aipoa'e ndevy: Kova'e pyavyve uru ojapukai
e'§ mbove, mboapykue renhemombe'u 'rd xekuaae'y va'e
rami.

35 Pedro aipoe'i:

— Ndereve xejukaa 'rd tei ae ma peteive henda py
ndaxeayvui 'rd roikuaa e'ja rami — he'i. Hemimbo'e
kuery ha'e javive ha'e rami meme ijayvu.

Marcos 14.32-42; Lucas 22.40-46
36 Ha'e rire'ive Jesus oo guemimbo'e kuery reve petei

henda Getsémani 'epy va'e py. Ha'e vy aipoe'i ha'e kuery
pe:

— Peguapy ke apy, pe'i py xee anhembo'e ainya ja —
he'i.
37 Ngupive ogueraa Pedro ha'e Zebedeu ra'y kuery
mokoive. Ha'e vy iporiaua ha'e nda'eveia oendu.
38 Ha'e vy aipoe'i ha'e kuery pe:

— Xepy'a re aendu nda'evei etea xejuka ta va'e rami.
Pepyta apy, peikuaa pota xereve — he'i.

39 Ojepe'ave'i ovy vy ngova omovaé yvy re. Onhembo'e
vy aipoe'i:

*k
26:31 Zacarias 13.7

— Xeru, ha'eve ra xegui oaxa 'rague kova'e karo. Ha'e
rami avi xee aipota va'e ma toiko eme, ndee reipota va'e
ae toiko — he'i.

40 Ha'e gui guemimbo'e kuerya py ojevy vy oexa ra
okepa ra'e. Ha'e ramo aipoe'i Pedro pe:

— Nef petei hora voi teve nda'evei xereve peikuaa pota
agua?

41 Peikuaa pota, ha'e penhembo'e pendereko a'da py
pejeity ukapa e'y agua. Penenhe'€ ma anheté ikyre'y, ha'e
rd pendero'o re ma penekangy — he'i.

42Ha'e gui ojepe'a ju. Onhembo'e jevy vy aipoe'i:

— Xeru, kova'e karo gui ay'u e'y re oaxa aguad nda'evei
ri ramo toiko ndee reipota va'e — he'i.
43Ha'e gui ojevy vy oexa rd okepa jura'e, hopeyi vaipa vy.

44Ha'e gui oejapa ju vy mboapykuea ma oo onhembo'e.
Ha'ekue'i rupi ae ju ijayvu.

45 Ha'e vy guemimbo'e kuerya py ojevy vy aipoe'i ha'e
kuery pe:

— Pekepa teri va'e ty'y pejupy? Ovaé ma hora heko vai
va'e kuery po py Ava ra'y ojeapo va'ekue omboaxaa agua.
46 Pepu'd, jaje'oi. Pee ma ou oiny xejopy ukaara.

Marcos 14.43-50; Lucas 22.47-53; Jodo 18.2-11

47Jesus ijayvu teri jave ovaé ma ouvy hemimbo'e kuery
doze va'e regua Judas. Hexeve heta ete ou kyxe ha'e
yvyra revegua, sacerdote yvatekueve va'e ha'e heta va'e
mongetaaty kuerya gui.

48 Mba'eta ha'e kuery pe ijopy uka nhemia aipoe'i va'ekue:
“Hova py ayvu va'e ae 'rd pejopy”, he'i va'ekue.
49 Ha'e gui ma Jesus re onhemboja ouvy vy aipoe'i:

— Xembo'ea, ha'eve vai pa? — he'i vyve oayvu hova py.

>0 Ha'e ramo Jesus aipoe'i ixupe:

— Xeir{i, mba'e re tu reju? — he'i. Ha'e ramove ha'e
kuery oupa vy Jesus re opoko, ojopy okuapy.

51 Ha'e jave Jesus revegua kuery va'e regua petei oekyi
xapy'a kyxe. Omboguai sacerdote yvateve va'e rembiguai
nambi rupi, ha'e vy omboi.
2Ha'e ramo Jesus aipoe'i ixupe:

— Emboyru ke ndekyxe, mba'eta kyxe oiporu va'ekue
ma kyxe py ae ju 'rd omano.

53 Ndereikuaai ri ty'y xepo'akaa Xeru pe ajerure ramo ay'i
ma voi doze aty anjo kuery ombou agua?

>4 Ha'e rami avi namigua ajapo va'e rire mba'exa tu
ojeupity 'rague ipara re xerekora oia? — he'i.

55 Ha'e gui ma heta va'e kuery pe ju Jesus aipoe'i:

— Peé kuery kyxe ha'e yvyra reve ri ty'y peju jojuka
rive va'ety rami xejopy agud? Ko'é nhavd templo py
[peé kuery pendekuaia rupi] aiko vy xee anhombo'e tei
ndaxejopyi va'ekue.

56 Ha'e rami avi gui nunga oiko profeta kuery ombopara
va'ekue ha'e javi ojeupitypa agud — he'i.

Ha'e ramo hemimbo'e kuery ha'e javive oeja onhamba
Vy.
Y Marcos 14.53-65; Lucas 22.63-71; Jodo 18.12-14,19-24
57Ha'e gui Jesus jopyare kuery ogueraa sacerdote yvat-
eve va'e Caifds ro py. Ha'e py ma ijaty ma kuaxia re
nhombo'e va'ety ha'e nhomboayvu va'ety kuery.

58 Ha'e ra Pedro ma hakykue mombyry'i rupi oo sacerdote
roka peve. Ha'e py ovaé vy oguapy oiny tembiguai kuery
mbyte, opa peve oexa agua.

59 Ha'e gui sacerdote yvatekueve va'e ha'e nhomongeta
va'ety kuery Jesus ojuka ukaxe vy ojouxe okuapy hekokue
ramigua mombe'uara.
€0 Ha'e rami tei ndojoui, mbovy e'j hekokue ramigua
mombe'uar ikuai va'eri.

Ha'e gui are rire mokofi ava ou vy aipoe'i:

61 — Peva'e ma aipoe'i: “Xepo'aka Nhanderuete pegua
templo ambovaipa agud, ha'e gui mboapy araa py ajapo ju
agud guive”, he'i va'ekue.

62 Ha'e gui sacerdote yvateve va'e opu'a vy oporandu
Jesus pe:

— Nerembovai va'e ty'y po rami ndere ijayvu va'e?

63 Ha'e rami tefi Jesus okyriri.

Ha'e gui sacerdote yvateve va'e aipoe'i ixupe:

— Xee aipoa'e ndevy Nhanderuete oikove va'e rery
rupi: Emombe'u orevy ndee pa Cristo Nhanderuete Ra'y
reikoa — he'i.

64Jesus ombovai:

— Ndee ae ri tu aipo're. Ha'e gui xee amombe'u porave
ta pévy: Ay gui ma pexa 'rd Ava ra'y ojeapo va'ekue
Ipo'akapa va'e oiporu kuaa regua re oguapy oiny rd, ha'e
yva gui arai rupi ou ramo guive — he'i.*

65 Ha'e ramo sacerdote yvateve va'e oao omondoro vy
aipoe'i:

— Jjayvu vai rimal Mba'erd tu jaipotave hekokue
mombe'uard? Pendu ae ma ange'i ijayvu vai ra.

66 Mba'exa tu peikuaa?

Ha'e kuery ombovai:

— Jajuka agud rami ijayvu — he'i okuapy.

67 Ha'e ramo amongue onyvd hova re, oungapa guive.
Amboae kuery ma oipete vy aipoe'i:

68 — Cristo, emombe'u ke orevy, mava'e ete pa nembota
ra'e?

Marcos 14.66-72; Lucas 22.55-62; Jodo 18.15-18,25-27

%9 Ha'e ramia ja Pedro oguapy oiny oka py. Ha'e gui hexe
petei kunha'i omongakuaapy onhemboja vy aipoe'i ixupe:

— Ndee voi teve Galiléia pygua Jesus reve reiko va'ety.

* .
26:64 Daniel 7.13-14

70Ha'e ra Pedro ma ha'e javive oendua py onhenhomi.
Ha'e vy aipoe'i:

— Xee ndaikuaai rima mba'e nunga re pa ndeayvua —
he'i.

71 Ha'e gui oka katy o€ ovy ra amboae kunha'i omon-
gakuaapy ju oexa. Ha'e va'e ma aipoe'i ha'e py ikuai va'e
pe:

— Peva'e ma oiko avi kuri Nazaré pygua Jesus reve.

72Ha'e rd Pedro oendu vy oura reve onhenhomi ju:

— Xee turima ha'e va'e ava — he'i.

73Ha'e rireve'i ha'e py ikuai va'e onhemboja vy aipoe'i
Pedro pe:

— Anheté ndee voi ha'e kuery regua reiko, mba'eta ha'e
kuery rami ae ndeayvu va'e.

74Ha'e ramo ijayvu vaikue ha'e oura reve aipoe':

— Xee tu ndaikuaai ha'e va'e aval — he'i. Ha'e ramove
uru ojapukai nhendu.

75 Ha'e ramo Pedro ima'endu'a Jesus ixupe aipoe'iague
re: “Kuri uru ojapukai e'y mbove ndee mboapykue 'ra
renhemombe'u xekuaa e'y va'e rami”, he'iague re. Ha'e
rami vy ojepe'a vy ojae'o vaipa.

27
Marcos 15.1; Lucas 23.1,2; Jodo 18.28-32
1Ko'égue aje'ive reve sacerdote yvatekueve va'e ha'e
heta va'e mongetaaty kuery ha'e javi jogueroayvu okuapy
Jesus ojuka uka agua re.
2Ha'e rami vy oipokua vy ogueraa uka, huvixa Pilatos pe
ju omboaxa.

Judas ojejukaague
3 Ha'e gui ijopy uka nhemiare Judas ma Jesus ojuka ta
ma okuapy ra oexa vy onhemboaxy. Ha'e vy trinta hat3'i
va'e prata guigua ome'é ju sacerdote yvatekueve va'e ha'e
nhomongeta va'ety kuery pe. Ha'e vy aipoe'i:

4 — Ojejavy e'y va'e ruguy amoé ukaa py xee ajejavy —
he'i.

Ha'e kuery ombovai:

— Mba'e tu ore roguereko gui nunga reve? Ndereve ae
topyta — he'i okuapy.

5 Ha'e ramo Judas ma templo ropy katy hatd'i va'e
omombopa vy ojepe'a. Oo vy ojejyryvipyf‘<

6 Ha'e gui hatd'i va'e ma sacerdote yvatekueve va'e
omono'd vy aipoe'i:

— Nda'evei ome'émby ryru py nhamoi agui, mba'eta
tuguy repykue — he'i.
7 Ha'e gui jogueroayvuve rire ojogua petei yvy nhae'ti re
omba'eapo va'ety gui, amboae regua omano ramo onhono
poraa agua.
8 Ha'e rami vy ha'e va'e yvy aj peve hery Yvy-Tuguy.
9 Ha'e rami oiko vy ojeupity profeta Jeremias pe aipoe'i
ukaague: “Trinta hatd'i va'e prata guigua hepyra Israel
kuery regua oikuaa va'ekue ogueraa vy.
10Ha'e vy opaga nhae'li re omba'eapo va'ety yvy re. Ha'e
rami ae Senhor aipoe'i uka xevy”, he'iague.”

Marcos 15.2-15; Lucas 23.1-5,13-25; Jodo 18.33-19.16

11 Huvixave renonde Jesus hi'ai ramo oporandu vy
aipoe'i:

— Ndee ma nhi'd judeu kuery pegua huvixave?

Jesus ombovai:

— Ndee ae ma aipo're — he'i.
12 Ha'e gui sacerdote yvatekueve va'e ha'e nhomongeta
va'ety kuery hexe ijayvu rei ramo mba'eve nde'i.

13 Ha'e ramo Pilatos oporandu ixupe:

— Nerendui ri ty'y mbovy e'y ndere ijayvua ra?
14 Ha'e rami tef Jesus nei petei ayvu py nombovai. Ha'e
ramo huvixave onhemondyi vaipa.

* *
27:5 Atos 1.16-19 27:10 Zacarias 11.13

15Ngaru oikoa dra nhavé huvixa opoi jepi 'rd petei nhua
py oi va'e, heta va'e kuery oipota va'e rei.
16Ha'e va'e jave py ma petei oi nhud py pavé oikuaa va'ety
Barrabds hery va'e.
17Ha'e gui heta va'e kuery ijatypa rd Pilatos oporandu ha'e
kuery pe:

— Mava'e tu peipota apoi pévy: Barrabds tyra pa Jesus,
Cristo hery va'e? — he'i,

18 mba'eta oikuaa ha'e kuery ija'e e'y vy rive ipo py
omboaxaague.

19 Ha'e gui nhomboayvuaty py huvixa of jave ta'yxy
aipoe'i uka ixupe:

— Mba'eve ejapo eme peva'e ava heko pord va'e re,
mba'eta ange ajexavai vaipa ra'u ikduxa — he'i.

20 Ha'e rami tei sacerdote yvatekueve va'e ha'e
nhomongeta va'ety kuery ombo'e heta va'e kuery
Barrabds re ojerure okuapy agud, ha'e rd ojuka uka
agua Jesus.

21Teigue ju ha'e kuery pe huvixave oporandu:

— Mava'e tu mokoive gui peipota apoi?

Ha'e kuery ombovai:

— Barrabas — he'i okuapy.

22 Pilatos oporanduve ju ha'e kuery pe:

— Mba'e 'rd tu ha'vy ajapo Jesus, Cristo hery va'e re?

— Emofi kuruxu re! — he'i pavé.

23 — Mba'e nunga py tu ojapo vai raka'e? — he'i Pilatos
oporandu vy.

Ha'e rd ojapukaive tema:

— Emofi kuruxu re! — he'i okuapy.

24 Pilatos mba'eve rei ndojapo kuaa reguai vy, ha'e pavé
nda'eveive oje'oivy rd oexa vy ogueru ruka yy, ha'e vy
heta va'e kuery oexaa py ojepoei. Ha'e vy aipoe'i:

— Xee ma mba'eve ndarekoi kova'e [heko pord va'e]
ruguy pemoé ukaxea reve. Pendereve ae topyta ha'e
nungal

25Ha'e ramo heta va'e kuery aipoe'i:

— Orere ae tof huguy romoé ukaague re ropaga agua,
orera'y kuery re guive — he'i.

26 Ha'e rami ra Pilatos ha'e kuery ayvu oendu vy opoi
Barrabds. Ha'e rd Jesus ma oinupa ukapa rire omboaxa
kuruxu re omoia agua.

Marcos 15.16-20; Jodo 19.2,3

27Ha'e rire'ive huvixavea pegua xondaro kuery ma opy
Jesus ogueroike vy omboaty xondaro kuery ha'e javi.

28 J[jao omboipa vy omonhemonde petei ao pyta va'e py,

29 ha'e juu gui petei coroa ramigua ojapo vy omoi inhaka
re, ha'e ipo oiporu kuaa regua re petei takua ojopy uka.
Ha'e vy henonde guenapy'a re oi vy ojojai rei reve aipoe'i:

— Ipora ete judeu kuery pegua huvixave! —he'i okuapy.
30Ha'e gui hexe onyvd reve takua ojopy vy oinupa inhaka
rupi.

31 Ha'e gui ojojai reipa rire ao omboi vy ijao ae py ju
omonhemonde. Ha'e gui ma ogueraa kuruxu re omoi
agua katy.

Marcos 15.21; Lucas 23.26

32Ha'e kuery oje'oi vy ovaexi petei Cirene pygua Simao
hery va'e. Ha'e va'e pe ogueraa uka okuapy kuruxu.

Marcos 15.22-32; Lucas 23.32-43; Jodo 19.17-24

33 Ha'e gui ovaé petei henda Gdlgota “Akague renda”
'epy va'e py.

34 Ha'e vy ixupe ome'é vinho iro va'e re omoirii va'ekue.
Ha'e rami tef oa'anga vy ndoy'uxei.

35 Kuruxu re omoi rire oexa okuapy xorte ijao jomeme

omboja'o agua.”

3
27:35 Salmo 22.18

36 Ha'e gui oguapypa ha'e py oard vy.

37 Inhaka a'iry oupi imoiny ipara va'e hexe ijayvua:

“Kova'e ma Jesus, judeu kuery pegua huvixave” he'ia.

38 Kuruxu mboae re hexeve omoi avi mokoi imonda va'e:

ijjaxu e'ya re petei omof, ha'e rd amboae ma ijaxua re.
39Ha'e rupi oaxa ovy va'e ijayvu vai oje'oivy hexe. Oaka

ombovava reve aipoe'i:

40 — Ndee ma templo rembovaipa rire mboapy araa
pyve ju rejapo 'ra va'ekue, ejereraa jepe ha'vy ndee ae,
Nhanderuete Ra'y ri vy. Eguejy kuruxu gui — he'i oje'oivy.

41Ha'e rami ae avi sacerdote yvatekueve va'e, kuaxia re
nhombo'e va'ety ha'e nhomongeta va'ety kuery ojojai rei
vy aipoe'i:

42 — Amboae kuery ogueraa jepe va'eri ha'e ae ndojer-
eraa jepe kuaai. Israel kuery pegua huvixave ri oiko vy
toguejy kuruxu gui. Ha'e ramo jajerovia 'ra hexe.

43 Nhanderuete re ojerovia rire tou ha'vy togueraa jepe,
anheté ri oayvu vy. Mba'eta “Xee ma Nhanderuete Ra'y”
he'i.
_#4Imonda va'e kuery hexeve kuruxu re omoi mbyre voi
ojojai rei.
Marcos 15.33-41; Lucas 23.44-49; Jodo 19.28-30

45 Kuaray mbyte jave pytlimba yvy jave re, kuaray
ojero'a puku peve.

46 Ha'e gui kuaray ojero'a jave Jesus ojapukai atd reve
aipoe'i:

— Elj, Eli, lam4 sabactani — he'i, “Xeru, Xeru, mba'e re
tu xereja?” he'ia.”

47Ha'e py ikuai va'e regua oendu vy aipoe'i:

— Elias rima oenoi — he'i okuapy.

3
27:46 Salmo 22.1

48 Ha'e ramo ha'e kuery regua petei va'e onha pojava ovy,
petei esponja ogueru. Vmagre py omoaky, ha'e takua apy
re omoi vy omovaé oy'u agua.

49Ha'e rd amboae kuery aipoe'i:

— Tove, Elias ou vy ogueraa jepe rd jaexa agud — he'i.

50 Ha'e gui ma Jesus teigue ju ojapukai ata reve omon-
douka onhe'é.

51 Ha'e ramove henda iky'a e'y va'e ropy ajukue oké
regua oi va'e oxoro mbyte rupi. Yvate gui oxoro yvy peve.
Yvy oryryi, ha'e itaova ovopa guive.

52 Ha'e gui yvyra rupa ikuai va'e oipe'aa ramo heta on-
hemboete ju iky'a e'§ va'e oke va'ekue,

53ha'e vy onhono pordague gui oémba. Jesus onhemboete
jurire ha'e kuery voi tetd iky'a e'y va'e py ovaé vy heta pe
ojexa uka.

54 Ha'e gui ma xondaro ruvixa ha'e oirii kuery Jesus
rarda ikuai va'e ma yvy oryryi ha'e opa mba'e oiko ra oexa
vy okyjepa okuapy. Ha'e vy aipoe'i:

— Anheté ae ra'e peva'e ava Nhanderuete Ra'y — he'i.

55Ha'e py heta avi ikuai kunhague mombyry'i gui oma'é
okuapy va'e. Ha'e va'e kuery ma Galiléia guive Jesus
rakykue ou vy oipytyvd va'ekue.

56 Ha'e kuery regua ma Maria Madalena, Tiago ha'e José
Xy Maria, ha'e gui Zebedeu ra'yxy.
Marcos 15.42-47; Lucas 23.50-56; Jodo 19.38-42

57 Ka'aru'i jave ou petel ava Arimatéia pygua
oguerekopa va'e, José hery va'e. Jesus remimbo'e oiko.

58 Ha'e va'e ma Pilatos-a py oo vy ojerure Jesus retekue re.
Ha'e ramo Pilatos ogueraa uka.

59 Ha'e ramo José ma hetekue ogueraa vy onhova petei
ajukue puku xii pora va'e iky'a e'y va'e py.

0 Ha'e vy onhono pord ngupard itaova re ojo'o uka
va'ekue py. Ha'e gui petefi ita tuvixa va'e ombojere itakua
roké omboty agud. Ha'e vy oo ju.

61 Ha'e ramia ja onhono pordague rexei oguapy okuapy
Maria Madalena ha'e Maria mboae.

Onhono pordague huvixa oaré ukaague

62 Ko'égue mba'emo oguereko katupaa ara rire ma
sacerdote yvatekueve va'e ha'e fariseu kuery nhomboaty.
Ha'e gui Pilatos-a py jogueraa vy
63 aipoe'i okuapy ixupe:

— Oreruvixa, orema'endu'a ha'e va'e ijapu va'e oikove

teri reve aipoe'iague re: “Mboapy ara rire anhemboete ju
'rd”, he'iague re.
64 Ha'e nunga rupi mboapy ara peve reard uka 'rdgue
onhono pordague, hemimbo'e kuery ou vy hetekue re
imonda e'y agud, ha'e gui heta va'e kuery pe omanoague
gui onhemboete jevyague rami omombe'u e'y agua.
Mba'eta ha'e rami ri ijapu rire jypy guare gui nda'eveive
'rd — he'i okuapy.

65 Pilatos ombovai:

— Apy ma xondaro kuery ikuai. Peraa, peard uka
onhono pordague peikuaa rami — he'i.

6 Ha'e ramo ha'e kuery oje'oi vy oard uka onhono
pordague. Omboja ita imbotyarad oi va'e, ha'e oeja im-
bokuapy xondaro kuery ha'e py.

28

Marcos 16.1-8; Lucas 24.1-12; Jodo 20.1-10

1Sabado oaxa rire semana ijypya ara ko'é rai'i jave ma
Maria Madalena ha'e amboae Maria jogueraa itakua re
oma'é agua.

2 Ha'e gui yvy oryryi atd xapy'a, mba'eta petei anjo
Senhor-a guigua yva gui oguejy rd. Oguejy vy ombojere
ita, ha'e vy oguapy hi'ary.

3 Ha'e va'e ma overa va'e rami ojekuaa, yro'y rami on-
hemondea xiimba va'e.

4 Ha'e rd itakua rarda kuery okyje vy oryryipa okuapy,
omanogue rami ikuai.

5Ha'e gui kunhague pe anjo aipoe'i:

— Pekyje eme, mba'eta aikuaa peé kuery kuruxu re

omoi mbyre Jesus pekaa.
©Ha'e va'e ma apy noivei, onhemboete ju ma aipoe'iague
rami vy. Peju pexa onhono poraague.
7 Ha'e gui tapeo pojava, pemombe'u hemimbo'e kuery
pe omanoague gui onhemboete jevy maa, ha'e vy
penerenonderad oo 'rda Galiléia katy. Ha'e py ma pexa ju
'rd. Ha'e va'e anho areko pendevy amombe'u va'erd —
he'i.

8 Ha'e ramo itakua gui ha'e kuery ojepe'a vy oo pojava.
Okyje ha'e ovy'a reve onha jogueravy hemimbo'e kuery
pe omombe'u agua.

Ha'e gui ma Jesus ae ovaexi ouvy. Ha'e vy aipoe'i:

— Tapeiko pord — he'i.

Ha'e rd ha'e kuery onhemboja vy oikuavd ipy rupi,
omboete.

10Ha'e ramo Jesus aipoe'i ha'e kuery pe:

— Pekyjeve eme. Tapeo pemombe'u xe-irmao kuery pe
Galiléia katy oje'oi agud. Ha'e py ma ha'e kuery xererexa
'rd.

Xondaro kuery ijapu agud judeu kuery opagaague
11 Ha'e gui kunhague oo ma ramo onhono poraague

rarda kuery regua teta re oo vy sacerdote yvatekueve va'e
pe omombe'u oiko va'ekue ha'e javi.

12 Ha'e ramo nhomongeta va'ety kuery reve ha'e kuery
nhomboaty vy heta ome'é perata xondaro kuery pe.
13Ha'e vy aipoe'i:

— Aipopeje 'rd: “Pyavy roke jave hemimbo'e kuery ou
vy imonda hetekue re”, peje 'ra.
14Ha'e gui xapy'a rei huvixave ha'e nungakue oendu ramo
oreayvu 'rd hexeve, pendere mba'eve oiko e'y agua — he'i

okuapy.*

15 Ha'e ramo xondaro kuery perata ogueraa vy aipoe'i
ukaague rami ijapu. Ha'e rami rire ha'e nungakue aj peve
omombe'ua judeu kuery ikuaia rupi.

Galiléia yvy re guemimbo'e kuery pe Jesus ojexa ukaague
16 Ha'e ra hemimbo'e kuery onze-ve ma Galiléia katy
oje'oi, yvyty Jesus oikuaa uka va'ekue py.*
17 Ha'e py ma oexa vy omboete. Ha'e rd amongue ma
ndoguerovia porai.
Marcos 16.15-18; Lucas 24.44-49
18 Ha'e kuery re Jesus onhemboja vy aipoe'i:
— Opa mba'e py xembopo'akaa yva ha'e yvy re ikuai
va'e ha'e javi re.
19 Ha'e nunga rupi tapeo, penhomoingo xeremimbo'era
ha'ejavi regua gui.* Ha'e vy pemongarai 'rd Tuu, Ta'y ha'e
Nhe'é Ky'a E'y rery rupi.
20 pembo'e 'rd pévy ajapo uka va'ekue ha'e javi rupi ikuai
agud. Ha'e ra xee ma ko'é nhavd aiko 'rd peé kuery reve,
opaa ara peve.

* * *
28:14 Lucas 16.31 28:16 Mateus 28.7,10; Marcos 14.27,28 28:19
Jodo 20.21; Atos 1.6-8

